
ᐅᖃᖅᑎ 

ᐊᖓᔪᖅᑳᖅ ᔫ ᐃᓄᒃ 

(ᑐᓄᓂᖅ) 

 

ᐊᐅᓚᑦᑎᔩᑦ 

ᐊᓪᓚᑦᑎ 

ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᓵᓕ ᐊᐅᓚᕿᐊᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᒃᑐᖅ) 

ᒥᓂᔅᑕ ᑮᓇᐅᔭᓕᕆᔨᒃᑯᓐᓂᑦ, ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; ᒥᓂᖦᑕ 

ᑲᒪᒋᔭᓕᒃ ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

 

ᑑᓂ ᐋᖁᐊᖅ 

(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ 

(ᐃᖃᓗᐃᑦ-ᓂᐊᖁᓐᖒ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; ᒥᓂᔅᑕ 

ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᑦ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ 

 

ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᐅᖃᐅᓯᕐᓄᑦ; 

ᒥᓂᔅᑕ ᑲᒪᒋᔭᓕᒃ ᓄᓇᕗᑦ ᓯᓚᑦᑐᖅᓴᕐᕕᒃᑯᓐᓂᑦ 

 

ᔪᐃᓕ ᖃᐃᕐᓂᖅ 

(ᐊᒥᑦᑐᖅ) 

ᒦᓚ ᖃᒥᓐᖑᐊᖅ 

(ᖁᕐᓗᖅᑑᖅ) 

 

ᐸᐅᓗᓯ ᕿᔪᒃᑖᖅ 

(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ ᓄᓇᓕᓐᓄᑦ 

ᒐᕙᒪᒃᑯᓐᓄᓗ 

ᐱᔨᑦᑎᕋᖅᑎᒃᑯᓐᓂᑦ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒥ 

ᐃᓪᓗᓕᕆᔨᕐᔪᐊᒃᑯᓐᓂᑦ 

 

ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 

 

ᐋᕐᓗᒃ ᒪᐃᓐ 

(ᐊᕐᕕᐊᑉ ᐅᐊᓐᓇᖓ-

ᑎᑭᕋᕐᔪᐊᖅ) 

 

ᓯᒥᐅᓐ ᒥᑭᓐᖑᐊᖅ 

(ᖃᒪᓂᑦᑐᐊᖅ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ 

ᐃᒃᓯᕙᐅᑕᖅ 

ᑲᑎᒪᔨᑕᐃᓐᓇᐃᑦ 

ᑲᑎᒪᔨᖏᓐᓄᑦ 

 

ᒫᒡᒍᓚ ᓇᑲᓱᒃ 

(ᐸᓐᓂᖅᑑᖅ) 

ᐸᑎᖅ ᓇᑦᓯᖅ 

(ᐊᐃᕕᓕᒃ) 

 

ᐃᒥᓕᐊᓄ ᕿᓐᖑᖅ 

(ᓇᑦᓯᓕᒃ) 

 

ᓯᕗᓕᖅᑎ ᐹᓪ ᖁᐊᓴ 

(ᐊᒡᒍ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ 

ᐊᒻᒪᓗ ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᖃᖅᑳᖅᓯᒪᔪᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᐃᓄᑐᖃᐃᑦ ᑭᒡᒐᖅᑐᑎᖏᓐᓄᑦ; ᒥᓂᔅᑕ ᑲᒪᒋᔭᓕᒃ 

ᐃᑯᒻᒪᖅᑯᑏᑦ ᐊᑭᖏᓐᓂᑦ ᕿᒥᕐᕈᔩᑦ ᑲᑎᒪᔨᖏᓐᓂᑦ 

 

ᐋᓚᓐ ᕋᒻᐴᑦ 

(ᑕᓯᐅᔭᕐᔪᐊᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐊᖓᔪᖅᑳᖅ ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ ᐃᑯᒻᒪᖅᑯᑎᓕᕆᓂᕐᒧᑦ; 

ᒥᓂᔅᑕ ᐊᕙᑎᓕᕆᓂᕐᒧᑦ 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ 

(ᐃᖃᓗᐃᑦ-ᓯᓈ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᓄᓇᑖᖅᐸᓕᐊᔪᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ ᐊᕐᓇᐃᑦ 

ᑲᑎᒪᔨᕐᔪᐊᖏᓐᓂᑦ 

 

ᖄᑕᓂ ᑕᐅᑐᓐᖏ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 

ᐊᐃᑉᐱᖅ, ᔫᓂ 5, 2018 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᑑᓂ ᐋᖁᐊᖅ, 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ, ᐊᖓᔪᖅᑳᖅ ᔩᓂ 

ᐃᖃᓪᓗᐊᖅ, ᐅᖃᖅᑎ ᔫ ᐃᓄᒃ, ᔪᐊᔾ ᕼᐃᒃᔅ, 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᔪᐃᓕ ᖃᐃᕐᓂᖅ, 

ᒦᓚ ᖃᒥᓐᖑᐊᖅ, ᐊᖓᔪᖅᑳᖅ ᖁᐊᓴ ᑯᓱᒐᖅ, ᐋᑕᒻ 

ᓚᐃᑦᓯᑑᓐ, ᐋᕐᓗᒃ ᒪᐃᓐ, ᓯᒥᐅᓐ ᒥᑭᓐᖑᐊᖅ, ᒫᒡᒍᓚ 

ᓇᑲᓱᒃ, ᐸᑎᖅ ᓇᑦᓯᖅ, ᐃᒥᓕᐊᓐᓄ ᕿᓐᖑᖅ, 

ᓯᕗᓕᖅᑎ ᐹᓪ ᖁᐊᓴ, ᐋᓚᓐ ᕋᒻᐴᑦ, ᐊᖓᔪᖅᑳᖅ ᔫ 

ᓴᕕᑲᑖᖅ, ᖄᑕᓂ ᑕᐅᑐᓐᖏ. 

 

>>ᑲᑎᒪᓯᒋᐊᖅᑐᑦ 13:31ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᔫ ᐃᓄᒃ): ᒥᔅ ᑕᐅᑐᓐᖏ, 

ᑐᒃᓯᐊᕐᓂᒃᑯᑦ ᐱᒋᐊᖅᑎᓚᐅᖅᑎᒍᑦ. 

 

>>ᑐᒃᓯᐊᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᓯᕗᓕᖅᑎ, ᒪᓕᒐᓕᐅᖅᑏᑦ 

ᐅᓐᓄᓴᒃᑯᑦ ᓄᓇᕗᒻᒥᐅᓪᓗ ᑕᒪᔅᓯ, ᓈᓚᐅᑎᒃᑯᑦ 

ᑐᓵᔪᑦ, ᑕᐅᑐᒃᑐᑦ ᑕᓚᕖᓴᒃᑯᑦ, ᑲᑎᒪᕕᖁᑎᔅᓯᓐᓄᑦ 

ᑐᓐᖓᓱᒋᑦᑎ.  

 

ᑲᑎᒪᔾᔪᑎᒃᓴᑦᑎᓐᓄᑦ. ᒪᓕᒐᓕᐅᖅᑎ ᐊᕐᕕᐊᑦ 

ᐅᐊᖕᓇᖓᓄᑦ ᑎᑭᕋᕐᔪᐊᕐᒧᓪᓗ, ᒥᔅᑐ ᒪᐃᓐ. 

 

ᒪᐃᓐ: ᒪ’ᓇ ᐅᖃᖅᑎᑦᓯᔩ. ᐅᑉᓗᑦᓯᐊᖅ 

ᒪᓕᒐᓕᐅᖅᑎᐅᖃᑎᒃᑳ, (ᑐᓵᔨᑎᒍᑦ) ᒥᓂᔅᑐᔅ, 

ᓯᕗᓕᖅᑎ.  

 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᓯᔩ, 

ᐊᖏᖅᑕᐅᕼᐅᐊᕋᓗᐊᖅᐳᖓ ᒫᓐᓇ 

ᑲᔪᕼᐃᕼᐅᐊᖅᖢᖓ ᑕᕝᕗᖓ ᑲᑎᒪᔾᔪᑎᒃᕼᐊᕗᑦ 

ᒪᓕᒃᖢᒋᑦ ᓈᕼᐊᐅᑎᓕᒃ 20. ᑕᐃᑯᖓ 

ᑲᔪᕼᐃᕼᐅᐊᖅᖢᖓ ᐅᖃᖅᑎᑦᓯᔩ. ᒪ’ᓇ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ 

ᐊᖏᖅᑕᐅᔪᒪᒐᓗᐊᕐᒪᑦ ᑖᒃᑯᐊ ᑲᑎᒪᔾᔪᑎᒃᓴᕗᑦ 

ᑕᕝᕙᓐᖓᑦ 20-ᒧᑦ ᓇᐃᓴᐅᑎᖓᓄᑦ 20-ᒧᑦ 

ᑲᔪᓯᑲᐅᑎᒋᔪᒪᓪᓗᓂ. ᐋᒃᑳᖅᑐᖃᖅᐹ? 

ᐋᒃᑳᖅᑐᖃᖏᒻᒪᑦ, ᑲᑎᒪᔾᔪᑎᒃᓴᖅ 20. 

ᑲᑎᒪᑐᐃᓐᓇᕐᓂᖅ ᐃᓱᒪᒃᓴᖅᓯᐅᕈᑎᖃᕐᓗᑎᒃ 

ᒪᓕᒐᒃᓴᓂᒃ ᐊᓯᖏᓐᓂᒡᓗ. ᒪᓕᒐᒃᓴᐃᑦ 

ᓇᐃᓴᐅᑎᖏᑦ 4, 5, ᐊᒻᒪᓗ 7. 

ᐃᒃᓯᕙᐅᑕᕆᔭᐅᓂᐊᖅᑐᖅ ᒥᔅᑐ ᕋᒻᐴᑦ.  

 

ᑎᓕᐅᕆᔪᖓ ᑲᑎᒪᔨᓂᒃ ᑕᕝᕙᓃᖏᓐᓇᖁᓪᓗᓯ, 

ᑕᕝᕗᖓ ᑲᑎᒪᓂᕐᒧᑦ ᐱᒋᐊᑲᐅᑎᒋᓂᐊᕋᔅᓯ 

ᑲᑎᒪᓂᑐᐃᓐᓇᕐᒧᑦ.   

 

ᐃᖅᓱᖅᑏ. 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᐃᒃᓯᕙᐅᑕᖅ (ᕋᒻᐴᑦ)(ᑐᓵᔨᑎᒍᑦ): ᐅᓐᓄᓴᒃᑯᑦ 

ᑲᑎᒪᔩᑦ, ᑲᑎᒪᒋᐊᓚᐅᕐᒥᑕ ᑲᑎᒪᑐᐃᓐᓇᖅᑎᓪᓗᑕ 

ᐱᓕᕆᐊᒃᓴᖃᖅᑐᒍᑦ ᐅᑯᓂᖓ. ᒪᓕᒐᒃᓴᖅ 4, 5, ᐊᒻᒪ 

7. ᖃᓄᐃᓕᐅᕈᒪᕙᑦ ᑲᑎᒪᔨᕋᓛᑦ? ᒥᔅᑕ ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑲᑎᒪᓂᖅᐳᑦ ᑲᔪᓯᖁᕙᕗᑦ ᕿᒥᕐᕈᓇᒡᓗᑕ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐊᑐᕈᒫᖅᑕᖏᓐᓂᒃ 

ᐱᔭᕇᖅᐸᑦ, ᐃᓕᓐᓂᐊᖅᑐᓕᕆᔨᒃᑯᑦ 

ᐊᑐᕈᒫᖅᑕᖏᓐᓂᒃ ᑲᒪᓂᐊᕐᓗᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᐋᖁᐊᖅ. ᑲᑎᒪᔨᕋᓛᑦ ᐊᖏᖅᐸᑦ ᐱᖁᔭᒃᓴᖅ 4-ᒥᑦ 

ᐱᓕᕆᐊᖃᖅᑳᕐᓂᐊᕐᓗᑕ. ᐊᖏᖅᐲᑖ?  

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᒪᓕᒐᒃᓴᖅ 04 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

2018-2019 - 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒫᓐᓇ  

ᐊᐱᕆᔭᕋ 

ᒥᓂᔅᑕ ᐊᕐᓇᒃᑲᖅ 

ᐊᐱᖅᓱᖅᑕᐅᕕᖕᒨᐊᖃᑎᖃᕈᒪᖕᒪᖔᑦ. ᒥᓂᔅᑕ 

ᐊᕐᓇᒃᑲᖅ.   

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖ. ᐄ, ᐃᒃᓯᕙᐅᑖᖅ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖏᖅᐹᑦ 

ᑲᑎᒪᔩ ᑖᒃᑯᐊ ᐊᐱᖅᓱᖅᑕᐅᕕᖕᒧᐊᖃᓯᐅᑎᖁᓪᓗᒋᑦ 

ᐃᖅᑲᓇᐃᔭᖅᑏᑦ?  

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᖅᑏ, 

ᐅᑯᐊ ᐃᓯᖅᑎᑲᐃᓐᓇᓚᐅᒃᑭᑦ.  

 

ᖁᔭᓐᓇᒦᒃ. ᓂᐱᓕᐅᖅᑕᐅᓯᒪᓂᐊᕐᒪᑦ ᒥᓂᔅᑕ 

ᐊᕐᓇᒃᑲᖅ ᐊᐱᕈᔪᒪᖦᖤᖅᐸᕋ ᐃᖅᑲᓇᐃᔭᖅᑎᖏᑦ 

ᑭᒃᑰᖕᒪᖔᑕ ᑕᐃᖁᓪᓗᒋᑦ. ᒥᔅ ᐊᕐᓇᒃᑳᒃ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᓕᖅᐱᓐᓂᑦ ᑐᖏᓕᕋ 

ᑳᓖᓐ ᓴᑖᒃᓕ, ᓴᐅᒥᓐᓃᑦᑐᖅ ᐃᑲᔪᖅᑎ ᑐᖏᓕᖓ, 

ᑐᖏᓕᐅᑉ ᐃᑲᔪᖅᑎᖓ ᑭᐅᕋᓐ ᖃᑉᓗᓈᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 

ᐊᕐᓇᒃᑲᖅ. ᑐᓐᖓᓱᒋᑦᑎ. ᒥᓂᔅᑕ ᐊᕐᓇᒃᑲᖅ 

ᓂᓪᓕᕈᒪᖅᑲᐅᕖᑦ? ᓂᓪᓕᕈᒪᒍᕕᑦ ᐊᑏ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᑉᐸᒃᓴᖅ ᑕᒻᒪᓚᐅᕋᒪ 

ᐋᖅᑭᒋᐊᕈᒪᓪᓗᒍ ᑲᑎᒪᑎᓪᓗᑕ ᐅᖃᐅᓯᕆᓚᐅᖅᑕᕋ. 

ᓇᓕᐊᖑᓂᖏᑦ ᓄᓇᓖᑦ ᐃᓚᐅᔪᑦ ᐃᓕᓐᓂᐊᖅᑐᑦ 

ᐃᖅᑲᓇᐃᔭᖅᑏᑦ ᓇᓗᓇᐃᖅᓯᔪᒪᓪᓗᖓ. 

ᐃᓕᓐᓂᐊᖃᑕᐅᔪᑦ ᑯᕝᕙᓯᒋᐊᕋᓱᒃᑐᑦ ᐅᑯᐊᖑᔪᑦ 

ᓄᓇᓕᖕᓂ ᐸᖕᓂᖅᑑᖅ, ᖃᒪᓂᖅᑐᐊᖅ, ᑭᒻᒥᕈᑦ, 

ᒥᑦᑎᒪᑕᓕᒃ, ᖁᕐᓗᖅᑐᖅ, ᖃᖏᖅᖠᓂᖅ, 

ᐃᖃᓗᐃᓪᓗ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 

ᐊᕐᓇᒃᑲᖅ, ᑐᓴᒐᒃᓴᒥᒃ ᖃᐃᑦᑎᒐᕕᑦ. ᐃᑉᐸᒃᓴᖅ 

ᑲᑎᒪᑎᓪᓗᑕ ᐱᔭᕇᓚᐅᖅᑐᖓ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑭᒃᑯᑐᐃᓐᓇᐃᑦ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑲᒪᒋᔭᐅᓂᖓᓄᑦ 

ᓯᕗᓪᓕᖅᐹᖅ ᐊᑎᖃᓚᐅᖅᑐᖅ ᒥᔅᑕ ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓐᓄᓴᒃᑯᑦ ᒪᓕᒐᓕᐅᖅᑎᐅᖃᑎᒃᑲ ᒥᓂᔅᑕ ᐊᒻᒪ 

ᐃᖅᑲᓇᐃᔭᖅᑎᖏᑦ.  

 

ᓯᕗᓪᓕᖅᐹᒥ ᐊᐱᕆᔪᒪᓪᓗᖓ, ᐊᐅᓚᔾᔪᑎᓂᒃ 

ᐊᑐᕈᒫᖅᑐᓂᒃ 87 ᐊᑖᓂ. ᑕᕝᕙᓂ ᑎᑎᕋᖅᓯᒪᔪᑦ 

ᑲᒪᑦᓯᐊᖅᑐᑦ ᐃᑲᔪᖅᑐᐃᖃᑦᑕᖅᑐᑦ ᑲᑐᔾᔨᖃᑎᒌᑦ. 

ᐱᓕᕆᐊᒃᓴᓄᑦ ᐸᕐᓇᐅᑎᒋᔭᕐᓂ 139-ᒥ ᑕᕝᕙᓂ 

ᑲᒪᑦᓯᐊᖅᑐᒃᑯᑦ ᐃᑲᔪᖅᑏᑦ ᐃᑲᔪᖅᑐᐃᖃᑦᑕᖅᑐᑦ 

ᑲᑐᔾᔨᐊᑎᒌᑦ ᑖᒃᑯᐊᔅᓴᐃᓐᓇᐅᕚᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᒃᑯᐊᔅᓴᐃᓐᓇᐅᔪᑦ 

ᑭᓯᐊᓂ ᐃᓚᒋᐊᖅᓯᒪᔪᑦ $25,000 

ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ ᐊᑐᖅᑕᐅᓂᐊᖅᑐᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᑐᓴᖅᑎᑦᑎᒐᕕᑦ. 

ᐊᑭᑦᑐᕆᐊᖅᓯᒪᓪᓗᒍ $25,000-ᒥᒃ. ᖁᔭᓐᓇᒦᒃ.  

 

ᒪᕐᕈᐃᓐᓈᖕᓂᒃ ᓱᓕ ᐊᐱᖅᑯᑎᒃᓴᖃᖅᑐᖓ. 

ᐱᓕᕆᕕᓯ ᓄᓇᖃᖅᑳᖅᓯᒪᔪᓕᕆᔨᒃᑯᓐᓂ 

ᒐᕙᒪᑐᖃᒃᑯᓐᓃᓐᖔᖅᑐᓂᒃ ᐃᖅᑲᓇᐃᔭᖃᑎᖃᕐᒪᑕ 

ᓄᓇᕗᑦ ᑐᓐᖓᕕᒃᑯᓐᓂᓪᓗ ᐅᑭᐅᖅᑕᖅᑐᒥᓗ 

ᖃᓄᐃᓐᖏᑦᑎᐊᕋᓱᐊᕐᓂᕐᒧᑦ 

ᑮᓇᐅᔭᖃᖅᑎᑦᑎᓂᕐᒧᑦ. ᖃᓄᐃᑦᑐᓂᒃ 

ᑮᓇᐅᔭᖃᖅᑎᑦᑎᕕᓯ ᑕᕝᕘᓇ ᐱᓕᕆᕕᒃᑯᑦ 

ᐊᖏᖃᑎᒌᒍᑎᒃᑯᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 



ᐊᐃᑉᐱᖅ, ᔫᓂ 5, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

463 

ᒥᓂᔅᑕ ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᑉᐸᒃᓴᖅ ᒪᕐᕈᐊᖅᑎ 

ᐅᖃᐅᓯᕆᓚᐅᖅᑕᕋ. 

 

ᑖᒃᑯᐊ ᓄᓇᓕᖕᓄᑦ ᖃᓄᐃᑦᑕᐃᓕᑎᑦᑎᓂᕐᒧᑦ 26-

ᖑᔪᑦ ᐊᕐᕋᒍᒧᑦ ᐊᑕᐅᓯᐅᖏᑦᑐᒧᑦ 

ᐸᕐᓇᐅᑎᖃᖅᖢᑎᒃ ᑮᓇᐅᔭᖅᑐᕈᑎᒃᓴᖏᓪᓕ 

ᐃᓕᓐᓂᐊᕐᕕᖕᒥ ᐃᓕᓐᓂᕈᑎᒃᓴᐃᑦ.  

 

ᓄᓇᓕᖕᓂᓪᓗ ᐊᔪᕈᓐᓃᖅᓴᕐᓂᕐᒧᑦ ᐱᓕᕆᔭᐅᔪᑦ 

ᓴᐃᐸᐅᔪᑦ, 7 ᑐᑭᒧᐊᑦᑎᑦᔩᑦ ᐊᕐᕌᒍᓄᑦ ᐱᖓᓱᓄᑦ 

ᐆᒃᑐᕋᐅᑕᐅᓂᐊᖅᑐᖅ. ᑖᒃᑯᐊ ᐊᔪᕈᓐᓃᖅᓴᕐᓂᕐᒧᑦ 

ᐱᖃᓯᐅᔾᔨᓯᒪᔪᑦ ᐱᖓᓱᑦ ᑖᒃᑯᐊ ᐃᓐᓄᒃᑕᐅᓯᒪᔪᑦ. 

ᐃᒃᐱᐊᕐᔪᒃ, ᑭᓐᖓᐃᑦ, ᐃᒡᓗᓕᒑᕐᔪᒃ ᐊᒻᒪᓗᑕᐅᖅ 

ᐃᓐᓄᒃᓯᔪᒪᔪᒍᑦ ᓴᐃᐸᐅᔪᓂᒃ 2019-ᖑᓕᖅᐸᑦ 

ᑭᓯᐊᓂ ᖃᐅᔨᒪᖏᓐᓇᑦᑎᒍᑦ ᓱᓕ 

ᓇᓕᐊᖕᓃᓐᓂᐊᕐᒪᖔᑕ ᓄᓇᓕᖕᓂ.  

 

ᑲᔪᖏᖅᓴᐃᔾᔪᑏᑦ 

ᐋᓐᓂᐊᖃᖅᑕᐃᓕᒪᑎᑦᑎᔾᔪᑎᒃᓴᓄᑦ ᑖᒃᑯᐊ ᐊᔾᔨᒌᒥᒃ 

ᐃᓗᐃᑦᑐᓂᒡᓗ ᐱᐅᓯᕐᓂᒃ ᐊᑐᖃᑦᑕᖅᑐᑦ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐱᓕᕆᔾᔪᑎᐅᓂᐊᖅᑐᓂᒃ ᓄᓇᕗᓕᒫᒧᑦ ᓲᕐᓗ 

ᓯᒡᒐᓕᐊᒧᑦ ᓄᖅᑲᕋᓲᑎᐅᖃᑦᑕᕐᓂᐊᖅᑐᓂᒃ. 

 

ᑖᒃᑯᓇᓂ ᐊᖏᕐᕋᕆᔭᐅᔪᓂᒃ ᐸᖅᑭᒃᖠᖃᑦᑕᕐᓂᕐᒧᑦ 

ᓄᓇᓕᖕᓂᓗ. ᑖᒃᑯᐊ ᑲᔪᓯᖃᓯᐅᑎᔪᑦ 

ᐱᖃᓯᐅᔾᔭᐅᓪᓗᑎᖏᓛᒃ ᐊᖏᕐᕋᕆᔭᐅᔪᓄᑦ 

ᐳᓚᕋᖃᑦᑕᕐᓂᖅ ᐸᖅᑭᒃᖠᕐᓂᖅ ᐊᒻᒪᓗᑦᑕᐅᖅ 

ᒪᓕᒃᖢᒋᑦ ᖃᐅᔨᓴᖅᑕᐅᓚᐅᖅᑎᓪᓗᒋᑦ 

ᓄᓇᕗᒻᒥᐅᑕᐃᑦ ᐊᔾᔨᒌᓐᖏᑦᑐᓂᒃ ᐅᑭᐅᖃᖅᑐᑦ. 

 

ᐊᒻᒪᓗᑦᑕᐅᖅ ᑕᕝᕙᓂ ᐱᓕᕆᐊᖃᖃᑦᑕᕐᒥᔪᒍᑦ 

ᐊᒡᓚᒡᕕᒃᑯᑦ ᐃᑲᔪᖅᑐᐃᔾᔪᑎᖃᖃᑦᑕᖅᖢᑎᒃ 

ᒥᐊᓂᖅᓯᑎᓪᓗᒋᑦ ᐊᑐᓕᖅᑎᑦᑎᑎᓪᓗᒋᓪᓗ ᓄᓇᕗᒥ 

ᖃᓄᐃᓐᖏᑦᑎᐊᕋᓱᖕᓂᕐᒧᑦ 

ᐊᖏᕈᑎᒥᒃ. ᑖᒃᑯᐊ ᓇᐅᑦᑎᖅᓱᐊᖃᖃᑦᑕᖅᑐᑦ 

ᖃᐅᔨᓴᐃᓪᓗᑎᒡᓗ ᐱᓕᕆᐊᖃᖃᑦᑕᖅᑐᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ 

ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗᑦᑕᐅᖅ ᕼ-7-ᒥ ᑕᕝᕙᓂ ᑲᑎᒪᔨᕋᓛᑦ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑲᑎᒪᔩᑦ. ᑖᒃᑯᐊ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑲᑎᒪᔨᐅᕚᑦ 

ᓄᓇᓕᓕᒫᓂ? 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ. ᐃᒃᓯᕙᐅᑖᖅ, 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ 

ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑲᑎᒪᔨᓪᓚᑦᑖᕌᓗᖕᓂᒃ ᐱᑕᖃᕋᑦᑕ ᓄᓇᓕᓕᒫᓂᑦ? 

ᐅᖅᓱᖅᑑᒥᓪᓘᓐᓃᑦ ᐱᖃᕐᒪᖔᑦ ᖃᐅᔨᒪᓐᖏᑦᑐᖓ. 

ᐃᒃᓯᕙᐅᑖᖅ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ. ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑲᑎᒪᔩᑦ. 

ᐊᑐᓂ ᐋᖅᑭᒃᑕᐅᓚᐅᖅᑐᑦ ᓄᓇᓕᖕᓂ 

ᖃᓄᐃᓐᖏᑦᑎᐊᕋᓱᖕᓂᕐᒧᑦ 

ᑲᑎᒪᔨᕋᓛᖑᓂᕋᖅᑕᐅᓕᖅᑐᑦ. ᑲᑎᓐᖓᕐᓚᖕᒪᑎᒃ 

ᑖᒃᑯᐊᒃ. ᑭᓯᐊᓂᓕ ᐅᖃᐅᓯᖃᖅᑐᒍᑦ 

ᑖᒃᑯᓂᖓᑦᑕᐃᓐᓇᖅ ᓄᓇᓕᖕᓂ 

ᖃᓄᐃᓐᖏᑦᑎᐊᕋᓱᐊᕐᓂᕐᒧᑦ ᑲᑎᒪᔨᕋᓛᖑᔪᑦ 

ᑖᒃᑯᐊ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ 

ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃᑕᐅᖅ ᑖᓐᓇ ᓇᓗᓇᐃᕋᕕᐅᒃ. 

ᖃᓄᐃᓐᖏᑦᑎᐊᕋᓱᖕᓂᕐᒧᑦ ᑲᑎᒪᔨᕋᓛᓂᑦ 

$250,000  



ᐊᐃᑉᐱᖅ, ᔫᓂ 5, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᕐᕋᒍᑕᒫᑦ ᑐᓂᔭᐅᖃᑦᑕᖅᐹᑦ? ᓄᓇᕗᓕᒫᒥ 

ᑐᕌᖓᓪᓗᑎᒃ ᑖᒃᑯᓂᖓ ᑐᓂᕐᕈᑎᒃᓴᐃᑦ ᐊᑖᓂ 

ᐊᐅᓚᔾᔪᑎᓂᑦ ᐊᑐᕈᒫᖅᑐᑦ $250,000-ᓂᒃ 

ᐱᖃᓯᐅᔾᔨᓯᒪᖕᒪᑕ ᑐᓂᔭᐅᒐᔭᖅᑐᑦ  

ᓄᓇᓕᖕᓄᑦ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᑲᑎᒪᔨᖏᓐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᑎᖦᖢᒋᑦ 2018-2019 

ᐊᑐᕈᒫᖅᑐᓕᒫᑦ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᑲᑎᒪᔨᕋᓛᑦ $250,000. ᑲᑎᒪᔨ ᐅᖃᕋᑖᕐᒪᑦ ᑖᒃᑯᐊ 

ᐊᐅᓚᔾᔪᑎᒃᓴᐃᑦ $10,000 ᑐᓂᔭᐅᖃᑦᑕᖅᑐᑦ 

ᐊᕐᕌᒍᑕᒫᑦ ᓄᓇᓕᓕᒫᓄᑦ ᐱᓕᕆᔾᔪᑎᒃᓴᐅᔪᑦ ᑖᓐᓇ 

$250,000 ᖄᖓᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐊᒥᒐᓐᖏᒃᑲᓗᐊᖅᐹ? ᑲᑎᒪᔨᕋᓛᓄᑦ 

ᐊᐅᓚᑦᑎᔾᔪᑕᐅᔪᓐᓇᖅᐹᑦ? ᑕᕝᕙ ᐃᓱᐊ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓴᓚᐅᖅᓯᒪᓐᖏᑦᑐᖓ 

ᐃᓱᒫᓘᑎᓂᒃ ᐃᖅᑯᓪᓕᐅᑕᐅᓚᐅᖅᓯᒪᖏᒻᒪᑦ 

ᐊᒥᒐᓗᐊᕐᓂᕋᖅᑕᐅᓪᓗᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. H-5-ᒦᑦᑐᒍᑦ 

ᑭᒃᑯᓕᒫᑦ ᐋᓐᓂᐊᖃᖅᑕᐃᓕᒪᑎᑕᐅᓂᖏᓐᓄᑦ 

ᐱᓕᕆᔾᔪᑏᑦ $21,591,000 ᐊᖏᖅᐱᐅᓯᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᐱᕐᓗᒍ. 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐱᔨᔅᓯᕈᑏᑦ ᕼ-6. 

ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᓐᖓᓱᒋᑦ ᒥᓂᔅᑕ ᐃᖅᑲᓇᐃᔭᖅᑎᑎᓪᓗ.  

 

ᓯᕗᓪᓕᖅᐹᒥᒃ ᐊᐱᖅᑯᑎᒋᓂᐊᖅᑕᕋ ᑭᖑᓂᑦᑎᓐᓂ 

ᐊᓂᒍᖅᓯᒪᓕᖅᑐᑦ ᐱᖓᓱᑦ ᒪᕐᕉᒡᓘᓐᓃᑦ 

ᖃᒪᓂ’ᑐᐊᕐᒥ ᐅᐱᕐᖔᒃᑯᑦ ᐅᑭᐊᒃᓵᒃᑯᓪᓗ 

ᐊᒥᒐᖅᓰᓐᓇᐅᔭᕋᑦᑕ ᐋᓐᓂᐊᓯᐅᑎᓂᒃ. ᖃᓄᕐᓕ 

ᑖᓐᓇ ᐋᖅᑭᒃᑕᐅᓂᐊᖅᐸ? ᑕᕝᕙᓂ 

ᐊᖓᔪᖅᑳᖃᕐᕕᖕᒥ? 101-ᖑᖕᒪᑕ ᐋᓐᓂᐊᓯᐅᑏᑦ. 

ᐊᒻᒪᓗ ᓯᕗᓪᓕᖅᐹᖅᓯᐅᑎᒐ ᑖᓐᓇ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐱᔾᔪᑎᐅᔪᖅ 

ᐊᑕᐅᓯᐊᖏᖦᖢᑕ ᐅᓄᖅᑐᐃᖅᓱᖅᖢᑕ 

ᐅᖃᐅᓯᕆᖃᑦᑕᖅᓯᒪᔭᕗᑦ. ᐊᒃᓱᕉᓴᖃᑦᑕᕋᑦᑕ 

ᐃᖅᑲᓇᐃᔭᖅᑎᑖᕋᓱᒃᑎᓪᓗᑕ ᐋᓐᓂᐊᓯᐅᑎᓄᑦ 

ᐊᑭᑦᑐᕋᐅᑎᖃᑎᖃᖅᑎᓪᓗᑕ ᑲᓇᑕᐅᑉ 

ᐊᒡᒍᖅᑐᖅᓯᒪᓂᓕᒫᖏᓐᓂᒃ 

ᐋᓐᓂᐊᓯᐅᖅᑎᑭᒃᓴᕐᓂᕐᒧᑦ. ᑖᓐᓇ 

ᐊᒃᓱᕉᓴᐅᑎᐅᓗᐊᖃᑦᑕᕐᒪᑦ. ᐊᕐᕌᓂᓕ 101-

ᖑᓚᐅᖅᑐᑦ ᐋᓐᓂᐊᓯᐅᑏᑦ ᑕᐃᒪ 

ᐱᓕᕆᑦᑎᐊᖅᑐᐊᓘᓚᐅᖅᑐᒍᑦ. ᐄ, 

ᐱᐅᓯᒋᐊᕈᓐᓇᖅᑐᒎᒐᓗᐊᖅ ᑕᐃᒪᓐᓇ 

ᑐᕌᒐᒃᓴᖃᖅᑐᒍᑦ ᐊᒃᓱᕈᕐᓇᖅᑐᖅ ᑭᓯᐊᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᓕ ᐅᖃᐅᓯᕆᓕᕌᖓᑦᑎᒍᑦ ᑕᑯᓐᓇᖅᖢᒍ 

ᐊᒥᒐᖅᓯᓂᖅ ᐋᓐᓂᐊᓯᐅᑎᓂᒃ ᐋᓐᓂᐊᕖᓪᓗ 

ᒪᑐᓚᐅᑲᒃᐸᒃᖢᑎᒃ ᐱᓇᓱᐊᕈᓯᕐᒧᑦ ᐊᑕᐅᓯᕐᒧᑦ 

ᒪᕐᕉᖕᓄᓪᓘᓐᓃᑦ. ᖃᓄᐃᓕᐅᕈᑎᒃᓴᓂᒃ 

ᐋᖅᑭᒃᓯᓯᒪᕕᓯ? ᒥᓂᔅᑕᓗ ᐊᐅᓪᓚᑲᑕᖃᖅᑕᖅᖢᓂ 

ᐃᓛᓐᓂᒃᑯᑦ. ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᑕᐅᑐᒡᓗᒍ, ᐅᔾᔨᕈᓱᓕᕌᖓᑦᑕ ᖃᐅᔨᔭᕌᖓᑦᑕᓗ 

ᐊᒥᒐᖅᓯᓂᖏᓐᓂᒃ ᐋᓐᓂᐊᓯᐅᑎᓂᒃ ᐱᓗᐊᖅᑐᒥᒃ 

ᐃᓄᒋᐊᒃᓯᕙᓪᓕᐊᔪᓂᒃ ᓄᓇᓕᖕᓂ, ᖃᓄᕐᓕ 

ᐱᓕᕆᐊᖃᖃᑦᑕᖅᐱᓯ 

ᐊᑦᑕᕐᓇᔾᔭᐃᖅᓯᒪᑦᑎᐊᖁᓪᓗᒋᑦ ᐃᓄᖁᑎᖏᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ):  

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐋᓐᓂᐊᕖᑦ 

ᐃᓛᓐᓂᒃᑯᑦ ᑕᒫᓂ ᐊᕐᕌᒎᑉ ᐃᓗᐊᓂ 

ᒪᑐᑦᑎᐊᒻᒪᕆᖏᒃᑲᓗᐊᖅᖢᑎᒃ ᑭᓯᐊᓂ 

ᑐᐊᕕᕐᓇᖅᑐᐃᓐᓇᕐᓄᑦ ᐊᐅᓚᓕᓲᖑᖕᒪᑕ 

ᑐᐊᕕᕐᓇᖅᑐᖁᑎᖃᕈᕕᑦ ᑕᑯᔭᐅᒐᔭᖅᑐᓂᒃ ᑭᓯᐊᓂ. 

ᑕᒪᒃᑯᐊ ᐅᓪᓗᑕᒫᖅᓯᐅᑎᑦ ᐃᒪᓐᓇ 

ᐱᓇᓱᐊᕈᓯᒐᓴᖕᓅᖏᑦᑐᖅ, ᐅᓪᓗᓄᑦ ᖃᔅᓯᓄᑦ 

ᑭᓯᐊᓂ ᑕᐃᒪᐃᒐᔪᒃᑐᖅ ᐋᓐᓂᐊᓯᐅᑎᒥᒃ 

ᖃᓂᒪᔪᖃᖅᐸᑦ ᐅᕝᕙᓘᓐᓃᑦ ᑎᑭᑦᑕᕆᐊᓕᐅᒐᓗᐊᑦ 

ᑎᑭᓐᓂᖏᑦᑐᕕᓂᐅᒃᐸᑕ.ᑕᐃᒫᒃ ᐱᔾᔪᑎᖃᓲᑦ ᐊᒻᒪᓗ 

ᐅᔾᔨᕇᓐᓇᕋᓱᖃᑦᑕᖅᑕᕗᑦ ᑕᒪᒃᑯᐊ.  

 

ᑕᒪᓐᓇ ᐋᓐᓂᐊᖃᕐᓇᓐᖏᑦᑐᓕᕆᔨᓄᑦ ᓄᓇᓖᑦ 

ᐃᑲᔪᖅᑕᐅᒃᑲᓐᓂᕈᒪᒃᐸᑕ ᖃᓄᐃᓕᐅᖅᑕᐅᖁᔨᒍᑎᒃ 

ᓲᕐᓗ ᐸᖕᓂᖅᑑᒥ ᑕᐃᒪᐃᓕᐅᕐᒪᑕ. 

ᖃᐅᔨᓇᓱᒃᑕᐅᖃᑦᑕᖅᑐᖅ ᐊᓯᖏᓪᓗ 

ᐋᓐᓂᐊᓯᐅᖅᑏᑦ, ᐊᓯᐊᓂ ᓄᓇᓕᖕᓂ 

ᐊᓯᖏᓐᓂᓪᓘᓐᓃᑦ ᐊᕕᒃᑐᖅᓯᒪᔪᓂᒃ 

ᑕᐃᑯᓐᖓᓚᐅᑲᓲᑦ ᐃᑲᔪᕆᐊᖅᖢᑎᒃ. 

 

ᑕᐃᒪ ᐃᖅᑲᐅᒪᔭᕆᐊᖃᕐᒪᑕ ᒫᓐᓇ 

ᕿᒥᕐᕈᕙᓪᓕᐊᒐᑦᑕ ᑕᐃᒪ ᐅᑭᐊᒃᓵᖅ 

ᓴᖅᑭᑦᑐᓐᓇᕋᔭᓐᖑᐊᖅᑕᕋᓗᐊᕗᑦ ᑕᐃᒪ ᕿᒥᕐᕈᐊᕈᑦ 

ᑕᑯᓇᕋᔭᖅᑐᑦ. ᐱᕈᖅᐸᓪᓕᐊᔪᒻᒪᕆᐅᑉ ᓄᓇᓖᑦ 

ᐱᕈᖅᐸᓪᓕᐊᖕᒪᑕ ᑕᑯᓇᒋᐊᖃᕋᑦᑎᒍ ᐊᖏᓂᖓ 

ᓄᓇᓕᐅᑉ ᐊᒻᒪᓗ ᖃᔅᓯᓂᒃ 

ᐋᓐᓂᐊᓯᐅᖅᑎᖃᕐᒪᖔᑕ ᓄᓇᓕᖕᓃᑦᑐᑦ, ᑕᐃᒪ 

ᐋᖅᑭᒃᓱᖅᓯᒪᓂᖓ ᐃᓱᒪᒋᔭᕋᓗᐊᕗᑦ ᐅᑭᐊᒃᓵᖅ 

ᓴᖅᑭᒃᑲᔭᓐᖑᐊᖅᑕᕋᓗᐊᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒥᑭᓐᖑᐊᖅ 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  

ᑕᐃᓐᓇ ᐋᖅᑭᒃᓱᖅᓯᒪᓂᖓ ᑕᐃᒪ ᒪᓕᒐᓕᐅᕐᕕᖕᒥ 

ᐅᖃᐅᓯᐅᒐᔪᖕᒪᑦ ᑎᓴᒪᖓᓐᓂ 

ᒪᓕᒐᓕᐅᖅᑎᐅᑎᓪᓗᒋᑦ ᑕᐃᒪ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐊᐱᕆᔭᕌᖓᑦᑎᒍᑦ 

ᓴᖅᑭᑕᐅᒃᑲᓐᓂᕐᒥᖕᒪᑦ ᒫᓐᓇ, ᑕᐃᒪᓕ 

ᐋᖅᑭᒃᓱᖅᓯᒪᓂᖓ ᐸᖅᑭᒃᓯᓂᖅ ᓄᓇᓕᖏᓐᓂ  

ᖃᐅᔨᒋᐊᕐᓂᖅᑕᖃᖃᑦᑕᓚᐅᖅᐹ ᐃᓱᒪᒋᓪᓗᒍ 

ᑕᐃᓐᓇ ᑕᑯᒃᓴᐅᑦᑎᐊᖅᑰᕐᒪᑦ 

ᐋᓐᓂᐊᓯᐅᑎᒃᓴᐃᓐᓇᐅᔭᕋᑦᑕ ᐊᒻᒪᓗ 

ᐊᐅᓪᓚᖅᑎᑕᐅᓯᒪᔪᓂᒃ 

ᓈᒻᒪᒃᓴᖏᑦᑐᖃᐃᓐᓇᐅᔭᖅᖢᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᓯᕗᓪᓕᖅᐹᖅᓯᐅᑎᑐᐃᓐᓇᕆᖕᒪᒍ 

ᐋᖅᑭᒃᓱᖅᓯᒪᓂᖓ, ᓄᓇᓕᖕᓄᐊᑲᑕᓚᐅᖏᑦᑐᒍᑦ 

ᓱᓕ. ᑳᓐᑐᕌᒃᑎᑦᑎᓚᐅᕋᑦᑕ ᐋᖅᑭᒃᓱᐃᔪᒥᒃ 

ᑲᑎᓐᖓᖃᑦᑕᐅᑎᓪᓗᓂ ᐅᐸᒃᓯᒪᖃᑦᑕᐅᑎᓪᓗᓂ 

ᐊᒻᒪᓗ ᖃᕋᓴᐅᔭᒃᑯᑦ ᒪᒃᑯᐊ ᐋᖅᑭᒃᓱᖅᓯᒪᓂᖏᓐᓄᑦ 

ᐊᑐᓕᖁᔭᐅᔪᑦ. ᑖᒃᑯᐊ ᐱᓕᕆᖃᑎᒋᓪᓗᒋᓐ 

ᐊᕕᒃᑐᖅᓯᒪᔪᓂᒃ ᐊᐅᓚᑦᑎᔩᑦ, ᑕᒪᒃᑯᐊᓗ ᓗᒃᑖᑦ 

ᓄᓇᕗᒻᒥ ᐋᓐᓂᐊᕕᖕᒧᑦ ᐊᑐᐃᓐᓇᐅᓂᖏᑦ 

ᐃᓅᓕᓴᖅᑕᐅᖃᑦᑕᖅᑐᒧᑦ.  

 

ᑖᒃᑯᐊ ᐅᖃᖃᑎᒋᔭᐅᓚᐅᖅᑐᑦ ᕿᑎᕐᒥᐅᓂ 

ᑲᑎᖃᑎᖃᓚᐅᖅᑐᒍᑦ ᐃᖃᓗᒃᑑᑦᑎᐊᕐᒥ 

ᐅᖅᓱᖅᑑᒥᓗ ᑕᒪᒃᑯᐊ ᖃᕋᓴᐅᔭᒃᑯᑦ ᐅᖄᓚᐅᑎᓪᓗ 

ᖃᐅᔨᒋᐊᕐᕕᐅᓚᐅᖅᑐᑦ ᕿᑎᕐᒥᐅᑦ ᓄᓇᓕᓕᒫᖏᑦ, 

ᐋᓐᓂᐊᕕᖏᑦ. ᑭᕙᓪᓕᕐᒥ ᑲᑎᖃᑎᖃᓚᐅᖅᑐᒍᑦ 

ᑲᖏᖅᖠᓂᕐᒥ ᔮᓐᓄᐊᕆ 2017-ᖑᑎᓪᓗᒍ ᐊᒻᒪᓗ 

ᓯᓚᒧᑦ ᐱᔾᔪᑎᒋᓪᓗᒍ ᑖᓐᓇ ᑭᕙᓪᓕᕐᒥ 

ᑲᑎᖃᖃᑎᖃᕐᓃᑦ ᓄᖅᑲᖅᑎᑕᐅᓚᐅᖅᑐᑦ. 

ᖃᕋᓴᐅᔭᒃᑯᑦ ᐅᖄᓚᐅᑎᒃᑯᓪᓗ 

ᖃᐅᔨᒋᐊᕐᕕᐅᒋᓪᓗᑎᒃ ᑭᕙᓪᓕᕐᒥᑦ ᓄᓇᓕᓕᒫᓂ  

ᐋᓐᓂᐊᕕᖏᑦ. ᕿᑭᖅᑖᓗᖕᒥ, 

ᑲᑎᖃᑎᖃᓚᐅᖅᑐᒍᓐ ᐸᖕᓂᖅᑑᒥ, ᐃᒡᓗᓕᖕᒥᓗ, 

ᓄᕙᐃᑉᐸ ᑎᓴᒻᐸᒥᓪᓗ. ᖃᕋᓴᐅᔭᒃᑯᑦ 

ᐅᖃᖃᑎᖃᓚᐅᖅᑐᒍᑦ ᖃᐅᔨᒋᐊᓚᐅᖅᑐᒍᑦ 

ᕿᑭᖅᑖᓗᖕᒥ ᐋᓐᓂᐊᕕᓕᒫᖏᓐᓂᑦ. ᐃᕐᑲᓗᖕᓂ, 

ᐋᓐᓂᐊᖃᕐᓇᓐᖏᑦᑐᓕᕆᔨᑦ.  

 

ᐱᔭᕇᓕᕋᓗᐊᖅᑐᖓ. ᐅᖃᖃᑎᖃᓚᐅᕐᒥᔪᒍᑦ 

ᑕᒪᒃᑯᐊ ᐊᖓᔪᖅᑲᐅᑏᑦ ᐊᐅᓚᑦᑎᔩᓪᓗ ᑕᒫᓂ 

ᑐᖅᑲᖅᑕᕐᕕᖕᒥ ᐊᒻᒪᓗ ᑐᓐᖓᕕᒃᑯᑦ 

ᐅᖃᖃᑎᒋᔭᐅᓚᐅᕆᓪᓗᑎᒃ. ᑕᒪᒃᑯᐊ 

ᐃᓅᓕᓴᖅᑕᐅᔪᑦ ᐃᓚᐅᖁᔭᐅᔪᑦ 

ᑐᓐᖓᓱᒃᑎᑕᐅᓚᐅᕐᒥᔪᑦ ᓄᓇᓕᖕᓂ 

ᑕᐅᑐᖃᑦᑕᐅᑎᑲᐅᑎᒋᓪᓗᑎᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᐊᒻᒪᓗ ᖁᔭᓐᓇᒦᒃ ᒥᓂᔅᑕ ᑭᐅᔾᔪᑎᖓᓄᑦ. ᑕᕝᕙᓂ 

ᐋᖅᑭᒃᓱᖅᓯᒪᔪᑦ ᐱᓇᓱᖅᑳᓯᐅᖑᓂᖅᑕᖃᖅᐹ ᓲᕐᓗ 

ᖃᒪᓂ’ᑐᐊᕐᒥ ᒪᕐᕉᖕᓂᒃ ᐊᕐᕌᒎᖕᓂᒃ ᑭᖑᓕᕇᖕᓂᒃ 

ᐃᓛᓐᓂᒃ ᐊᑕᐅᓯᕐᒥᒃ ᒪᕐᕈᐃᓐᓈᖕᓂᓪᓘᓐᓃᑦ 

ᐋᓐᓂᐊᓯᐅᖅᑎᖃᖃᑦᑕᕋᑦᑕ. ᐱᓇᓱᐊᕈᓰᖕᓂᒃ 

ᒪᕐᕉᖕᓄᒃ ᐅᐱᕐᖔᒃᑯᑦ ᐅᑭᐊᒃᓵᒃᑯᓪᓗ 

ᐱᒋᐊᖃᕐᓂᖅᑕᖃᖃᑦᑕᖅᐹ ᐊᕐᕌᒎᓂᐊᖅᑐᒥᒃ ᑕᒫᓂ 

ᐊᕐᕌᒍᒥᓪᓘᓐᓃᑦ ᐊᑐᓕᕐᓂᐊᖅᑐᑦ.  

ᑖᓐᓇ ᐃᓗᐊᓐᖏᓕᐅᕈᑕᐅᑕᐃᓐᓇᖁᓇᒍ 

ᐱᓗᐊᖅᑐᒥᒃ 2000-ᖑᓗᐊᓕᖅᑎᓪᓗᒋᑦ ᐃᓄᖏᑦ 

ᑕᐃᒫᒃ ᐊᐅᓚᑦᑎᔨᑕᖃᕐᒪᑦ 

ᖃᐅᔨᒪᓇᓱᑐᐃᓐᓇᖃᑦᑕᕋᔭᖅᑐᑦ ᑕᒪᑐᒥᖓ 

ᐃᓗᐊᓐᖏᓕᐅᕈᑕᐅᔪᒥᒃ ᐋᓐᓂᐊᓯᐅᖅᑏᑦ 

ᕿᑲᕆᐊᖃᕐᓂᐊᖅᐸᑕᓘᓐᓃᑦ, ᑕᐃᒪ 

ᓯᕗᓕᐅᕆᓂᖅᑕᖃᕆᐊᖃᖅᑰᕐᒪᑦ. ᑖᓐᓇ 

ᐊᐱᖅᑯᑎᒋᖅᑰᖅᑕᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓕ 

ᓯᕗᓕᐅᕆᓂᖅᐳᖅᑲᐃ ᑖᓐᓇ 

ᐋᖅᑭᒃᓱᖅᓯᒪᓂᖓ ᐸᖅᑭᒃᓯᓂᕐᒧᑦ 

ᖃᐅᔨᒪᔾᔪᑎᒋᑦᑎᐊᒃᑲᓐᓂᕐᓗᒍ, ᑖᒃᑯᐊ 

ᐃᖅᑲᓇᐃᔭᖅᑎᑦᑎᑦ ᑕᒪᒃᑯᓄᖓ ᖃᔅᓯᓂᒃ 

ᐋᓐᓂᐊᓯᐅᖅᑎᖃᕆᐊᖃᕐᓂᐊᕐᒪᖔᑕ 

ᓇᓕᐊᖕᓂᑐᐃᓐᓇᖅ ᓄᓇᓕᖕᓂ. 

 

ᑐᑭᓕᐅᑎᓗᒍ ᖃᒪᓂ’ᑐᐊᕐᒥ 7-ᓂᒃ 

ᐋᓐᓂᐊᓯᐅᖅᑎᐅᖏᓐᓇᖅᑐᓄᑦ ᐊᒻᒪᓗ ᒪᕐᕉᖕᓂᒃ 

ᐃᖅᑲᓇᐃᔭᓚᐅᑲᒃᑑᒃ. ᒫᓐᓇ ᑕᕝᕙ ᓄᓇᔅᓯᓐᓂᑦ 

ᑕᐃᒪ ᐊᔾᔨᒋᓐᖏᑕᖓᓂᖅᑲᐃ 

ᖃᐅᔨᔾᔪᑎᒋᓂᐊᖅᑕᕗᑦ ᐅᑎᕐᕕᒋᔭᕆᐊᖃᕈᑦᑎᒍᑦ 

ᑖᓐᓇ ᐋᖅᑭᒃᓱᖅᓯᒪᓂᖓ ᐸᖅᑭᒃᓯᓂᕐᒧᑦ 

ᖃᒪᓂ’ᑐᐊᕐᒥ 12-ᓂ 

ᐋᓐᓂᐊᓯᐅᖅᑎᖃᕆᐊᖃᕐᓂᕋᖅᑕᐅᒃᐸᑦ ᑕᐃᒪᓐᓇᓗ 

ᑕᕝᕙ ᐱᔭᒃᓴᑎᒍᑦ ᐸᕐᓇᓯᐅᕆᐊᖃᕋᔭᖅᑐᒍᑦ 

ᑮᓇᐅᔭᓂᒡᓗ ᑐᒃᓯᕋᒃᑲᓐᓂᕐᓗᑕ ᒪᓕᒐᓕᐅᕐᕕᖕᒧᑦ. 

ᐃᖅᑲᓇᐃᔭᖅᑎᑦᑎᒃᑲᓐᓂᕈᑦᑕ 

ᑮᓇᐅᔭᖅᑐᒃᑲᓐᓂᕐᓂᐊᕐᒪᑦ ᐊᒃᑐᖅᓯᓯᒪᓗᓂ 

ᑮᓇᐅᔭᔅᓯᓐᓂ ᓵᔅᓯᓐᓅᕆᐊᖃᖃᑦᑕᕐᓂᐊᕋᑦᑕ ᓲᕐᓗ 

ᒫᓐᓇ ᑕᐃᒪᐃᓕᐅᕋᑦᑕ. ᐊᐅᓚᔾᔪᑏᑦ ᒪᑭᒪᔾᔪᑏᑦ 

ᑕᒪᑐᒥᖓ ᐊᒃᑐᖅᓯᓯᒪᓂᐊᖅᑐᖅ.  

 

ᑖᒃᑯᐊᓗ ᐊᑕᐅᓯᕐᒨᖅᑕᐅᓂᖏᑦ ᓯᑏᕝᕙ 2016-ᒥᓂᑦ 

ᑕᐃᒪᐃᓕᔪᖅ ᒪᑯᐊ ᓄᑖᑦ ᐋᓐᓂᐊᓯᐅᖅᑎᖃᕐᓂᕐᒧᑦ 

ᐱᓕᕆᐊᖑᓯᒪᔪᑦ ᐃᖅᑲᓇᐃᔭᓕᖅᑎᑦᑎᓂᖅ 

ᐃᓐᓄᐃᓂᕐᓗ ᒫᓐᓇ ᐊᑐᓕᖅᑐᖅ 2017-2018-ᒥ 

101-ᓂᒃ ᐃᖅᑲᓇᐃᔭᐃᓐᓇᕐᓂᐊᖅᑐᑦ 

ᓇᓗᓇᐃᖅᓯᖅᑐᓂᒃ ᐃᖅᑲᓇᐃᔭᓕᖅᑐᑦᑕᐅᖅ 2016-

2017-ᒥ 57-ᖑᓚᐅᖅᑐᑦ 

ᐋᓐᓂᐊᓯᐅᖅᑎᐅᖏᓐᓇᕐᓂᕋᖅᑐᑦ 

ᐃᖅᑲᓇᐃᔭᖅᑎᓕᖅᑎᑕᐅᓚᐅᖅ. ᑖᓐᓇ 

ᐱᕙᓪᓕᐊᔭᕗᑦ ᓯᕗᒧᐊᒃᐸᓪᓕᐊᓪᓗᑕ.  ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᐊᒻᒪᓗ ᖁᔭᓐᓇᒦᒃ, ᒥᓂᔅᑕ ᑭᐅᔾᔪᑎᖓᓄᑦ. 7 

ᐃᖅᑲᓇᐃᔭᐃᓐᓇᖅᑐᑦ ᒪᕐᕉᒃ ᐃᖅᑲᓇᐃᔭᓚᐅᑲᒃᑑᒃ 

ᑭᓯᐊᓂ ᒪᑐᓯᒪᒋᐊᖃᓚᐅᖅᐸ ᑭᓱᓂᑦ 

ᐱᓇᓱᐊᕈᓯᐅᓚᐅᖅᑐᒥᒃ ᑭᓯᐊᓂᓕ ᐊᑕᐅᑦᑎᒃᑯᑦ, ᐄ, 

ᑕᒪᓐᓇ ᖃᐅᔨᒪᑦᑎᐊᖅᑕᕋᓗᐊᕋ ᐋᓐᓂᐊᓯᐅᖅᑎ 

ᖃᒪᓂ’ᑐᐊᕐᒨᖃᑦᑕᖅᑐᑦ ᑖᓐᓇ ᐋᓐᓂᐊᕕᒃ 

ᐃᑯᒪᐃᓐᓇᐅᔭᕐᒪᑦ. ᐃᑯᒪᐃᓐᓇᐅᔭᕐᒪᑕ ᖃᐅᒪᖏᑦ 

ᐅᓪᓗᑦ 7 ᐱᓇᓱᐊᕈᓯᑕᒫᑦ, ᑕᒪᓐᓇ  

ᐱᕈᖅᐸᓪᓕᐊᔾᔪᑎᖃᖅᑐᒻᒪᕆᐅᑎᓪᓗᒍ.  

 

ᑲᔪᓯᒋᐊᕐᓗᖓ. ᓄᓇᓕᒃᐳᑦ ᓂᕈᐊᕐᓂᖃᓚᐅᕐᒪᑕ 

ᐋᖅᑭᒃᓯᓇᓱᒃᖢᑎᒃ ᐊᓯᔾᔨᖅᓯᒪᐅᖕᒪᑦ ᑖᓐᓇ 

ᐃᒥᐊᓗᖃᑦᑕᕐᓂᖅ ᐊᐅᓚᑕᐅᓪᓗᓂ ᐃᓱᒪᖅᓱᓕᕐᒪᑦ 

ᐃᒥᐊᓗᖕᒥᒃ ᑎᑭᓴᐃᓂᕐᒧᑦ ᐊᒻᒪᓗ ᒐᕙᒪᑐᖃᒃᑯᓐᓂᑦ 

ᒪᓕᒐᔭᒃᓴᖅᑕᖃᕐᒪᑦ ᐊᒃᑐᖅᓯᓂᐊᖅᑐᒥᒃ ᓄᓇᑦᑎᓐᓂ 

ᑕᒫᓂ ᓄᓇᓕᑦᑎᓐᓂ ᓄᓇᕗᒻᒥ.  

 

ᐅᔾᔨᕆᖕᒥᒐᒃᑭᑦ $14 ᒥᓕᐊᓂᒃ ᐅᓄᖅᓯᒋᐊᖅᓯᒪᒐᔅᓯ 

ᐃᓱᒪᓕᕆᓂᕐᒧᑦ ᐊᔪᓕᐅᑎᖃᖅᑐᓄᓪᓗ 

ᐃᖅᑲᓇᐃᔭᕐᕕᔅᓯᓐᓂ. ᐅᖃᐅᓯᕆᔪᓐᓇᖅᐱᒌᑦ ᖃᓄᖅ 

ᑖᒃᑯᐊ ᑮᓇᐅᔭᐃᑦ ᐊᑐᕐᓂᕐᒧᑦ ᐊᒻᒪᓗ 

ᖃᓄᐃᑦᑐᓪᓚᑦᑖᓄᑦ ᐱᓕᕆᐊᑦ ᑖᒃᑯᐊ 

ᓴᖅᑭᑕᐅᓂᐊᕐᒪᖔᑕ ᑐᑭᓕᐅᑎᒃ ᖃᒪᓂ’ᑐᐊᕐᒥ 

ᐊᓯᔾᔨᖅᓯᒪᔪᒻᒪᕆᐅᖕᒪᑦ. ᐊᔪᓕᐅᑎᖃᖅᓯᒪᔪᑦ ᐊᒻᒪᓗ 

ᖃᐅᔨᒪᓪᓚᑦᑖᕐᓇᖓᓗ ᐊᔪᓕᖅᓯᒪᔪᓕᕆᔨᒥᒃ 

ᐃᖅᑲᓇᐃᔭᖅᑎᖃᕐᒪᖔᑦᑕ ᖃᒪᓂ’ᑐᐊᕐᒥ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑎᑎᖅᑲᐅᑏᑦ $11 

ᒥᓕᐊᓐ ᓄᓇᕗᑦ ᓯᓚᑖᓂ ᐃᓅᓕᓴᖅᑕᐅᔪᓄᑦ 

ᑐᕌᖓᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐆᒃᑑᑎᒋᓗᒍ ᖃᒪᓂᑦᑐᐊᕐᒥ ᑕᒪᓐᓇᐅᓪᓗᓂ 

ᓯᕘᖅᑐᕐᓗᒐᕐᓄᑦ ᒪᓕᒐᒃᓴᖅ ᒐᕙᒪᑐᖃᒃᑯᓐᓂᒃ, 

ᖃᓄᐃᑦᑐᓂᑦ ᐱᒋᐊᕈᑎᒃᓴᓂᑦ ᐱᓕᕆᔾᔪᑎᒃᓴᓂᓪᓗ 

ᒫᓐᓇ ᐊᑐᐃᓐᓇᐅᓕᖅᐸᑦ ᐃᓱᒪᓕᕆᓂᕐᒧᑦ ᐊᒻᒪ 

ᐊᔪᓕᕈᑎᖃᕐᓂᕐᒧᑦ ᖃᒪᓂᑦᑐᐊᕐᒥ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ. 

 

ᐊᖓᔪᖅᑳᖅ ᐹᑦ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᒐᓕᐅᖅᑎ 

ᐅᖃᒃᑲᓐᓂᖁᔭᕋᓗᐊᕋ ᐊᐱᖅᑯᑎᒥᓂᒃ 

ᑐᓴᕋᑖᓐᖏᓐᓇᒃᑯ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᐅᔨᔪᒪᑐᐃᓐᓇᕋᑖᖅᑐᖓ ᖃᓄᐃᑦᑐᓂᒃ 

ᐱᒋᐊᖅᑎᑕᐅᓯᒪᔪᓂᑦ ᐱᓕᕆᔾᔪᑎᓂᓪᓗ 

ᐊᑐᐃᓐᓇᖅᑕᖃᕐᒪᖔᑦ ᖃᒪᓂᑦᑐᐊᕐᒥ ᐱᔾᔪᑎᒋᓗᒋᑦ 

ᐃᓱᒪᓕᕆᔾᔪᑎᑦ ᐊᒻᒪ ᐊᔪᓕᕈᑎᐅᕙᒃᑐᑦ ᓄᓇᓕᒃ 

ᒪᑐᐃᖓᓕᕐᒪᑦ ᐃᒥᐊᓗᖕᒧᑦ ᐊᒻᒪᓗ ᓯᕘᖅᑐᕐᓗᒐᕐᒧᑦ 

ᒪᓕᒐᒃᓴᖅ ᐱᓕᕆᐊᖑᕙᓪᓕᐊᑎᓪᓗᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ. 

 

ᐊᖓᔪᖅᑳᖅ ᐹᑦ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᔾᔨᒌᓐᖏᑦᑐᓂᒃ 

ᓇᓖᕌᒐᒃᓴᖅᑕᖃᖅᑐᖅ ᐃᓱᒪᓕᕆᓂᕐᒧᑦ. 

ᐃᖏᕐᕋᑦᑎᐊᖏᓐᓇᖅᑐᑯᓗᒃ ᑭᓯᐊᓂᓕ 

ᐊᑐᐃᓐᓇᖅᑕᖃᖅᑐᒍᑦ ᓄᓇᓕᖕᓂ 

ᐅᐸᒃᑕᐅᕕᐅᔪᓐᓇᖅᑐᓂᒃ. ᐃᓱᒪᓕᕆᓂᕐᒧᑦ 

ᐋᓐᓂᐊᓯᐅᖅᑎᑕᓕᒃ, ᐃᓱᒪᓗᒃᑐᓕᕆᓂᕐᒧᑦ 

ᐋᓐᓂᐊᓯᐅᖅᑎᑕᓕᒃ ᐋᓐᓂᐊᕕᖕᒥ. 

ᐊᔾᔨᒌᓐᖏᑦᑐᓂᒡᓗ ᐃᑲᔫᑎᑕᖃᕐᒥᔪᒍᑦ 

ᐊᔪᓕᕈᑎᓄᐊᖓᔪᓂᒃ ᓄᓇᓕᖕᓂ ᐊᑐᖅᑕᐅᓲᓂᒃ 

ᐊᒻᒪᓗ ᖃᒪᓂᑦᑐᐊᕐᒥ ᒪᕐᕉᖕᓂᒃ ᐃᖅᑲᓇᐃᔮᓕᒃ 

ᒪᕐᕈᒃᑲᓐᓃᒡᓗ ᓴᖅᑭᑕᐅᓂᐊᕆᓪᓗᑎᒃ 

ᐃᓱᒪᓕᕆᓂᕐᒧᑦ. ᑲᑎᓪᓗᒋᑦ 

ᐃᓱᒪᓕᕆᔨᑕᖃᓕᕐᓂᐊᖅᑐᖅ ᑎᓴᒪᓂᒃ 

ᓄᓇᓕᖓᓐᓃᓐᓂᐊᖅᑐᐃᑦ. 

 

ᑮᓇᐅᔭᖃᖅᑎᑦᑎᕙᖕᒥᔪᒍᑦ ᕼᐋᒻᓚᐅᔪᓄᑦ 

ᐊᔪᓕᕈᑎᓕᕆᓂᕐᒧᑦ 

ᐅᖃᖃᑎᖃᖅᑎᑕᖃᕈᓐᓇᖁᓪᓗᒍ ᑕᒪᓐᓇᐅᖕᒥᔪᖅ 

ᐊᑐᖅᑕᐅᔪᓐᓇᕋᔭᖅᑐᖅ. ᓄᓇᓕᓕᒫᑦ 

ᑕᐃᒪᐃᑦᑐᖃᖏᑦᑐᑦ ᖃᐅᔨᒪᒐᓗᐊᖅᑐᖓ, ᑭᓯᐊᓂ 

ᒪᑐᐃᖓᑦᑎᐊᖅᑐᒍᑦ ᓇᓪᓕᐊᑦ ᓄᓇᓖᑦ 

ᑕᐃᒪᐃᑦᑐᓕᕆᔨᖃᕈᒪᒍᑎᒃ ᑮᓇᐅᔭᖃᖅᑎᒃᑲᔭᕋᑦᑎᒍ. 

 

ᐊᓯᐊᑦᑕᐅᖅ ᐊᑐᐃᓐᓇᕈᖅᐸᖕᒥᔭᕗᑦ 

ᐱᔭᕆᐊᖃᕐᓂᕈᓂ, ᓄᓇᓕᐅᑉ 

ᐊᓯᐊᓄᐊᖅᑎᑦᑎᔪᓐᓇᕐᓗᑕ ᓄᓇᕗᑦ ᓯᓚᑖᓄᑦ  

ᐃᑲᔪᕈᑕᐅᔪᓐᓇᖅᑐᒧᑦ ᑕᐃᒪᐃᒋᐊᖃᖁᔭᐅᓐᓂᕈᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ  

ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᐅᔨᔪᒪᑐᐃᓐᓇᕋᑖᖅᑐᖓ ᖃᓄᐃᑦᑐᓂᒃ 

ᐱᒋᐊᖅᑎᑕᐅᓯᒪᔪᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊᖑᑎᓪᓗᒋᑦ ᑎᓴᒪᐃᑦ ᐃᖅᑲᓇᐃᔮᒃᓴᐃᑦ 

ᐊᑐᐃᓐᓇᐅᑎᓪᓗᒋᑦ, ᐱᔪᒪᔾᔪᑎᓂᒃ ᐱᓇᓱᒍᒪᔪᓄᑦ 

ᓴᖅᑭᑕᐅᓯᒪᔭᕇᖅᐹᑦ ᐅᕝᕙᓘᓐᓃᑦ 

ᐃᓐᓄᒃᑕᐅᓯᒪᓕᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ. 

 

ᐊᖓᔪᖅᑳᖅ ᐹᑦ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ ᑖᓐᓇ 

ᑮᓇᐅᔭᖅᑐᕈᑎᒃᓴᖅ ᐊᖏᖅᑕᐅᓐᓂᖅᐸᑦ, ᐄ, 

ᐃᓐᓄᒃᑕᐅᓕᕋᔭᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐃᒃᓯᕙᐅᑖᖅ. 

ᐊᖏᖅᑕᐅᒥᐊᓕᕋᔭᕐᒪᑕ. 

 

>>ᐃᓪᓚᖅᑐᑦ 

 

ᐅᓇᓕ ᐱᖃᑖ ᖃᐅᔨᓴᓚᐅᖅᓯᒪᒐᒪ 

ᐃᖅᑲᓇᐃᔭᖅᑎᒐᓗ ᖃᐅᔨᓴᓚᐅᖅᓯᒪᒐᑉᑕ 

ᖃᒪᓂᑦᑐᐊᖅ ᐃᓐᓇᖃᕐᓂᖅᐹᖑᖃᑕᐅᒻᒪᑦ ᓄᓇᕘᒻᒥ. 

ᖁᓕᑦ ᐊᓪᓚᐃᖑᓪᓗᐊᕋᔭᖅᑐᑦ ᐃᓐᓇᐃᑦ 

ᐃᓐᓇᖅᑕᖃᕐᒪᑦ ᖃᒪᓂ’ᑐᐊᕐᒥ. ᑕᒪᓐᓇ 

ᐃᓐᓇᓕᕆᓂᖅ ᐃᓐᓇᐅᓯᕝᕕᖕᓂᑦ ᐸᕐᓇᐅᑎᒋᔭᑉᓯᓐᓂ 

2017-2020-ᒥ. ᖃᓄᖅ ᓯᕗᓂᒃᓴᒧᑦ 

ᐸᕐᓇᒃᓯᒪᕼᐅᐊᖅᖢᓯ ᑲᒪᒋᔭᐅᕚᓪᓕᖁᑉᓗᒋᑦ 

ᐃᓐᓇᕆᔭᖅᐳᑦ ᓄᓇᕗᑦᒥ, ᖃᓄᐃᓪᓚᕆᓕᖅᐸᓕ 

ᑕᒪᓐᓇ ᐱᓕᕆᐊᕆᕙᓪᓕᐊᑎᓪᓗᓯᐅᒃ? ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ. 

 

ᐊᖓᔪᖅᑳᖅ ᐹᑦ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᓄᓇᕗᒻᒥ 

44-ᓂᒃ ᐊᑯᓂᐅᔪᒧᑦ ᐸᖅᑭᔭᐅᕕᒃᑕᖃᕐᒪᑦ ᐊᒻᒪ 

ᐃᓄᑐᖃᕐᓄᑦ ᐃᓪᓕᖅᑕᖃᖅᑐᓂ ᑕᓪᓕᒪᓂ  

ᐸᖅᑭᔭᐅᕕᓐᓂ ᓄᓇᕘᒥ. ᒪᐃ 10, 2018, 27-

ᖑᔪᐃᑦ ᓄᓇᕗᒻᒥ ᑖᒃᑯᓇᓂ ᓇᔪᒐᖃᓕᓚᐅᖅᐳᑦ 

ᐃᒻᐸᓯ ᐅᐃᔅ ᑐᔪᕐᒥᕕᒻᒥ ᐋᑐᐋᒥ, ᐃᓛᒃᑰᖅᑐᒥᒃ 

ᐸᕐᕆᒃᓯᕕᐅᓪᓗᓂ. ᐃᑲᔫᑎᖃᐃᓐᓇᖅᑎᑦᑎᓂᐊᕐᒥᔪᒍᑦ 

ᐃᓄᑐᖃᖅᑎᓐᓂᒃ ᐊᑯᓂᐅᔪᒧᑦ 

ᐸᕐᕆᔭᐅᔭᕆᐊᖃᖅᑐᓂᒃ. ᑕᓪᓕᒪᓂᒃ 

ᐸᕐᕆᔭᐅᕕᖃᖅᐳᒍᑦ 

ᐃᑲᔫᑎᖃᐃᓐᓇᖅᑎᑦᑎᓂᐊᖅᑕᕗᑦ ᐊᒻᒪᓗ 

ᒪᑐᐃᖓᓪᓗᑕ ᐅᑎᖅᑎᑦᑎᓛᕆᐊᒃᓴᖅ ᐋᑐᐋᒦᑦᑐᓂᒃ 

ᐃᓱᒪᒥᒍᑦ ᐋᓐᓂᐊᖃᖅᑐᓄᑦ ᓄᓇᕗᒻᒧᑦ 

ᐅᑎᖅᑎᓪᓗᒋᑦ ᑖᓐᓇ ᑐᕌᒐᕆᔭᕗᑦ. ᑕᐃᓐᓇ 

ᓄᑖᓐᖒᕆᐊᖅᑎᑦᑎᓯᒪᔪᑦ 

ᓄᑖᓐᖑᕆᐊᖅᑎᑦᑎᓂᐊᖅᑐᑦ ᐃᓚᖏᑦ ᓯᕕᑐᔪᒥᑦ 

ᐸᖅᑭᔭᐅᕖᑦ ᐃᓇᕐᓄᑦ ᐊᖏᕐᕋᕆᔭᐅᔪᑦ ᑕᒫᓂ 

ᓄᓇᕗᒻᒦᑦᑐᑦ. ᐄ, ᑖᒃᑯᐊ ᐃᑲᔪᖅᓱᐃᓐᓇᕐᓂᐊᖅᑕᕗᑦ 

ᐃᓐᓇᐃᑦ ᓯᕗᒧᐊᒃᐸᓪᓕᐊᓗᑕ. ᖁᔭᓐᓇᒦᒃ, 

ᐃᒃᓯᕙᐅᑖ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ) ᖁᔭᓐᓇᒦᒃ. ᑲᔪᓯᒋᑦ ᒥᔅᑕ 

ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐃᒃᓯᕙᐅᑕᖅ. 

ᓇᓗᓇᓐᖏᒻᒪᑦ ᑕᒪᒃᑯᐊ ᐃᓐᓇᐅᕼᐃᕝᕖᑦ ᓄᓇᕗᑦᒥ 

ᐋᓐᓂᐊᖅᑐᓕᕆᔨᒃᑯᓐᓂ ᑎᒍᒻᒥᔭᐅᔪᓗᒃᑖᖅᑑᔭᓕᕐᒪᑕ 

ᐃᓄᓕᕆᔨᒃᑯᓂᑦ ᐱᔭᐅᕼᐃᒪᓐᖏᓪᓗᒃᑖᒧᑦ-

ᑑᔭᒻᒫᓕᖅᖢᑎᒃ. ᓇᓗᓇᓐᖏᑦᓯᐊᕐᓗᐊᕕᒥᐊᕐᒪᑦ 

ᑕᐃᒃᑯᐊ ᐅᕙᑦᓯᐊᖅ ᒥᓂᔅᑕ ᐅᖃᕐᒪᑦ ᐋᑐᕚᒦᑦᑐᑦ 

ᐊᒥᕼᐅᓛᖑᖕᒪᑕ ᐊᒻᒪᓗ ᐃᓐᓇᐅᕼᐃᕝᕕᒃᑕᖃᖅᖢᓂ 

ᑖᒪᓂ ᓄᓇᕗᑦᒥ ᐊᕐᕕᐊᑦ, ᖃᒪᓂ’ᑐᐊᖅ 

ᕼᐊᓇᔭᐅᔭᕆᐊᖃᖅᖢᓂ ᐅᖅᓱᖅᑑᖅ ᐊᒻᒪᓗ ᑖᒪᓂ 

ᐃᖃᓗᖕᓂ ᐱᑕᕼᐊᖅᑰᕐᒪᑦ. ᖃᓄᕐᓕ ᑕᐃᒪ 

ᐃᓐᓇᕈᖅᐸᓕᐊᔪᐃᑦ ᐊᕐᕌᒍᓂ ᖃᐃᔪᓂ 

ᐊᒥᕼᐅᓐᖑᖅᐸᓪᓕᐊᖏᓐᓇᕐᓂᐊᕐᒪᑕ ᓇᓗᓇᓐᖏᒻᒪᑦ 

ᒪᒃᑯᕼᐃᕚᓪᓕᕐᓚᓐᖏᓪᓗᐊᕕᒃᑖᔭᒥᐊᕋᑦᑕ 

ᐃᓐᓇᕈᖅᐸᓪᓕᐊᓗᑕ ᑭᕼᐃᐊᓂ.  

 

ᑖᒻᓇ ᐱᓕᕆᐊᔭᖅᓯ ᐃᓐᓇᐃᑦ 

ᑲᒪᒋᔭᐅᑦᓯᐊᖃᕐᓂᖏᑦ 

ᓇᓗᓇᐃᔭᒃᑲᓐᓂᖅᑑᓪᓗᐊᖅᐱᐅᒃ ᖃᓄᖅ 

ᐸᕐᓇᐅᑎᒋᕙᓪᓕᐊᖕᒪᖔᖅᐱᓯᐅᒃ ᕼᐃᕗᓂᒃᓴᒧᑦ? 



ᐊᐃᑉᐱᖅ, ᔫᓂ 5, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᑖᒃᑯᐊ ᐃᓐᓇᑐᖃᖅᐳᑦ ᓲᖃᐃᒻᒪᑦ  

ᐃᓱᒪᒋᔭᐅᖏᓐᓇᕆᐊᖃᕐᓂᐊᕐᖓᑕ. ᐅᕙᒍᑦ 

ᐅᖃᖅᑲᐅᒐᕕᑦ ᐅᕙᒍᑦᑕᐅᖅ 

ᐃᓐᓇᕈᖅᐸᓪᓕᐊᔪᐊᓘᒐᑦᑕ 

ᐱᕕᔅᓴᖃᕋᕆᐊᖃᕐᖓᑕᑦᑕᐅᖅ 

ᐱᓯᒪᔭᐅᑦᑎᐊᕐᓗᑎᓪᓗ ᓇᒦᕝᕕᔅᓴᖃᑦᑎᐊᕐᓗᑎᓪᓗ. 

ᑖᓐᓇ ᐸᕐᓇᐅᑎᒌᓐᓇᕐᓂᐊᖅᑕᕗᑦ ᐊᒻᒪᓗ 

ᓯᕗᓂᑦᑎᓐᓄᑦ ᐸᕐᓇᐸᓪᓕᐊᖏᓐᓇᖅᑐᒍᑦ ᑕᐃᒃᑯᐊ 

ᓲᕐᓗ ᐊᐅᓪᓚᖅᑎᑕᐅᓯᒪᔪᑦ ᐋᑐᕚᒧᑦ 

ᐅᑎᖁᒐᓗᐊᕋᑦᑎᒍ. ᐅᑎᖁᒐᑦᑎᒍ ᑕᐃᒪ 

ᐸᕐᓇᐸᓪᓕᐊᓂᐅᓴᔪᒍᑦ ᐅᑎᖅᑎᑕᐅᔪᓐᓇᕐᓂᐊᕐᖓᑕ 

ᐊᒻᒪᓗ ᑖᒃᑯᐊ ᑕᒫᓃᑦᑐᑦ 

ᐱᓯᒪᐃᓐᓇᑦᑎᐊᕆᖃᕐᓂᐊᕐᒥᒐᑦᑎᒍᑦᑕᐅᖅ. ᐅᓇ 

ᐅᖃᓕᒫᑲᓐᓇᕐᓚᒍᐊᐃᑦ. ᒫᓐᓇ ᐸᕐᓇᐸᓪᓕᐊᒐᑦᑕ 

ᑖᒃᑯᐊ ᐅᖃᖅᑲᐅᒐᒪ ᐅᑎᖁᒐᓗᐊᕋᑦᑎᒍ 

ᐃᓐᓇᑐᖃᖅᐳᑦ ᐋᑐᕙᒦᑦᑐ ᑖᓐᓇ ᒫᓐᓇ 

ᐱᓕᕆᐊᕆᒐᑦᑎᒍ ᐅᑎᖁᓪᓗᒋᑦ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒫᑦᓯ 16, 2016-ᖑᑎᓪᓗᒍ ᑕᐃᒃᑯᐊ 

ᒪᓕᒐᓕᐅᖅᑎᐅᓚᐅᖅᓯᒪᔪᑦ 

ᐱᖁᔨᕗᖔᓕᐅᓚᖅᓯᒪᔪᑦ ᐊᑐᓕᖁᔭᓕᐅᖅᖢᑎᒃ 

ᓄᓇᕗᑦ ᒐᕙᒪᒃᑯᑦ ᐋᖅᑭᒃᓯᓪᓗᑎᒃ 

ᓄᑖᓐᖑᕆᐊᖅᓯᒪᔪᓂᒃ ᐃᓗᐃᒃᑲᓂᒡᓗ 

ᑐᑭᒧᐊᕈᑎᒃᓴᓂᒃ ᐊᐅᓚᔾᔭᐃᔾᔪᑏᓪᓗ 

ᐸᕐᓇᐅᑎᖏᓐᓂ ᓄᓇᕗᒻᒥ ᐃᓐᓇᐃᑦ ᑭᓐᖒᒪᔭᖏᑦ 

ᑕᒪᒃᑯᐊ ᑲᒪᒋᔭᐅᔪᓐᓇᕐᓂᐊᕐᒪᑕ 

ᖃᓄᐃᓕᐅᖅᓯᒪᓕᖅᐱᓯ ᓇᐅᒃᑯᓪᓗ 

ᓂᓪᓕᕈᓐᓇᕐᕕᖃᓚᖅᐱᓯ ᐊᒻᒪᓗ ᖃᖓ 

ᐊᐅᓚᔾᔭᐃᔾᔪᑏᑦ ᐸᕐᓇᐅᑏᑦ ᒪᓕᒐᓕᐅᕐᕕᖕᒧᑦ 

ᓴᖅᑭᑕᐅᔪᓐᓇᖅᓯᓛᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᐃᓐᓇᐃᑦ 

ᑲᒪᒋᔭᐅᓂᖏᑦ ᐱᖃᑦᑕᖅᑕᕗᑦ ᑭᓯᐊᓂ ᑐᑭᒧᐊᕈᑏᑦ  

ᐊᔭᐅᖅᑐᐃᔾᔪᑎᓪᓗ ᒐᕙᒪᓕᕆᔨᒃᑯᓐᓄᑦ 

ᑎᒍᒥᐊᖅᑕᐅᖃᑦᑕᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᒥᓂᔅᑕᕆᔭᐅᔪ ᐊᖏᕈᓐᓇᖅᐹ 

ᐃᖅᑲᓇᐃᔭᖃᑎᖃᕐᓂᐊᖁᓪᓗᒍ ᒐᕙᒪᓕᕆᔨᒃᑯᑦ 

ᒥᓂᔅᑕᖓᓐᓂᒃ ᑕᐃᒃᑯᐊ ᑐᑭᒧᐊᒍᑏᑦ 

ᒪᓕᒐᓕᐅᕐᕕᖕᒧᑦ ᓴᖅᑭᑕᐅᔪᓐᓇᕐᓂᐊᕐᒪᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᕝᕕᐅᓪᓗᑕ 

ᐃᖅᑲᓇᐃᔭᖃᑎᒌᖏᓐᓇᐅᔭᖅᑐᒍᑦ. ᐄ, 

ᒪᓕᒐᓕᐅᕐᕕᖕᒧᑦ 

ᓴᖅᑭᑦᑎᓛᖅᑑᓚᒍᓐᓇᖏᑦᑐᖓᐅᒐᓗᐊᖅ ᑭᓯᐊᓂ 

ᑲᑐᔾᔨᖃᑏᒌᖕᓂᖅ ᑕᒪᓐᓇ ᐊᑐᐃᓐᓇᐅᔭᖅᑕᕗᑦ 

ᐃᓐᓇᐃᑦ ᐱᔾᔪᑎᒋᓪᓗᑎᒃᑯᑦ. ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᑕᐅᑐᓐᖏ. 

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓇ ᒥᓂᔅᑕᕆᔭᐅᔪᒧᑦ ᐊᐱᖅᑯᑎᒋᔪᒪᔭᕋ 

ᐱᓕᕆᕝᕕᐊᑕ ᓯᕗᓪᓕᐅᑎᓯᒪᔭᖏᑦ 2017-18. 

ᐋᖅᑭᒃᓱᐃᖁᓪᓗᒋᑦ ᐃᖅᖢᒃᑯᑦ ᑳᓐᓱᑖ-

ᖃᓐᖏᒃᑲᓗᐊᕐᒪᖔᑦ ᖃᐅᔨᓴᐃᔾᔪᑎᓂᒃ 

ᐋᖅᑭᒃᓯᓗᓂ. ᑖᒃᑯᐊ ᖃᓄᐃᓕᖓᓕᖅᐸᑦ ᐊᒻᒪᓗ 

ᒪᑯᐊ ᐃᕕᐊᓐᖏᒃᑯᑦ ᑳᓐᓱᖃᓕᓐᖏᒃᑲᓗᐊᕐᒪᑕ 

ᖃᐅᔨᓴᐅᑏᑦ. ᑖᒃᑯᐊ ᑳᓐᓱᑖᕈᑎᒋᔭᐅᖃᑦᑕᕐᒥᖕᒪᑕ.  

 

ᐊᒻᒪᓗ ᐃᖅᑲᐅᒪᒍᒪ ᑕᐃᒪ ᑳᓐᓱ ᐃᕕᐊᓐᖏᒃᑯᑦ 

ᑳᓐᓱᑖᓕᖅᑐᖅ ᖃᐅᔨᔭᐅᓴᕋᐃᑉᐸᑦ 

ᑲᒪᒋᔭᐅᓴᕋᐃᓐᓂᖅᓴᐅᔪᓐᓇᖅᑐᑦ. ᐊᒻᒪᓗ ᓄᑖᓂᒃ 

ᑳᓐᓱᓂᒃ ᖃᐅᔨᓴᐃᔾᔪᑎᓂᒃ ᑕᒪᒃᑯᓄᖓ 

ᐃᓱᒪᒃᓴᖅᓯᐅᕈᑎᖃᖃᓯᐅᔾᔨᕚ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ ᐱᖓᓱᓂᒃ 

ᑳᓐᓱᑖᕆᔭᐅᓂᖅᐹᖑᖃᑦᑕᖅᑐᓂᑦ ᖃᐅᔨᓴᐃᔪᒍᑦ  

ᐃᖅᖢᒃᑯᑦ ᐅᐊᑦᑎᐊᕈᐊᐃᑦ ᑕᒻᒪᖅᑐᕈᓘᒐᒪ. 

ᐅᐊᑦᑎᐊᕈᐊᐃᑦ. ᖁᔭᓐᓇᒦᒃ.  

 

ᑖᒃᑯᐊ ᑳᓐᓱᑖᕆᔭᐅᓂᖅᐹᖑᓲᑦ ᐃᖅᖢᒃᑯᑦ 

ᐃᒡᓕᐊᒃᑯᑦ ᐊᒻᒪᓗ ᐃᕕᐊᓐᖏᒃᑯᑦ. ᒫᓐᓇ ᑕᒪᒃᑯᐊ 

ᓄᓇᕘᓕᒫᒥ ᐊᑐᖅᑕᐅᓂᐊᖅᑐᓂᒃ 

ᐋᖅᑭᒃᓱᐃᕙᓪᓕᐊᔪᒍᑦ ᐃᖅᖢᒃᑯᑦ 

ᑳᓐᓱᖃᓐᖏᒃᑲᓗᐊᕐᒪᖔᑦ. ᑖᒃᑯᐊ ᑖᓐᓇ 

ᓯᕗᓪᓕᐅᓗᓂ ᖃᐅᔨᓵᕆᔭᐅᓂᐊᖅᑐᖅ ᑖᓐᓇ 

ᐊᑐᓕᖅᑎᑕᐅᑦᑎᐊᖅᐸᑦ ᐃᒡᓕᐊᒃᑯᑦ 

ᐃᕕᐊᓐᖏᒃᑯᓪᓗ ᑳᓐᓱᖃᓐᖏᒃᑲᓗᐊᕐᒪᖔᑦ 

ᖃᐅᔨᓴᐃᔾᔪᑎᒃᓴᓂᒃ ᐋᖅᑭᒃᓯᓂᐊᖅᑐᒍᑦ.  

 

ᐊᒻᒪᓗ ᑖᒃᑯᐊ ᕼᐊᕕᑖᑦ ᕼᐃᐅᓪᑦ-ᒃᑯᓐᓄᑦ 

ᐋᖅᑭᒃᑕᐅᓯᒪᔪᑦ ᖃᐅᔨᓴᐃᔾᔪᑎᒋᔭᐅᓂᐊᖅᑐᑦ 

ᐃᖅᖢᒃᑯᑦ ᑳᓐᓱᖃᓐᖏᒃᑲᓗᐊᕐᒪᖔᑦ. ᑖᒃᑯᐊ 

ᐃᓗᓕᕈᓘᔭᖏᑦ ᐸᐃᑉᐹᑦ ᑎᑎᕋᖅᓯᒪᔪᑦ 

ᑳᓐᓱᖃᓐᖏᒃᑲᓗᐊᕐᒪᖔᑦ ᖃᐅᔨᓴᐅᑎᒃᓴᐃᑦ.  

 

ᐊᒻᒪᓗ ᐃᕕᐊᓐᖏᒃᑯᑦ ᑳᓐᓱ ᐊᑦᑎᖕᓂᖅᓴᐃᑦ 

ᑲᓇᑕᒥᐅᓕᒫᑦ ᑕᑯᓐᓇᕈᑦᑎᒃᑯᑦ ᐊᒻᒪᓗ 

ᖃᐅᔨᓴᐅᑎᒋᔭᐅᖃᑦᑕᖅᑐᑦ ᐃᕕᐊᓐᖏᓐᓂᒃ 

ᑕᕐᕋᖅᑑᑎᓂᒃ ᐊᔾᔨᐅᓐᖏᑦᑐᓂᒃ ᐊᑐᕆᐊᖃᕐᒪᑕ 

ᓄᓇᓕᓕᒫᒥᒃ ᑕᐃᒪᐃᑦᑐᓂᒃ ᑕᕐᕋᖅᑑᑎᓂᒃ 

ᐱᖃᒋᐊᒃᓴᖅ ᐊᔪᕐᓇᕐᓂᐊᕐᒪᑦ. 50 ᐊᒻᒪᓗ 69-ᓂᒃ 

ᐊᕐᕌᒍᓖᑦ ᐃᕕᐊᓐᖏᕐᒥᒍᑦ ᖃᐅᔨᓴᖅᑕᐅᖃᑦᑕᖅᑐᑦ 

ᖃᓪᓗᓈᑦ ᓄᓇᖓᓐᓅᓐᖓᐅᓪᓗᑎᒃ 

ᐃᖅᑲᓇᐃᔭᕆᐊᕌᖓᑕ ᐅᕝᕙᓘᓐᓃᑦ ᕿᑲᕆᐊᕐᓗᑎᒃ. 

ᖃᖓᑦᑕᐅᑖ ᐊᑭᓕᓐᖏᒃᑲᓗᐊᕐᓗᒍ 

ᖃᐅᔨᓴᖅᑕᐅᓂᖓ ᑖᓐᓇ ᐊᑭᓕᖅᑕᐅᓇᔭᖅᑐᖅ 

ᒐᕙᒪᒃᑯᓐᓄᑦ. ᖁᔭᓐᓇᒦᒃ ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᑕᐅᑐᓐᖏ. 

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑲᓇᑕᓕᒫᖅ ᑕᑯᓐᓇᕐᓗᒍ ᐊᑦᑎᖕᓂᖅᐹᖑᒐᓗᐊᕈᑦᑕ 

ᐱᐅᓕᔨᐊᖃᕈᓐᓇᖅᑐᒍᑦ ᐃᓄᖕᒥᒃ 

ᖃᐅᔨᔭᐅᓴᕋᐃᑉᐸᑦ ᑳᓐᓱᖃᕐᒪᖔᖓ.  

 

ᐊᒻᒪᓗ 2018-2021 ᐱᓕᒋᐊᖑᓂᐊᖅᑐᑦ 

ᐸᕐᓇᐅᑎᖏᑦ ᓯᕗᓪᓕᖅᐹᖅᓯᐅᑎ ᐅᖃᖅᓯᒪᔪᑦ 

ᓯᕗᓪᓕᐅᔾᔨᓯᓯᒪᓪᓗᓂ ᑭᒍᑎᓕᕆᓂᕐᒧᑦ ᑐᑭᒧᐊᕈᑏᑦ 

ᐃᖅᑲᓇᐃᔭᖅᑏᕕᑐᖄᕐᓂᐊᕐᓂᕐᒧᑦ. ᖃᓄᖅ ᑕᒪᓐᓇ 

ᐃᑲᔪᕐᓂᖃᖅᐹ? ᐊᒻᒪᓗ ᖃᓄᖅ 

ᒫᓃᑯᑖᖕᓂᖅᓴᐅᑎᓐᓇᓱᒋᔭᐅᖃᑦᑕᖅᐸᑦ 

ᑭᒍᑎᓕᕆᔩᑦ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇᖃᐃ ᖃᔅᓯᑦ 

ᒪᒃᐱᖅᑐᒐᕐᒦᒻᒪᖔᑦ ᓇᓗᓇᐃᖅᓯᖁᑲᐃᓐᓇᕈᒃ? 

ᖁᔭᓐᓇᒦᒃ ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᑕᐅᑐᓐᖏ, ᓇᓗᓇᐃᕐᓗᒍ ᖃᔅᓯᒥᒃ 

ᒪᒃᐱᖅᑐᒐᖃᕐᒪᖔᑦ ᐅᑯᓇᓂ ᐱᓕᕆᐊᖑᓂᐊᖅᑐᑦ 

ᐸᕐᓇᐅᑎᖏᑦ. ᖁᔭᓐᓇᒦᒃ. 

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᑯᓇᓂ ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖓᓂᒃ 

ᒪᒃᐱᖅᑐᒐᖅ 146. $2.7 ᒥᓕᐊᓐ. ᐄ, ᑖᓐᓇ 

ᕿᒪᓚᐅᖅᑕᕗᑦ ᑭᓯᐊᓂ ᑭᒍᑎᓕᕆᔩᑦ ᖃᓄᖅ 

ᒫᓃᑯᑖᖕᓂᖅᓴᐅᑎᑕᐅᖃᑦᑕᖅᐹᑦ? ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᐃᒪᒐᓛᒃᖢᖓ ᑖᓐᓇ 

ᐊᐱᖅᑯᑎᒋᔭᐅᔪᖅ ᓇᓃᖅᑲᐅᖕᒪᖔᑦ. ᑖᓐᓇᖃᐃ 

ᒥᓂᔅᑕᕆᔭᐅᔪᖅ, ᐊᐱᕆᖅᑲᐅᔭᒥᓂᒃ 

ᐊᐱᖅᑯᑎᖃᒃᑲᓐᓂᑲᐃᓐᓇᕐᓕ? ᖁᔭᓐᓇᒦᒃ, 



ᐊᐃᑉᐱᖅ, ᔫᓂ 5, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

471 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᑕᐅᑐᓐᖏ. 

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒥᒃ, ᐃᒃᓯᕙᐅᑖᖅ. 

ᒪᒥᐊᓇᖅ ᐅᐃᒻᒪᒃᑎᑦᑎᒐᒪ.  

 

2018-19 ᓯᕗᓪᓕᐅᑎᓯᒪᔭᖓᑦ ᐋᖅᑭᒃᓯᓯᒪᖕᒪᑕ 

ᐃᖅᑲᓇᐃᔭᖅᑎᑦᑎᖃᐃᓐᓇᕋᓱᖕᓂᖅ ᐅᕝᕙᓘᓐᓃᑦ 

ᑭᒍᑎᑦᑎᐊᕙᓕᕆᔨᓂᒃ. ᖃᓄᖅ ᐊᒃᑐᐃᓂᖃᖅᐸ 

ᑕᒪᒃᑯᐊ ᑭᒍᑎᑦᑎᐊᕙᓕᕆᔨᓂᒃ ᕿᓂᕐᓂᖅ 

ᒫᓃᑦᑎᑦᑏᓐᓇᕐᓗ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): ᐄ, 

ᒪᒥᐊᖦᖢᖓᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᐱᔭᕐᓂᓐᖏᑦᑐᕈᓘᔭᐅᖃᑦᑕᕐᒪᑦ ᐃᓐᓄᐃᓐᓇᓱᒃᖢᓂ 

ᐃᖅᑲᓇᐃᔮᒥᒃ ᐱᓗᐊᕐᓗᒍ ᐅᓪᓘᑉ 

ᐃᓚᐃᓐᓇᑯᓗᐊᓂᒃ ᐃᖅᑲᓇᐃᔭᖅᑐᒃᓴᓂᒃ 

ᕿᓂᖃᑦᑕᓚᐅᕋᑦᑕ ᑕᒪᓐᓇ 

ᐱᔭᕐᓂᓐᖏᔾᔪᑎᒋᓚᐅᖅᓯᒪᔭᖓ ᐊᒻᒪᓗ 85%-

ᓂᒃᑯᐊ ᓄᓇᕗᒻᒥᐅᑦ ᐃᓄᐃᑦ 

ᐃᖅᑲᓇᐃᔮᓪᓚᑦᑖᓐᖑᖅᑎᓐᓇᓱᒃᑕᕗᑦ. ᐱᖓᓱᓄᓪᓗ 

ᑖᓐᓇ ᐊᕐᕌᒍᓄᑦ ᐋᖅᑭᒃᓯᒪᖕᒪᑦ ᑕᐃᒪᐃᓕᖓᕗᒍᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᑕᐅᑐᓐᖏ.  

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒥᒃ, ᐃᒃᓯᕙᐅᑖᖅ. 

ᑖᒃᑯᐊ ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖏᑦ 

ᑕᑯᓪᓗᒋᑦ ᓄᓇᕗᑦ ᓯᓚᑖᓂ ᐋᓐᓂᐊᕕᖕᓄᑦ ᐊᒻᒪᓗ 

ᓘᒃᑖᓄᑦ ᐊᑭᓕᒃᓴᑦ ᐊᑭᓕᐅᑎᒋᔭᐅᖃᑦᑕᖅᑐᑦ 

ᐅᓄᖅᓯᒋᐊᒃᑲᓐᓂᕐᓂᐊᕋᓱᒋᔭᐅᓐᖏᑦᑐᑦ 2018-19-

ᒥ. ᑕᐃᒪ ᑕᒪᒃᑯᐊ ᐱᔨᑦᑎᕈᑏᑦ ᓄᓇᕗᒻᒥᐅᓄᑦ 

ᓱᕐᕋᓗᐊᕐᔭᐃᖅᓯᒪᓂᐊᕋᓱᒋᕕᓯᐅᒃ 2018-19-ᒥ  

ᑕᑯᓐᓇᕈᑦᑎᒃᑯᑦ ᐊᑐᓚᐅᖅᑕᕗᑦ 2017-18-ᒥ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᐊᑦᑎᐊᕈᐊᐃ.  

 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᐊᑭᑦᑐᖅᐹᓪᓕᕐᓂᐊᖅᑐᖅ 

ᐊᑭᑦᑐᖅᐸᓪᓕᐊᖏᓐᓇᕐᓂᐊᖅᑐᖅ ᐊᕐᕌᒍᑕᒫᑦ 

ᐊᑦᑎᒃᓯᕙᓪᓕᐊᔾᔮᖅᑐᒃᓴᐅᓐᖏᒻᒪᑦ ᐊᕐᕌᒍ 

ᐊᑐᒫᕐᓂᐊᖅᑐᓂᒃ ᓴᖅᑭᑦᑎᒍᑦᑕ 

ᐊᑭᑦᑐᖅᐸᓪᓕᐊᓂᖓ ᑖᓐᓇ ᐃᓱᒪᒋᓗᑎᒃᑯᑦ 

ᐅᓄᒃᑲᓐᓂᖅᑐᓂᒃ ᐱᓇᓱᖕᓂᐊᖅᑐᒍᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᑕᐅᑐᓐᖏ, ᐊᑏᓘ? 

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒥᒃ, ᐃᒃᓯᕙᐅᑖᖅ. 

ᐅᓇ ᑭᖑᓪᓕᖅᐹᖅ ᐊᐱᖅᑯᑎᒋᓂᐊᖅᑕᕋ 

ᐃᓘᓐᓇᖏᑦ ᑕᒪᒃᑯᐊ ᑮᓇᐅᔭᖅᑐᕈᑏᑦ ᖃᔅᓯᑦ 

ᒥᓕᐊᓐᕌᓗᖃᑭᐊᖅ ᐃᓅᓕᓴᐃᓂᕐᒧᑦ ᐊᑐᖅᑐᑦ? 

ᓄᓇᕗᒻᒥᐅᑎᑐᑦ 

ᒪᑭᒪᑦᑎᐊᕐᓂᖅᐹᖑᔭᕆᐊᖃᓕᕋᓗᐊᖅᑐᒍᑦ ᓄᓇᕗᒻᒥ 

ᐋᓐᓂᐊᓐᖏᑦᑎᐊᕐᓗᑕᓗ. ᐊᒻᒪ ᐅᑯᐊ 

ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖏᑦ ᑕᑯᓐᓇᖅᖢᒋᓪᓗ 

ᐊᑐᕈᒫᕐᓂᐊᖅᑐᓪᓗ ᑮᓇᐅᔭᓂᒃ ᓴᓂᕐᕙᐃᓯᒪᔪᓂᒃ 

ᑕᑯᓐᖏᓚᖓ ᐋᓐᓂᐊᑖᖏᓐᓂᖅᓴᐅᔾᔪᑎᒃᓴᓂᑦ 

ᒪᑯᐊᓗ ᑭᓐᖒᒪᔭᐅᔪᑦ ᐆᒻᒪᕆᒃᓯᒃᑲᓐᓂᕐᓂᐊᕋᑦᑕ. 

ᖁᔭᓐᓇᒥᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓘᓐᓇᖏᑦ ᑕᐃᒃᑯᐊ 

ᐅᖁᒪᐃᓐᓂᕐᓂᐊᕐᕕᒃᑯᓐᓄᑦ ᐱᓕᕆᐊᕆᔭᐅᖃᑦᑕᖅᑐᑦ 

ᑲᐳᐃᓂᖅ ᒪᑯᐊ 

ᕿᑐᕐᖓᓖᑦ ᑕᒪᒃᑯᐊᕈᓘᔭᐃᑦ 

ᐋᓐᓂᐊᖅᑖᖅᑕᐃᓕᒪᓂᕐᒧᑦ ᑐᕌᖓᔪᑦ. ᐊᒻᒪᓗ 

ᑎᒥᐅᑉ ᐅᐃᕆᓯᒪᐅᑎᖏᑦ ᑕᒪᒃᑯᐊ 

ᐊᑐᓐᖏᓐᓂᖅᓴᐅᖁᒧᑦ ᑕᒪᒃᑯᐊᕈᓘᔭᐃᑦ 

ᐅᖁᒪᐃᓐᓂᕐᓂᐊᖅᑎᒃᑯᓐᓄᑦ ᑲᒪᒋᔭᐅᖃᑦᑕᖅᑐᑦ.  

 

ᓲᕐᓗ ᑲᐳᐃᓂᖅ ᑕᒪᑐᒪᓂ ᐊᕐᕌᒍᒥ ᖃᔅᓰᓐᓇᑯᓗᐃᑦ 

ᑲᐱᔭᐅᓚᐅᖅᓯᒪᔪᑦ ᓄᕙᖕᓇᓐᖏᑦᑐᒥᒃ  

ᓄᕙᖕᓈᓘᓚᐅᖅᑎᓪᓗᒍ. ᐄ, ᐋᓐᓂᐊᑖᖅᑕᐃᓕᒪᓂᖅ 

ᑕᒪᓐᓇ ᐱᓕᕆᐊᕆᔭᕗᑦ. ᑭᓯᐊᓂ 

ᑲᐱᔭᐅᓚᐅᕇᓚᒍᓐᓇᖅᑐᒍᑦ 

ᓯᒡᒐᓕᐊᖅᑐᓐᖏᓚᐅᕆᑦ, ᑕᒪᒃᑯᐊᕈᓘᔭᐃᑦ 

ᐅᕙᑦᑎᓐᓂᒃ ᑲᔪᓯᑎᑦᑕᕆᐊᖃᖅᑕᕗᑦ 

ᐋᓐᓂᐊᓐᖏᓐᓂᖅᓴᐅᓂᐊᕋᑦᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᑎᖁᑎᓐᓂᒃ, ᒥᔅᑕ ᒪᐃ. 

 

ᒪᐃᓐ: ᒪ’ᓇ ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᐅᓪᓗᑦᑎᐊᕙᒡᓗ ᒥᓂᔅᑕ ᐊᒻᒪᓗ ᐃᖅᑲᓇᐃᔭᖅᑎᑎᑦ.  

 

ᓯᕗᓪᓕᖅᐹᒥᒃ ᐅᖃᕈᒪᔪᖓ ᐃᓕᓐᓂᐊᕐᕕᖕᒥ 

ᐅᓪᓗᕈᕐᒥᑕᓐᓇᖅ ᑕᒪᓐᓇ ᓂᓪᓕᐅᑎᒋᔭᐅᓚᐅᕐᒪᑦ. 

ᐃᓱᒪᒃᓴᖅᓯᐅᕈᑎᒋᔭᐅᓪᓚᕆᒋᐊᖃᖅᑐᖅ ᑕᒪᓐᓇ 

ᐊᒃᑐᐃᓂᖃᓪᓚᕆᖕᒪᑦ ᓂᕆᑦᑎᐊᖅᓯᒪᔪᑯᓗᐃᑦ 

ᐃᓕᑉᐸᓪᓕᐊᔪᑯᓗᐃᑦ. ᑕᐃᒪ ᑕᒪᑐᒥᖓ 

ᐊᒃᑐᐊᓂᖃᓪᓚᕆᖕᒪᑦ.  

 

ᐅᖃᐅᓯᕆᓗᒍ ᐊᒃᓱᐊᓗᒃ ᖁᕕᐊᑦᑕᒃᑲᔭᖅᑐᖓ 

ᐊᐅᓚᔾᔪᑏᑦ ᒪᑭᒪᐅᑎᓪᓗ ᐊᕐᕌᒍ ᐊᑐᕐᓂᐊᖅᑐᑦ 

ᑕᑯᒍᑦᑎᒃᑯᑦ ᐅᓪᓗᕈᕐᒥᑕᖅᑎᑦᑎᖃᑦᑕᕐᓗᑎᒃ 

ᐃᓕᓐᓂᐊᕐᕕᖕᓂ. ᑕᒪᓐᓇ ᑎᑭᐅᑎᔪᓐᓇᖅᑰᕋᑦᑎᒃᑯᑦ. 

ᖃᔅᓯ ᒥᓕᐊᕌᓗᐃᑦ ᓄᓇᕗᒻᒥ ᐊᑐᖅᑕᐅᖃᑦᑕᕐᒪᑕ 

ᖃᓄᐃᒻᒪᓪᓕ ᑳᒃᑐᓂᒃ ᕿᑐᓐᖓᖃᖃᑦᑕᖅᐱᑕ 

ᐃᓕᓐᓂᐊᖅᑎᑯᓗᖕᓂ? 

ᑲᒪᓐᖏᓐᓇᑦᑕ ᑭᓯᐊᓂ,  

ᐃᒃᓯᓐᓈᕆᒐᑦᑎᒃᑯᒃ ᑭᓯᐊᓂ ᑕᒪᓐᓇ ᐃᒻᒫᓗᒃ 

ᓴᖅᑭᑦᑕᕆᐊᖃᓚᐅᖅᓯᒪᔪᖅ ᐊᒻᒪᓗ ᖁᔭᓐᓇᒦᖅᖢᒋᑦ 

ᑕᐃᒃᑯᐊ ᒪᓕᒐᓕᐅᖅᑏᑦ ᑖᒃᑯᓂᖓ 

ᐅᖃᐅᓯᖃᖃᑦᑕᓚᐅᖅᑐᑦ. 

 

ᐊᒻᒪ ᐃᓅᓕᓴᐅᑏᑦ ᐱᔨᑦᑎᕈᑏᑦ ᑕᒪᒃᑯᐊᖑᑎᓪᓗᒋᑦ, 

ᐃᖅᑲᓇᐃᔭᖅᑐᓕᕆᓂᕐᒧᓪᓗ ᑐᕌᖓᔪᖅ ᖃᓄᖅ 

ᒫᓂᖏᓐᓇᖅᑎᑦᑎᓇᓱᒍᑎᓂᒃ ᐱᑕᖃᖅᐹ 

ᐋᓐᓂᐊᓯᐅᖅᑎᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑕᐅᓯᕐᒥᒃ ᐱᖃᖅᑐᒍᑦ 

ᑭᓯᐊᓂ ᓄᑖᖑᖏᑦᑐᑦ, ᓄᑖᕈᖅᑎᒋᐊᓕᕗᑦ. ᑕᐃᒪᓕ 

ᖃᓄᖅ ᑲᒪᒋᔭᐅᖃᑦᑕᕐᓂᐊᕐᒪᖔᑕ 

ᐋᓐᓂᐊᕕᓕᐊᖅᑐᑦ ᐸᕐᓇᐅᑎ ᐊᑐᓕᕈᑦᑎᒍᑦ. ᑖᓐᓇ 

ᒪᓕᒃᑲᔭᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᑦᑕᐅᖅ. ᑕᒪᒃᑯᐊ 

ᑭᐅᔾᔪᑏᑦ ᑕᕝᕙᓐᖔᖅᑑᔮᕐᖓᑕᐃᓛᒃ ᖃᓄᖅ 

ᑲᒪᒋᔭᐅᖃᑦᑕᕐᒪᖔᑕ ᐋᓐᓂᐊᕕᓕᐊᖅᑐᐃᑦ 

ᕿᒥᕐᕈᔭᐅᓂᒥᓂᖓᓂᒃ. ᖃᖓᓕ ᑕᐃᒪ 

ᐋᖅᑭᒃᓯᓯᒪᕕᓯ ᐊᑐᓕᖅᑎᑕᐅᓂᐊᓪᓗᑎᒃ 

ᐊᑐᓕᖅᑎᑕᐅᓂᐊᓪᓗᓂ ᑖᓐᓇ ᕿᒥᕐᕈᓂᕆᓯᒪᔭᓯ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᐊᑦᑎᐊᕈᐊᐃᑦ, 

ᐅᑕᖅᑭᒐᓛᑲᐃᓐᓇᕆᔅᓯ. 

 

ᖁᔭᓐᓇᒦᒃ, ᐃᒃᓯᕙᐅᑖᖅ ᕿᓄᐃᓵᑦᑎᐊᕋᕕᑦ. ᑖᓐᓇ 

ᖃᓄᖅ ᑲᒪᒋᔭᐅᖃᑦᑕᓂᐊᒻᒪᖔᑕ 

ᐋᓐᓂᐊᕕᓕᐊᖅᑐᐃᑦ ᒪᓕᑦᑕᐅᖃᑦᑕᓂᐊᖅᑐᖅ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᖃᓄᖅ 

ᑲᒪᖃᑦᑕᓂᐊᕐᒪᖔᑕ ᐊᒻᒪᓗ 

ᐋᓐᓂᐊᓯᐅᑎᑖᒃᑲᓐᓂᕆᐊᖃᖅᑑᔭᕈᑦᑕ ᐊᕐᕕᐊᕐᒧᑦ 

ᑕᐃᒪᓕ ᑖᒃᑯᐊ 

ᑐᑭᓯᒃᑲᓐᓂᕈᑎᔅᓴᐃᑦ ᕿᒥᕐᕈᐊᖅᑕᐅᓗᑎᒃ ᐊᒻᒪ 

ᖃᓄᖅ ᑲᒪᒋᔭᐅᓂᐊᒻᒪᖔᑦ ᐋᖅᑭᑎᖅᑕᐅᑦᑕᖁᖅ.  

 

ᐅᓐᓄᐊᖏᓐᓇᖅ ᓴᖅᑭᔮᖏᒻᒥᔫᒐᓗᐊᖅ 

ᓴᖅᑭᑦᑎᐊᕈᒪᒐᑦᑎᒍ. 

ᑕᑯᑦᑕᐅᑎᒋᔪᒪᕙᒃᑲᓗᐊᖅᑐᒍᓂᓛᒃ ᐱᕙᓪᓕᐊᔪᓂᑦ 

ᑕᕝᕙᑦᑕᐅᑎᒋ ᑭᓯᐅᓂ 

ᑕᐃᒪᐃᖏᓐᓇᕈᓐᓇᑉᐸᖏᒻᒥᒐᑦᑕ. ᑖᓐᓇ ᑕᕝᕙ 

ᐋᖅᑭᑉᐸᓪᓕᐊᓂᐊᖅᑲᕗᑦ ᑕᐃᒫᒃ ᐅᖃᐅᓯᕆᕋᑖᖅᑕᕋ 

ᒪᓕᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ. ᑕᕝᕙᓂ 

ᑮᓇᐅᔭᓕᕆᔾᔪᑎ ᐊᕐᕌᒍᑦᑎᓐᓂ ᐊᑐᖅᑕᑎᓐᓂ 

ᐱᓕᕆᔪᖃᕐᓂᐊᕆᕚ? ᐱᓕᕆᐊᖑᓂᐊᕆᕙ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓕ 

ᐋᓐᓂᐊᓯᐅᖅᑎᑖᕋᓱᐊᕐᓂᕐᒧᑦ 

ᓄᖅᑲᖅᑕᐃᓕᒪᑎᑦᑎᓂᕐᒧᓪᓗ ᐸᕐᓇᐅᑎᖃᕋᓗᐊᕋᑦᑕ 

ᐊᑐᖅᑕᑎᓐᓂ 2008-ᒥᓂᑦ. ᑕᐃᓐᓇ 

ᐋᓐᓂᐊᓯᐅᖅᑎᖃᕋᓱᐊᕐᓂᕐᒧᑦ ᐸᕐᓇᐅᑎ ᒪᓕᓲᕗᑦ 

ᐋᓐᓂᐊᓯᐅᖅᑎᓂᒃ ᖄᖓᒍᒃᑲᓐᓂ 

ᑮᓇᐅᔭᖅᑕᕈᑕᐅᒍᓐᓇᓲᖅ, ᓱᓕ ᒫᓐᓇ ᐊᑕᕐᓗᓂ.  

ᐋᓐᓂᐊᓯᐅᖅᑎᐅᒍᕕᑦ ᐃᖅᑲᓇᐃᔮᖅᑖᕈᕕᑦ 

ᐅᕙᑦᑎᓐᓄᑦ, ᐱᒋᐊᕐᕖᑦ ᐅᓪᓗᖓ $5,000-

ᑖᑦᑕᐅᑎᒋᒐᔭᖅᑐᑎᑦ, $5,000-ᓂᒃ. ᑕᐃᒪᓕ 18 

ᑕᖅᑮᑦ ᐊᓂᒍᖅᑲᑕ ᓱᓕ ᐃᖅᑲᓇᐃᔭᕈᕕᓐ, $5,000 

ᑖᒃᑲᓐᓂᕋᔭᕐᒥᔪᑎᑦ ᐊᒻᒪᓗ 30 ᑕᖅᑮᑦ 

ᐃᖅᑲᓇᐃᔭᓕᕈᕕᑦ, $10,000-ᓂᒃ 

ᖁᔭᓕᔭᐅᔾᔪᓯᐊᕋᔭᕐᒥᔪᑎᑦ. ᐊᒻᒪᓗ ᐊᕐᕌᒍᑕᒫᑦ 

ᖄᖓᒍᒃᑲᓐᓂᖅ $9,000-ᓂᒃ 

ᑮᓇᐅᔭᖅᑖᖅᑎᑦᑎᑲᓐᓂᓲᖑᔪᒍᑦ ᐊᒻᒪᓗ $375 

ᑕᖅᑭᑕᒫᖅ ᖁᔭᓕᔭᐅᔾᔪᑎᒃᑲᓐᓂᐊᕐᔪᖓᓂ. 

ᑕᐃᒫᕌᓗᒃ ᑮᓐᓇᐅᔭᔅᓴᑎᐸᑦᑕᕋᓗᐊᕗᑦ ᓱᓕ 

ᐋᓐᓂᐊᓯᐅᖅᑏᑦ ᓄᖅᑲᓐᓂᐅᓴᑐᐃᓐᓇᖃᑦᑕᖅᑯᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 

ᐊᕐᓇᒃᑲᖅ. ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᑦᑕᐅᖅ ᒥᓂᔅᑕ. (ᑐᓵᔨᑎᒎᕈᓐᓃᖅᖅᑐᖅ) 

ᕿᒪᒃᖢᒍ ᑕᒪᓐᓇ ᑮᓇᐅᔭᖅ 

ᐱᔾᔪᑕᐅᓂᕋᓚᐅᖅᑕᖏᒻᒪᑦ ᓇᔭᓐᖑᐊᓄᑦ 

ᓄᖅᑲᕌᖓᑕ ᓄᓇᕗᒻᒦᕼᐃᕈᐊᕈᓐᓃᕌᖓᑕ 

ᐱᔭᒃᓴᖃᓗᐊᒧᑦ ᐅᕝᕙᓘᓐᓃᑦ ᐊᒃᕼᐅᕈᖅᑎᑕᐅᓗᐊᒧᑦ 

ᐱᑦᓯᐊᓐᖏᑕᐅᕼᐅᒋᒑᖓᑕᓘᕝᕙ. 

ᐊᔭᐅᖅᑐᖃᓐᓂᕈᐊᖅᖢᒋᑦ ᐱᓕᕆᕕᒃᑯᑦ ᑕᒪᑐᒪᑉ 

ᒥᒃᕼᐋᓄᑦ ᖃᓄᖅ ᐱᓕᕆᔫ’ᓗᐊᕐᓂᕈᑉᓯ ᓇᔭᓐᖑᐃᑦ 

ᓄᖅᑲᖅᑕᖁᓇᒋᑦ. 

 

ᑕᒪᓐᓇᓕ ᐃᕼᐅᒪᓕᕆᓂᖅ  

ᐊᐱᖅᑰᑎᒋᒐᔮᕈᐊᕋᒃᑯ ᖃᐅᔨᒪᒐᑉᑕ ᐃᕼᐅᒪᒥᒍᑦ 

ᐊᒃᕼᐅᕈ’ᓗᐊᕕᓕᕌᖓᑕ ᐃᓛᒃ ᐊᔪᕈᑎᖃᓕᕌᖓᑕ 

ᐋᓐᓂᐊᓂᖅ ᑖᐅᕗᖓ ᓯᐅᓪᑯᕉᒃ, ᒫᓂᑑᕙᒧᑦ 

ᐊᐅᓪᓚᖅᑎᑕᐅᑦᑕᕼᐅᖕᒪᑕ. ᓄᓇᕗᒻᒥᐅᑦ. 

ᐊᑐᐃᓐᓇᖅᑕᖃᖅᑕᕋᓗᐊᖅᐸᖄ ᐃᓄᒃᑐᑦ 

ᑐᕼᐋᔨᒃᕼᐊᒥᒃ ᐋᓐᓂᐊᖅᑐᓕᕆᔪᓐᓇᖅᑐᓂᒃ 

ᑐᕼᐋᔨᒥᒃ. ᐃᓚᖏᑦ ᐊᒃᕼᐅᕈᓕᖅᖢᑎᒃ ᐃᕼᐅᒪᒥᒍᑦ 

ᖃᑉᓗᓈᑑᑦᓯᐊᕐᓂᓘᓐᓃᑦ ᐊᔪᖅᑐᑦ ᖃᓄᖅ ᑕᕝᕙ 

ᐃᕼᐅᒪᓕᕆᔨᒥᒃ ᐱᓕᕆᖃᑎᖃᖅᑑ’ᓗᐊᕐᓂᐊᕐᒪᖔᑦ 

ᓇᓗᓇᕐᒪᑦ ᐅᕙᒻᓄᑦ. ᐊᑐᐃᓐᓇᖅᑕᖃᖅᐸ ᑏᑦᑐᒥᒃ 

ᓯᐅᓪᑰᒃ, ᒫᓂᑑᕙᒥ? ᒪ’ᓇ, ᐃᒃᕼᐃᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᒫᓐᓇ ᑭᐅᔪᓐᓇᓐᖏᑕᕋ 

ᖃᐅᔨᒪᓐᖏᓇᑦᑕ ᒫᓐᓇᒃᑯᑦ, ᑭᓯᐊᓂ 

ᐊᐅᓪᓚᖅᑐᖃᕐᓂᐊᖅᑲᑦ ᐃᒫᒃ 

ᖃᓪᓗᓈᑎᑑᕈᓐᓇᓐᖏᑦᑎᐊᖅᑐᒥᒃ 

ᐊᐅᓪᓚᖅᑐᖃᕐᓂᐊᖅᑲᑦ ᒪᓕᑦᑎᒋᒐᔭᖅᑕᖓᓂᒃ 

ᐊᐅᓪᓚᖅᑎᑎᓲᖑᔪᒍᑦ ᓲᕐᓗ ᒪᓕᒃᑎᖃᕐᓗᓂ 

ᖃᓪᓗᓈᑎᑑᕈᓐᓇᓂᖏᑉᐸᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ: ᐄ, ᐃᒫᒃ. ᑐᑭᓯᓐᓇᕋᓗᐊᖅᖢᑎᑦ ᑕᒪᓐᓇ 

ᐊᐱᖅᑯᑎᒋᓂᓗᒃᑕᕋ ᓯᐅᓪᑰᒃᒥ ᐃᓛ’ᓂᒃ ᑖᕙᓂ 

ᒫᓂᑑᐸᒥ ᐅᖃᖅᑕᕋᖅᑕᓕᕼᐅᕐᒪᑕ. (ᑐᓵᔨᑎᒍᑦ) 

ᐱᓇᓱᐊᕈᓯᒐᓴᕐᓂᑦ, ᑕᖅᑭᒐᓴᕐᓂᑦ 

(ᑐᓵᔨᑎᒎᕈᓐᓃᖅᑐᖅ) ᑐᕼᐋᔨᒃᕼᐊᒥᒃ ᐱᑕᖃᐅᖅᐹ, 

ᓇᐅᒡᓘᕝᕙ? ᒪ’ᓇ, ᐃᒃᕼᐃᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑐᑭᓯᓇᕐᓂᓐᖏᓐᓇᒪᖃᐃ, 

ᐃᒃᓯᕙᐅᑖᖅ, ᐅᖃᖅᑲᐅᔪᖓ  

ᖃᐅᔨᒪᓪᓚᕆᓐᖏᑦᑐᒍᑦ ᑐᓵᔨᖃᕐᒪᖔᑕᓘᓐᓃᑦ. 

ᖃᐅᔨᑦᑎᐊᕈᑦᑕ ᑕᐃᒪ ᐅᑎᕐᕕᒋᔪᓐᓇᕐᓂᐊᕋᒃᑭᑦ. 

ᑭᓯᐊᓂ ᐃᓚᒋᐊᑐᐃᓐᓇᖅᑲᐅᔭᕋ ᖃᐅᔨᒪᔭᐅᑉᐸᑦ 

ᑖᓐᓇ ᐊᐅᓪᓚᕆᐊᓕᒃ ᐊᑯᐅᓂᐅᒐᓗᐊᖅᑎᓪᓗᒍ 

ᒪᓕᑦᑎᖃᕈᓐᓇᓲᖑᒻᒪᑕ ᖃᓪᓗᓈᑎᑐᑦ 

ᐅᖃᕈᓐᓇᕐᓂᓐᖏᑉᐸᑕ ᒪᓕᑦᑎᖃᕈᒪᓲᖑᒻᒪᑕ. 

ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ: ᐄ, ᒥᓂᔅᑕ ᒪ’ᓈᖅᖢᒍ, 

ᑐᑭᕼᐃᒋᐊᖅᑎᑦᓯᓂᐊᕐᓂᖅᐸᑦ. 

ᑐᕼᐊᖅᑎᑕᐅᑦᑕᖅᕼᐃᒪᒐᒪᐃᓛᒃ 

ᑐᕼᐋᔨᑕᖃᓐᖏᓐᓂᕋᖅᑕᐅᒃᖢᓂ ᑕᐅᕙᓂ. ᑕᕝᕙ 

ᖃᑉᓗᓇᐅᔭᖅᑕᖅᑑᒐᓗᐊᖅ ᑖᒻᓇ ᐃᓄᒃ 

ᑖᕝᕙᓂᕼᐃᐅᖅᑐᖅ, ᑭᕼᐃᐊᓂ 

ᐅᖃᖃᑎᖃᓪᓗᐊᕕ’ᓂᖅ ᐊᔪᖅᑐᖅ ᖃᑉᓗᓈᑐᑦ. 

ᑐᓵᔨᒥᒃ ᐱᑕᖃᕐᓂᓐᖏᑉᐸᑦ 

ᐱᑕᖃᕆᐊᖃᖁᔨᓪᓚᕆᒃᑲᓗᐊᒐᒐ ᑖᕙᓂ 

ᐃᕼᐅᒪᓕᕆᓂᖅ ᐱᓪᓗᐊᕕᔾᔫᒻᒪᑦ.  

 

ᑖᒃᑯᐊᓕ ᐃᓄᑐᖃᑦ ᐅᐊᑦᓯᐊᖅ ᐅᖃᐅᓯᕆᓚᐅᕐᒪᒋᑦ 

ᒥᓂᔅᑕ ᑕᒫᓂ ᓄᓇᕘᑉ ᐃᓗᐊᓂ ᐃᓄᑐᖃᐅᓯᕕᖕᒥ 

ᐃᓐᓇᑐᖃᐃᑦ 44 ᐊᒻᒪ ᖃᑉᓗᓈᑦ ᓄᓈᓂ 47-

ᓂᕋᓚᐅᕋᖕᓂ. ᐃᒡᓕᖅ ᐊᑕᐅᓯᖅ ᑕᐅᑐᒡᓗᒍ ᐊᕐᕌᒍ 

ᐊᑕᐅᓯᕐᒥ ᑕᕝᕙ ᐊᕐᕕᐊᑦ ᐊᒃᑑᓯᕐᕕᖃᕐᒪᑦ 

ᐆᑦᑑᑎᒋᓗᒍ. ᑖᓐᓇ ᐃᒡᓕᖅ ᐊᑕᐅᓯᖅ ᖃᓄᖅ 

ᐊᑭᖃᖅᐸ? ᖃᓄᖅ ᑮᓇᐅᔭᖅᑐᕐᓇᖅᐸ ᓄᓇᕘᑉ 

ᐃᓗᐊᓂᕼᐃᐅᖅᑐᑦ ᐊᒻᒪ ᓄᓇᕘᑉ 

ᕼᐃᓚᑖᓂᓯᐅᖅᑐᑦ? ᑐᑭᕼᐃᑎᑦᑎᔫ’ᓗᐊᕐᓂᖅᐸᑦ, 

ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ. 

 

ᐊᖓᔪᖅᑳᖅ ᐹᑦ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᓐᓇ ᐃᒻᐸᓯᒦᑦᑐᖅ, 

ᐅᕙᓃᓛᒃ ᐱᓯᒪᕙᓪᓚᐃᓐᖏᒻᒥᔭᕋᓗᐊᕗᑦ 

ᓈᓴᐅᑎᓕᓪᓚᑦᑖᖓᑦ ᐊᑭᒋᕙᑦᑕᖓ ᐃᒻᐸᓯᒥ 

ᐃᓐᓇᑐᖃᒃᑯᕕᒻᒥ ᐊᐃᑉᐹᓂᓗ ᐊᑯᓂ 

ᐱᓯᒪᔭᐅᕕᐅᔪᒥᒃ ᓄᓇᕗᒻᒦᑦᑐᒥ. ᐱᓯᒪᕕᕘᑦ? ᑖᒃᑯᐊ 

ᖃᓂᑲᐃᓐᓇᕋᑦᑎᒍᑦ. ᐅᕝᕙ ᐅᑯᐊ: ᐊᑭᖃᑦᑕᖅᑐᖅ 

$201,600 ᐊᕐᕌᒍ ᐊᑕᐅᓯᖅ ᐃᓄᒃ ᓄᓇᕘᑉ 

ᓯᓚᑖᓂ ᐃᓱᒪᐃᒍᑎᕙᓪᓕᐊᔪᑦ ᐃᑲᔪᖅᑕᐅᓂᖏᓐᓄᑦ 

ᖃᓄᑎᒋ ᐃᑲᔪᖅᑕᐅᒋᐊᖃᕐᓂᖓ ᒪᓕᑦᑐᒍ.  

 

ᐊᑯᓃ ᓇᔪᖅᑕᐅᔪᖅ $162,000-ᕈᓐᓇᖅᑐᖅ 

ᐊᕐᕌᒍᑕᒫᑦ ᓯᓂᕝᕕᒃ ᐊᑕᐅᓯᖅ. $374,000-

ᕌᕈᓐᓇᖅᑐᓂ ᐊᕐᕌᒍᒥ ᐊᑕᐅᓯᕐᒥ ᖃᐅᑕᒫᑦ 

ᐃᑲᔪᖅᑕᐅᒋᐊᖃᖅᐸᑦᑐᓄᑦ. ᐊᕐᕋᒍᑕᒫᑦ ᐊᑭᖓ 

ᓯᓂᕝᕕᒃ ᐊᑕᐅᓯᖅ ᑲᒪᒋᔭᐅᖏᓐᓇᖅᑐᓄᑦ 

ᐃᒡᓗᓕᖕᒥ ᓯᓂᕝᕕᒃ ᐊᑕᐅᓯᖅ ᐃᓄᒻᒧᑦ ᐊᑕᐅᓯᕐᒧᑦ 

ᐊᑭᖃᖅᑐᖅ $262,700. ᐅᖅᓱᖅᑑᒥ $334,700 

ᐊᒻᒪᓗ ᐃᖃᓗᒃᑑᑦᑎᐊᕐᒥ $310,125 ᐃᓄᒻᒧ 

ᐊᑕᐅᓯᕐᒧᑦ, ᐊᑕᐅᓯᕐᒧᑦ ᐊᕐᕌᒍᒧᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ: ᐄ, ᒪ’ᓇ ᒥᓂᔅᑕ. ᐃᑲᔪᖅᑐᓐᓇᓪᓚᕆᒻᒪᓂᓛᒃ 

ᑕᒪᓐᓇ ᒐᕙᒪᑉᑕ ᑐᕌᒐᕆᔮ ᐃᓄᑐᖅᑲᑦ ᑖᕙᓂ 

ᐊᑐᕚᒥᐅᕼᐃᐅᕆᐊᖃᖏᓕᕋᓗᐊᕐᒪᑕ 

ᖃᐅᔨᒪᓗᒃᑖᕋᑉᑕ. ᐅᕙᒍᑦ ᐊᒃᑑᕼᐃ’ᕕᕼᐋᓂᒃᑐᑎᒍᑦ 

ᐊᕐᕕᐊᕐᒥᐅᑦ ᐅᒃᑑᑎᒋᓗᒍ ᓇᐅᒃᑯᑦ ᐊᖅᑯᑎᖃᖅᐱᑕ 

ᑖᓐᓇ ᐊᒃᑑᕼᐃᒡᕕᒋᔭᕗᑦ ᐊᒡᓕᒋᐊᖁᒐᓗᐊᕋᑉᑎᒍ. 

ᑖᒃᑯᐊ ᕼᐋᒻᒪᓚᒋᔭᕗᑦ ᐊᕐᕕᐊᓂᑦ 

ᐊᐱᕆᑦᑕᖅᕼᐃᒪᒐᓗᐊᓪᓗᑎᒃ ᓇᐅᒃᑯᑦ 

ᐊᖅᑯᑎᖃᕋᔭᕐᒪᖔᑖ, ᖃᐅᔨᒪᔪᖓᐅᒍᓗᐊᖅ 

ᑐᒃᓯᕋᐅᑎ ᐊᑭᑦᑐᕋᐅᑎᖁᔨᓗᓂ-ᑕᖃᕈᒫᕐᒪᑦ, 

ᑭᕼᐃᐊᓂ ᐊᒃᑑᕼᐃᕝᕕᖄᓂᒃᖢᑕ ᓄᑖᒥ 

ᑐᒃᕼᐃᕋᓐᖏᒃᑲᓗᐊᕋᑉᑕ, ᐊᒡᓕᒋᐊᖅᑐᒥᒃ 

ᑕᐅᑐᖅᑰᕋᓗᐊᕋᑉᑕ. ᓇᐅᒃᑯᑦ ᐊᑉᖅᑯᑎᕋᔭᒻᒪᖔᑦ 

ᑕᒪᓐᓇ ᑐᑭᕼᐃᕼᐅᐊᕋᓗᐊᖅᐳᖓ. ᒪ’ᓇ, 

ᐃᒃᕼᐃᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᕝᕙ ᑖᓐᓇ 

ᐱᕙᓪᓕᐊᓂᐅᓲᖅ ᐱᕙᓪᓕᐊᓂᕆᓂᐊᖅᑕᕗᑦ 

ᓴᖅᑭᔮᓪᓚᕆᒐᓱᓪᓗᑕ ᐱᕙᓪᓕᐊᓂᐊᖅᑐᒍᑦ. 

ᕿᒥᕐᕈᒋᐊᖃᖅᑐᒍᑦ ᐃᓐᓇᑐᖃᓕᕆᓂᓕᒫᑦᑎᐊᖅ 

ᓄᓇ ᐊᑕᐅᓯᖅ ᑕᑯᓐᓈᖏᓪᓗᒍ, 

ᐃᓐᓇᑐᖃᓕᒫᑦᑎᐊᑦ ᓄᓇᕗᒻᒥ ᕿᒥᕐᕈᐊᕋᓱᒋᐊᓕᕗᑦ 

ᐋᖅᑭᒍᑎᔅᓴᖓᓂ ᐱᐅᓛᒥᒃ 

ᐸᓐᓇᐅᑎᓕᐅᕈᑎᒋᓗᒌᑦ, ᑭᒃᑯᓕᒫᑦᑎᐊᓄᑦ 

ᓈᒻᒪᒐᓱᓐᓂᐊᖅᑐᒥ ᓇᒥᑐᐃᓐᓇᖅ ᓄᓇᖃᕋᓗᐊᕈᕕᑦ, 

ᓄᓇᕗᒻᒥ ᐊᕕᒃᑐᖅᓯᒪᓂᖓᓂ ᓇᒥᑐᐃᓐᓈᕋᓗᐊᕈᕕᑦ 

ᖃᓄᕐᓗ ᑲᒪᒋᔭᐅᒋᐊᖃᕐᓃᑦ 

ᖃᓄᐃᑦᑐᑐᐃᓐᓇᐅᒐᓗᐊᖅᑲᑦ. 

ᑕᐃᒃᑯᓄᖓᓕᒫᑦᑎᐊᖅ ᐋᖅᑭᑦᑎᕆᒍᒪᓗᐊᕋᑦᑕ 

ᑕᖅᑲᒃᑯᓄᖓ ᓴᖅᑭᔮᑦᑎᐊᕐᓗᑕ ᐋᖅᑭᑦᑎᕆᑎᓪᓗᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. ᑕᐃᒪ ᑐᒃᓯᕋᐅᑎ 

ᐊᑭᑦᑐᕋᐅᑎᖁᔨᓂᕐᒧᑦ ᑕᖃᕈᒫᕐ’ᒪᑦ 

ᐊᒡᓕᒋᐊᖁᒍᑉᑎᒍᑦ ᑕᐃᓐᓇ ᐊᒃᑑᕼᐃᕝᕕᒃᐳᑦ 

ᑕᐃᑰᓈᕆᐊᖃᖅᐱᑕᓘᕝᕙ ᐊᕐᕕᐊᕐᒥᐅᑕᑎᒍᑦ? 

ᐅᕝᕙᓘᓐᓃᑦ ᐊᕼᐃᐊᒍᑦ ᐱᕕᖃᕐᓂᐊ ᐱᑕᖃᕈᒫᖅᐸ? 

ᒪ’ᓇ, ᐃᒃᕼᐃᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᑭᑐᔪᖅᑐᕈᑎᔅᓴᓂ 

ᐅᖃᐅᓯᖃᓗᐊᕋᑦᑕ, ᓯᕗᓪᓕᖅᐹᖓᓂ 

ᐱᒋᐊᓐᓂᐊᓪᓗᑕ $500,000-ᓂᑦ ᐃᓕᓯᓯᒪᔪᒍᑦ 

2018-19 ᐸᕐᓇᐃᒍᑎᔅᓴᖏᓐᓂ ᑳᓐᑐᕌᒃᑯᑦ 

ᖃᐅᔨᒪᔨᑕᕐᓂᑦ ᑳᓐᑐᕌᒃᓯᓛᕋᑦᑖ. ᓇᐅᒃᑯᑦ 

ᐊᑲᐅᓂᖅᐹᖑᒐᔭᒻᒪᖔᑦ ᑕᒪᓐᓇ 

ᐱᓕᕆᐊᕆᒐᓱᓐᓂᐊᓗᒍ ᖃᐅᔨᓴᕋᔭᖅᑐᓂᒃ. 

ᓇᒻᒥᓂᖅ ᑭᐅᔾᔪᑎᔅᓴᓂᑦ 

ᖃᐅᔨᒪᔪᐃᓐᓇᐅᓲᖑᓐᖏᓐᓇᑦᑕ. ᓯᓚᑖᓃᓐᖓᖅᑐᓄᑦ 

ᐃᑲᔪᕆᐊᖅᑕᐅᓗᑕ ᐱᐅᓲᖑᒻᒥᒻᒪᑦ.  

 

ᑖᓐᓇ 

ᑳᓐᑐᕌᒃᑖᕋᓱᐊᕈᑎᔅᓴᐅᒐᔭᖅᑐᖅ ᑲᔪᓯᓛᕐᖓᑦ, 

ᖃᐅᔨᒪᔪᖓ. ᑕᐃᒪᓕ ᓯᕗᓕᖅᑏᑦ ᑲᑎᒪᔨᕋᓛᖏᑦ 

ᓇᓕᐊᓐᓂᒃ ᐃᑲᔪᖅᓰᓂᐊᕐᒪᖔᒻᒥᓂᒃ 

ᓇᓗᓇᐃᖅᓯᓯᒪᓐᖏᒻᒪᑕ. ᐅᕙᖓᓕ 

ᐋᓐᓂᐊᖃᕐᓂᓐᖏᑦᑐᓕᕆᔨᒃᑯᓐᓄᑦ ᒥᓂᔅᑕᐅᓪᓗᖓ 

ᑕᒪᓐᓇ ᐊᖅᑯᑎᒋᓂᐊᖅᑐᒋᒐᒃᑰ. ᑭᓯᐊᓂ ᓯᕗᓕᖅᑏᑦ 

ᑲᑎᒪᔨᕋᓛᖏᑎᒎᖅᓯᒪᓐᖏᒻᒪᑦ 

ᓇᓗᓇᐃᖅᑳᕈᒪᑐᐃᓐᓇᖅᑕᕋ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ: ᐄ, ᒪ’ᓇ, ᐃᒃᕼᐃᕙᐅᑖᖅ ᐊᒻᒪ ᐅᑯᐊ 

ᓄᓇᓖᑦ ᒥᑭᓂᖅᕼᐊᐅᔪᑦ ᑎᑭᕋᕐᔪᐊᖅ ᐅᒃᑑᑎᒋᓗᒍ. 

ᐃᒻᒪᖄ ᐊᒃᑑᕼᐃᕝᕕᒃᑖᓚᓐᖏᑦᑑᒐᓗᐃᑦ ᓇᖕᒥᓂᖅ, 

ᑭᕼᐃᐊᓂ ᓄᓇᓕᖕᓄᑦ ᒥᑭᓐᓂᖅᕼᐊᓐᓄᑦ ᓈᒻᒪᒃᑐᒥᒃ 

ᐃᕼᐅᒪᒋᐊᖅ, ᐃᓛᒃ ᐸᕐᓇᐃᔭᖅᐸᑕᑦᑕᐅᖅ 

ᐋᓐᓂᐊᖅᑕᐃᓕᑎᑦᓯᔨᒃᑯᑦ ᖁᕕᐊᓇᕋᔭᑯᓂ.  

 

ᐊᐅᓚᑦᓯᓂᕐᒧᑦ ᐋᖅᑭᐅᒪᐃᓐᓇᑎᑦᑎᓂᕐᒧᓪᓗ 

ᐅᖃᐅᕼᐃᖃᕋᓗᐊᖅᑐᖓ, ᐃᓐᓇᑐᖃᐃᑦ 

ᐸᖅᑭᔭᐅᑎᓪᓗᒋᑦ. 

ᐅᑯᐅᑦᑕᐅᖅ ᓄᓇᓖᑦ ᒥᑭᓂᕼᐊᐅᔫᒐᓗᐃᑦ ᐃᒻᒪᖄ 

ᒪᕐᕈᐃᓕᖅᑲᖓᔪᒥᒃ ᕼᐊᓇᕼᐃᒪᔪᖃᕋᔭᖅᐸᑦ ᑖᓐᓇ 

ᒥᐊᓂᖅᕼᐃᔨᖃᕋᔭᖅᖢᓂ ᐊᑕᔪᒥᒃ ᑕᕝᕗᖓ 

ᐃᓄᑐᖃᓄᑦ. ᐃᓛᒃ ᓇᐅᒃᑯᑦ 

ᕼᐅᓇᓪᓗᐊᕕᐅᓇᔭᕐᒪᖔᑦ ᖃᐅᔨᒪᖏᑦᑐᖓᐅᒐᓗᐊᖅ 

ᑭᕼᐃᐊᓂ ᓄᓇᓖᑦ ᒥᑭᓐᓂᖅᕼᐊᑦᑕᐅᖅ 

ᐃᕼᐅᒋᔭᐅᖃᕼᐃᐅᑎᒃᐸᑦᑕ ᖁᕕᐊᓇᕋᔭᖅᑐᖅ ᑖᓐᓇ 

ᐅᖃᐅᕼᐃᒥᐊᖅ ᐅᕼᐅᕼᐃᑐᐃᓐᓇᖅ.  

 

(ᑐᓵᔨᑎᒍᑦ) ᒫᕐᕈᓐᓂᒃ ᐊᐃᖅᑯᑎᖃᒃᑲᓐᓂᕈᒪᒐᒪ 

ᖃᓄᖅ ᑐᑭᒧᑦᑎᑎᓲᖑᒻᒪᖔᔅᓯ ᐋᓐᓂᐊᕕᓕᐊᖅᑐᐃᑦ 

ᑎᑎᕋᖅᑕᐅᓯᒪᕕᖏᓐᓂ ᐸᐃᐸᖁᑎᕈᓘᔭᖏᓐᓂ, 

1000-ᒐᓛᓘᒻᒪᑕ ᓄᓇᕗᒻᒥᐅᑕᐃᑦ 

ᒫᓂᑑᕙᓕᐊᖅᐸᑦᑐᐃᑦ ᐋᓐᑎᐅᕆᐅᓪᓕᐊᖅᐸᑦᑐᐃᑦ 

ᐃᐅᐴᑕᒧᓪᓗ ᐋᓐᓂᐊᕕᓕᐊᖅᑐᑎᑦ.  

 

ᐅᖃᐅᓯᓚᐅᕋᕕᑦ ᒪᓕᒐᓕᐅᕐᕕᒻᒥ 

ᖃᕋᓴᐅᔭᒃᑯᒃ ᑎᑎᖅᑕᐅᖃᑦᑕᓕᕐᖓᑕ ᒥᐊᑎᑎᐊᒃ-

ᖑᓂᕋᖅᑕᐅᔪᒃᑯᑦ. ᑖᓐᓇ ᖃᕿᓴᐅᔭᒃᑯᑦ 

ᑲᓱᑦᑎᐊᖃᑦᑕᕈᓐᓇᓂᐊᖅᑳ ᐃᐅᐴᓪᑕᒥ ᒫᓂᑑᕙᒥᓪᓗ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᖃᕋᓴᐅᔭᖏᓐᓂ. 

ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖ. ᐄ, ᑲᓱᑦᑎᐊᕈᓐᓇᓂᐊᖅᑐᑦ 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ, 

ᑲᔪᓯᒋᐊᑐᐃᓐᓇᕆᑦ.  

 

ᒪᐃᓐ (ᑐᓵᔨᑎᒍᑦ): ᐄ, ᑐᓴᕈᒥᓇᖅᑐᐊᓗᒃ ᑕᒪᓐᓇ. 

ᐃᓱᒫᓗᓐᓇᖃᑦᑕᕐᖓᑦ ᑐᑭᒧᐊᑦᑎᑕᐅᒐᓱᑦᑎᓪᓗᒋᑦ 

ᑕᒪᒃᑯᐊ ᑐᑭᓯᑲᓐᓂᕈᑎᒃᓴᕈᓘᔭᐃᑦ ᒫᓂᑑᕙ ᐊᒻᒪ 

ᑭᕙᓪᓕᕐᒧᑦ ᐅᑎᖅᑕᕋᐅᔭᖃᑕᖅᑐᐃᑦ. ᑖᒃᑯᐊ 

ᖃᕋᓴᐅᔭᒃᑯᑦ ᑲᒪᔾᔪᑏᑦ ᐊᑐᓕᖅᑎᑕᐅᒃᐸᑕ 

ᐃᑲᔪᕈᓐᓇᖅᑲᑦ ᑕᒪᓐᓇ ᐱᐅᓪᓚᕆᒃᑲᔭᖅᑐᑦ.  

 

ᐊᑐᓕᖅᑎᑕᐅᒐᓱᑦᑎᓪᓗᒍᓕ ᑖᓐᓇ ᐊᒻᒪᓗ 

ᐊᐅᓚᑎᐊᓂᖅᓴᐅᓕᕋᓱᑦᑎᓪᓗᒋᑦ ᐸᐃᑉᐹᑦ, ᖃᓄᖅ 

ᑕᐃᒪ ᖃᐅᔨᓛᖅᑭᑕ 

ᑐᑭᒧᐊᑦᑎᑕᐅᑦᑎᐊᓂᖅᓴᓕᐅᕐᒪᖔᑕ ᐸᐃᑉᐹᑦ 

ᐋᓐᓂᐊᕕᓕᐊᖅᓯᒪᔪᑦ ᐸᐃᑉᐹᖏᑦ? ᑕᐃᒃᑯᓄᖓᐃᓛ 

ᐱᓗᐊᖅᑐᒥ ᑭᕙᓪᓕᕐᒥᐅᓄᑦ ᒫᓂᑑᕙᓕᐊᖅᐸᑦᑐᓄᑦ 

ᐋᓐᓂᐊᕕᓕᐊᖅᑐᑎᒃ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᑐᕌᒐᖃᕋᑦᑕ ᑕᒪᒃᑯᐊ ᑐᑭᓯᒃᑲᓐᓂᕈᑎᓕᒫᑦᑎᐊᑦ 

ᐊᑕᐅᑦᑎᒦᓪᓗᑎᒃ ᐊᑐᐃᓐᓇᐅᑦᑎᐊᕐᓗᑎᒃ 

ᐱᔭᕐᓂᕐᓗᑎᓪᓗ ᐊᒻᒪᓗ 

ᑕᐃᒪᐃᓕᐅᕋᓱᐊᖏᓐᓇᓐᖑᓱᒃᑲᑦᑕ. 

ᐊᑲᐅᓐᖏᓕᐅᕈᑎᑕᖃᓕᕋᐃᑉᐸᑦ 

ᐋᖅᑭᒐᓱᐊᖃᑦᑕᕈᓐᓇᓂᐊᕐᑕᕗᑦ. ᑖᓐᓇ ᖃᕋᓴᐅᔭᒃᑯᑦ 

ᐊᐅᓚᑦᑎᓂᕗᑦ ᐊᐅᓚᑦᑎᐊᕈᖃᒐᑦᑎᒍ 

ᑐᑭᓯᒃᑲᓐᓂᕈᑎᔅᓴᓄᑦ ᓱᒃᑲᓕᓂᖅᓴᒥᒃ 

ᐊᐅᓪᓚᖅᑎᕆᖃᑦᑕᕈᑎᔅᓴᐅᒻᒪᑦ 

ᑲᒪᑦᑎᐊᕈᑎᔅᓴᐅᓂᖅᓴᐅᓗᓂᓪᓗ 

ᐋᓐᓂᐊᕕᓕᐊᖃᑦᑕᖅᑐᓂᒃ. 

ᓯᕗᓪᓕᐅᖃᑕᐅᓪᓚᕆᑦᑐᖅ ᑖᓐᓇ. 

ᐊᑐᐃᓐᓇᐅᖃᑦᑕᓂᐊᕐᖓᑕ ᐊᔾᔨᒌᓐᖏᑦᑐᓄᑦ 

ᐋᓐᓂᐊᕕᓕᐊᕐᕕᐅᖃᑦᑕᖅᑐᓄᑦ ᐃᓄᓐᓂᒃ 

ᐅᖃᐅᓯᓖᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᑕᐅᓯᕐᒥᒃ ᓱᓕ ᑭᖑᓪᓕᖅᐹᖅᓯᐅᑎᒥᒃ 

ᐊᐱᖅᑯᑎᒃᓴᖃᕋᒪ. ᒪᓕᒡᓗᒍ ᑭᐅᔾᔪᓯᕆᓂᐊᖅᑕᐃᑦ 

ᑭᓲᒻᒪᖔᖅ.  

 

ᑕᐃᒃᑯᐊ ᓲᕐᓗ ᓇᖕᒥᓂᖅ ᒥᓂᔅᑕ ᐅᖃᕋᑖᕐᒪᑦ 

ᐊᐅᓚᑦᑎᕐᑯᔨᒐᑦᑕ ᐋᓐᓂᐊᖅᑐᓕᕆᔭᐅᓂᖏᑦ 

ᑭᒃᑯᓕᒫᑦ ᓇᖕᒥᓂᖅ ᖃᐅᔨᒪᑦᑎᐊᕐᓗᑎᒃ. 

ᑕᒪᒃᑯᓂᖓ ᓲᕐᓗ ᓇᖕᒥᓂᖅ ᑎᒍᓯᒐᓱᐊᕐᓗᓂ 

ᐋᓐᓂᐊᖅᑐᓕᕆᔭᐅᔾᔪᑎᕕᓂᕐᓂᒃ ᑎᑎᕋᖅᓯᒪᔪᓂᒃ 

ᖃᓄᖅ ᐋᓐᓂᐊᕕᓕᐊᕈᓐᓇᐳᖔ? ᐊᕐᕕᐊᕐᒥ 

ᐱᕈᕐᓂᑰᒐᒪ ᐊᔾᔨᖓᓂᒃ ᑕᑯᒍᒪᒐᓗᐊᖅᑐᖓ ᓲᕐᓗ 

6-ᓂᑦ ᐅᑭᐅᖃᖅᑎᓪᓗᖓ ᐃᓅᓕᓴᖅᑕᐅᔾᔪᑎᕕᓂᒃᑲ. 

ᐆᒥᖓ ᐋᓐᓂᐊᕋᒪ 

ᐋᓐᓂᐊᕈᑎᒋᓚᐅᖅᓯᒪᖅᑲᒻᒥᐊᓗᓐᖏᑕᓐᓂᒃ. 

ᑕᐃᒪᓐᓇ ᐱᔪᓐᓇᐅᑎᖃᖅᐳᖔ ᕿᒥᕐᕈᓇᒡᓗᒋᑦ 

ᐊᔾᔨᖓᓂᓪᓗ ᐊᔾᔨᓕᐅᕐᓗᒍᓗ ᐱᔪᓐᓇᖅᑎᑕᐅᕗᖔ? 

ᖁᔭᓐᓇᒦᒃ ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃᓐ. ᒥᓂᔅᑕ 

ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦ ᐃᒃᓯᕙᐅᑖᖅ. ᐃᓅᓕᓴᑕᖅᐅᔾᔪᑎᕕᓂᑎᑦ 

ᐃᕝᕕᑦ ᐱᑎᑦ ᐃᕝᕕᑦ ᐱᒋᒐᕕᒋᑦ ᐃᕝᕕᑦ ᒥᒃᓵᓄᑦ 

ᑐᓴᒐᒃᓴᐃᑦ. ᐄ, ᐊᐱᖅᓱᕈᓐᓇᖅᑐᑎᑦ ᐱᔪᒪᓗᑎᑦ 

ᑭᓯᐊᓂ ᐊᐱᕆᖅᑳᕋᔭᖅᑐᒍᑦ ᐃᒪᓐᓇ ᐃᕐᖐᓐᓇᖅ 

ᑐᓂᔭᐅᑲᐅᑎᒋᒐᔭᐅᖅᑲᐅᖏᒃᑲᓗᐊᖅᑐᑎᒃ ᑭᓯᐊᓂ 

ᐅᑕᖅᑭᐊᕐᔪᓚᐅᕐᓗᑎᑦ ᐊᑯᓂᐅᓐᖏᑦᑐᖅ ᐄ, 

ᓇᖕᒥᓂᖅ ᐱᔪᓐᓇᖅᑕᑎᑦ ᑕᐃᒃᑯᐊ 

ᐃᓅᓕᓴᖅᑕᐅᔾᔪᑎᕕᓂᕐᓄᑦ ᑎᑎᕋᖅᓯᒪᔪᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

 



ᐊᐃᑉᐱᖅ, ᔫᓂ 5, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᓂᓪᓕᐅᑎᒃᓴᑐᐃᓐᓇ. ᑕᐃᓐᓇ ᐱᔪᓐᓇᐅᑎᑎᑦ 

ᑐᓂᔭᐅᔭᕆᐊᓕᒃ ᓄᓇᕗᒻᒥᐅᓄᑦ ᖃᐅᔨᒪᓂᐊᕐᒪᑕ. 

ᑕᐃᒪᓐᓇ ᓇᖕᒥᓂᖅ ᐊᐅᓚᑦᑎᓂᖅᓴᐅᓕᕈᓐᓇᕐᒪᑕ 

ᐃᓅᓕᓴᖅᑕᐅᔾᔪᑎᕕᒋᔭᒥᓂᒃ 

ᓱᖅᑯᐃᖅᓯᓯᒪᓂᖅᓴᐅᓕᕐᓗᑎᓪᓗ ᓇᖕᒥᓂᖅ. 

ᒪᓕᒃᓯᒪᒐᔭᕐᒪᑦ ᑭᓇᒧᑦ. ᐄ, ᐱᔪᓐᓇᕐᓂᕋᖅᑕᐅᓪᓗᓂ 

ᐃᓚᖏᓐᓄᑦ. ᐃᓚᖏᑦ ᓂᕈᐊᖅᑎᒋᓯᒪᔭᒃᑲ  

ᑎᒍᓯᔪᓐᓇᖅᑎᑕᐅᕐᑲᑦᑕᖅᓯᒪᓐᖏᒻᒪᑕ. ᑖᒃᑯᐊ 

ᒪᓕᒐᖃᕐᒪᑕᒎᖅ ᑕᐃᒪᓐᓇ ᐱᔪᓐᓇᕐᓂᕋᖅᑕᐅᓗᑎᒃ 

ᐱᓕᕆᕕᖕᒧᑦ ᓇᓗᓇᐃᖅᓯᕕᐅᔪᓐᓇᖅᑐᑦ 

ᓄᓇᖃᖅᑐᑦ. ᖁᔭᓐᓇᒦᒃ ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᕐ. ᒥᓂᔅᑕᖃᐃ 

ᑭᐅᔪᒪᔪᖅ ᑖᔅᓱᒪᐅᑉ ᒥᒃᓵᓄᑦ. ᐊᑏ, ᒥᓂᔅᑕ 

ᐊᕐᓇᒃᑲᖅ, ᐊᑏ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐃᒃᓯᕙᐅᑖᖅ. 

ᐅᖃᕈᒪᔪᖓ ᐃᖅᑲᐃᑎᑉᐸᒃᑲ ᒪᓕᒐᓕᐅᖅᑏᑦ 

ᐃᖅᑲᐃᓐᓂᕈᔅᓯ ᐊᑲᐅᓐᖏᓕᐅᕈᑎᖃᕐᓂᕈᔅᓯ 

ᑎᒍᓯᔪᓐᓇᓐᖏᓪᓗᓯ ᑕᐃᔅᓱᒧᖓ ᐅᓐᓂᕐᓗᒍᓐᓇᖅᑐᓯ 

ᐅᓐᓂᕐᓗᒃᓴᕐᕕᖕᒧᑦ. ᑕᐃᒃᑯᐊ ᐃᑲᔪᕈᓐᓇᑦᑎᐊᖅᑐᑦ 

ᐅᕝᕙᓘᓐᓃᑦ ᑎᒍᓯᓇᓱᒃᑎᓪᓗᓯ ᐅᖃᐅᓯᕆᔭᕐᓂᑦ 

ᑕᐃᒃᑯᐊ ᐊᒡᓚᒡᕕᒃ ᐅᖄᓚᕕᐅᖃᑦᑕᕐᓕ 

ᐅᓐᓂᕐᓗᒃᓴᕐᕕᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓇᑦᓯᖅ, ᐃᒡᕕᑦ ᑕᐃᒪ ᐊᐱᖅᓱᕐᓂᐊᓕᖅᐳᑎᑦ. 

 

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕᕗᑦ 

ᐃᖅᑲᓇᐃᔭᖅᑎᑎᓪᓗ, ᑐᓐᖓᓱᒋᑦᑎ ᐅᑉᓗᒥ.  

 

ᐅᓇ ᒪᓕᒐᓕᐅᖅᑎᐅᑉ ᖃᒪᓂ’ᑐᐊᖅ 

ᐅᖃᐅᓯᕆᖅᑲᐅᔭᖓ ᐊᕐᕕᐊᕐᒥᐅᑕᐅᑉ 

ᐊᒃᑐᒐᓛᖅᑲᐅᔭᖓ. ᒪᑯᐊ 

ᐊᐅᓪᓚᖅᑎᑕᐅᖃᑦᑕᖅᑐᐃᑦ ᐊᔪᓕᖅᓯᒪᔾᔪᑎᓖᑦ 

ᑕᒪᒃᑯᓄᖓ ᐋᓐᖓᔮᕐᓇᖅᑐᕐᓚᓄᑦ.  

 

ᑕᐃᒪ ᑕᐃᓐᓇ ᒪᓕᒐᕈᓗᒃ ᓴᖅᑭᑦᑐᒫᖅᑐᖅ 

ᒐᕙᒪᑐᖃᒃᑯᓐᓄᑦ ᐅᕙᑦᑎᓐᓄᑦ 

ᐊᒃᑑᑎᖃᕐᔪᐊᓚᖓᖕᒪᑦ ᐃᒃᓯᕙᐅᑖᖅ. ᑕᐃᒪ 

ᖃᐅᔨᓕᖅᑭᑦᑖᖃᑦᑕᖅᓯᒪᒐᑦᑕ ᑕᒪᒃᑯᐊ 

ᐊᐅᓪᓚᖅᑎᑕᐅᔪᐃᑦ ᑕᐅᓄᖓ ᕕᓂᐱᒡᒧᓪᓘᓐᓃᑦ  

ᐊᔪᓕᕈᑎᖃᖅᓯᒪᔪᐃᑦ ᐃᓱᒪᖏᓐᓄᑦ ᐋᓐᓂᐊᓖᑦ 

ᑕᒪᒃᑯᓄᖓᒐᓚᐃᑦ.  

 

ᑐᓵᔭᖃᖃᑦᑕᓕᕌᖓᒥᒃ ᐅᑎᖅᑎᑕᐅᑐᐃᓐᓇᖃᑦᑕᕐᒪᑕ 

ᐋᖅᑭᒃᑕᐅᓐᖏᑦᑎᐊᖅᖢᑎᒃ ᐊᒻᒪ ᐊᖏᔪᑲᓪᓚᖕᒥᒃ 

ᐅᕙᓂ $14 ᒥᓕᐊᓂᒃ ᐊᑐᕈᒪᓂᐊᖅᓯᒪᓪᓗᑎᒃ 

ᑖᒃᑯᐊ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 2018-19.  

 

ᓱᓇᓂᒃᑯᐊ, ᑏᕖᒃᑯᑦ ᑕᑯᒃᓴᐅᕙᒃᑐᐃᑦ ᑕᐃᑉᑯᐊ 

ᐊᔪᓕᕈᑎᖃᖅᓯᒪᔪᐃᑦ ᑕᒪᒃᑯᓂᖓ 

ᐋᓐᖓᔮᕐᓇᖅᑐᕐᓘᑎᓂᒃ 

ᐱᓕᕆᑦᑎᐊᖅᑐᐊᓘᔮᖃᑦᑕᕐᒪᑕ ᒐᕙᒪᒃᑯᖏᓐᓄᓪᓗ 

ᐊᐅᓚᑕᐅᔫᔭᕋᑎᒃ. ᐃᒃᑯᐊ ᓄᖅᑲᖅᑎᑦᑎᓂᕐᒧᑦ 

ᐱᓕᕆᐊᖑᓂᕋᖅᑕᐅᔪᐃᑦ, ᐃᒃᓯᕙᐅᑖᖅ ᐃᓄᒃᑎᑐᑦ 

ᐅᖃᐅᓯᖃᓗᐊᓐᖏᑦᑐᕈᓘᖕᒪᑦ ᑕᒪᓐᓇ 

ᓄᖅᑲᖅᑎᑦᑎᓂᖅ. ᑕᐃᒪᐃᑦᑐᒥᖃᐃ ᒐᕙᒪᒃᑯᑦ 

ᐃᓱᒪᒃᓴᖅᓯᐅᖅᓯᒪᒐᓚᓐᖏᓚᑦ ᑕᒫᓂ ᓄᓇᕘᒥ 

ᓴᖅᑭᑦᑎᒐᔭᕆᐊᖓᓂᒃ?  

 

ᐃᑲᔪᓪᓚᕆᒃᑐᐊᓘᒐᔭᖅᑰᕋᓗᐊᕐᒪᑦ, ᐃᒃᓯᕙᐅᑖᖅ, 

ᑕᐃᒃᑯᐊ ᐊᐅᓪᓚᖅᑎᖃᑦᑕᖅᑕᕗᓂᓛᒃ 

ᐅᑎᑐᐃᓐᓇᖅᓱᑎᒃ ᑕᐃᒪᐃᑦᑐᓕᕆᑐᐃᓐᓇᖅᓱᑎᑦ 

ᐋᖅᑭᓐᖏᑦᑎᐊᖅᓱᑎᑦ 

ᐊᖏᕐᕋᖅᑎᑕᐅᑐᐃᓐᓇᖃᑦᑕᕐᓂᑯᖏᓐᓄᑦ. 

 

ᑕᐃᒃᑯᐊᓕ ᑕᐅᑐᒃᓱᒋᑦ, ᐃᒃᓯᕙᐅᑖᖅ, 

ᐋᖅᑭᒃᓯᒪᑦᑎᐊᓕᖅᖢᑎᒃ ᖃᓄᐃᒍᓐᓃᖅᓱᑎᑦ 

ᑕᒪᔅᓱᒥᖓ ᐊᔪᓕᕈᑎᒋᓯᒪᔭᒥᓂᒃ ᓵᓚᖃᓕᖅᓱᑎᑦ  

ᐊᖏᕐᕋᖅᓯᒪᑦᑎᐊᓕᓲᖑᖕᒪᑕ. ᑕᒪᑦᓱᒥᖓᖃᐃ 

ᐃᓱᒪᒃᓴᖅᓯᐅᒐᓚᓐᖏᓚᑦ? ᐃᒃᓯᕙᐅᑖᖅ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᑐᓕᖁᔭᓕᐅᖅᐸᑦ ᐋᓐᓂᐊᓯᐅᑎ ᓄᓇᕗᑦ ᓯᓚᑖᓂ 

ᐃᓅᓕᓴᖅᑕᐅᓂᐊᖅᑐᒥᒃ ᑲᑎᒪᔨᕋᓛᖅᑕᖃᕐᒪᑦ 

ᕿᒥᕐᕈᓇᒃᑕᐅᖃᑦᑕᖅᑐᖅ ᑖᓐᓇ  

ᐊᐅᓪᓚᖅᑎᑕᐅᔪᒪᔪᖅ ᑲᑎᒪᔨᕋᓛᓂᒃ 

ᕿᒥᕐᕈᓇᒃᑕᐅᓪᓗᑎᒃ. ᑖᒃᑯᐊ ᓘᒃᑖᖅ, 

ᐋᓐᓂᐊᓯᐅᖅᑎᓗ ᐃᓚᐅᓪᓗᑎᒃ, ᐃᓱᒪᓕᐅᖃᑦᑕᖅᑐᑦ 

ᑖᒃᑯᐊ ᓇᓕᐊᒃ ᐱᐅᓂᖅᐹᖑᖕᒪᖔᑦ ᐸᕐᓇᐅᑎ 

ᐊᑐᖅᑕᐅᓂᐊᖅᑐᖅ ᒪᓕᒡᓗᒋᑦ 

ᖃᐅᔨᓴᖅᑕᐅᓚᐅᕐᓂᖏᑦ ᑖᔅᓱᒪᑉ ᐃᓅᑉ. “ᑭᓱᒥᒃ 

ᖃᓄᐃᓕᐅᕆᐊᖃᖅᐱᑕ ᑖᓐᓇ ᐃᓄᒃ 

ᐃᑲᔪᖅᑕᐅᔾᔪᑎᒋᓂᐊᖅᑕᖓ?” ᑲᑎᒪᔨᕋᓛᖅᑕᓕᒃ 

ᑕᐃᒪᓐᓇᐃᑦᑐᓂᒃ ᐃᓱᒪᓕᐅᓲᓂᒃ.  

 

ᒫᓐᓇᐅᔪᖅ 17-ᖑᔪᑦ ᐃᓱᒪᖏᑎᒍᑦ 

ᐊᐅᓪᓚᖅᑎᑕᐅᓯᒪᔪᑦ ᓄᓇᕗᑉ ᓯᓚᑖᓂ. ᓄᓇᕗᑦ 

ᒐᕙᒪᒃᑯᖏᑕ ᐊᔪᓕᕈᑎᖃᖃᑦᑕᖅᑐᓄᑦ 

ᐊᖏᖅᓯᒪᔭᖏᓐᓄᑦ ᑖᒃᑯᐊ 

ᐃᓱᒪᓕᕆᔨᐅᖃᑦᑕᕐᓂᐊᖅᑐᑦ ᑕᐃᒃᑯᓄᖓ 

ᑲᒪᒋᔭᐅᖃᑦᑕᖅᑐᑦ ᐊᒻᒪᓗᑦᑕᐅᖅ ᖄᒃᑲᓐᓂᐊᒍᑦ 14-

ᖑᖕᒥᔪᑦ ᑕᒪᒃᑯᐊ ᑲᒪᕝᕕᐅᖃᑦᑕᖅᑐᑦ 

ᐊᑐᖅᑕᐅᖃᑦᑕᖅᑐᑦ ᑳᓐᑐᕌᒃᑦ-ᑕᐅᓯᒪᓪᓗᑎᑦ 

ᐃᒻᒥᒃᑯᑦ.  

 

ᒫᓐᓇᐅᔪᕐᓗ 31-ᖑᖕᒪᑕ ᑕᐃᒪᓐᓇᐃᑦᑐᓄᑦ 

ᑲᒪᕝᕕᐅᔪᑦ ᕿᒥᕐᕈᓇᒃᑕᐅᔪᑦ ᐊᑐᓂᑦ. ᑕᐃᒪᓐᓇ 

ᖄᒃᑲᓐᓂᐊᒍᑦ ᐱᓕᕆᔪᓐᓇᕐᒪᖔᑕ 

ᖃᐅᔨᓴᖅᑕᐅᓪᓗᑎᒃ ᐅᖃᐅᓯᕆᔭᕕᑦ ᑭᓐᖒᒪᔭᐅᔪᓂᒃ 

ᐊᖑᒻᒪᑎᔪᓐᓇᕐᒪᖔᑕ. ᑖᒃᑯᐊ ᑕᕝᕙ ᐊᑐᓂ 

ᑕᐃᒪᓐᓇᐃᑦᑐᓄᑦ ᐃᓱᒪᖃᑦᑎᐊᕈᓐᓃᖅᑐᓄᑦ 

ᐊᔪᓕᕈᑎᖃᖅᑐᓄᓪᓘᓐᓃᑦ ᓇᔪᒐᐅᖃᑦᑕᖅᑐᑦ. 

ᖃᐅᔨᓴᐃᕕᐅᔪᑦ ᐊᑐᓕᖁᔭᓕᐊᕆᔭᐅᔪᖅ 

ᖃᐅᔨᓴᐃᓂᕐᒧᑦ ᐊᑐᓕᖁᔭᓕᐊᖑᔪᖅ 

ᐊᑐᓕᖅᑎᑕᐅᓗᑎᒃ. ᐱᐅᔪᓂᒃ ᐊᒻᒪᓗ 

ᐊᑐᖅᑕᐅᓕᒪᔪᓂᒃ ᐊᑐᕈᓐᓇᕐᓗᑎᑦ  

ᓄᓇᕗᑦ ᓯᓚᑖᓂ ᐃᓅᓕᓴᖅᑕᐅᓂᐊᖅᑐᓄᑦ 

ᑲᒪᒋᔭᐅᓂᐊᖅᑐᓄᑦ. 

 

15-ᓂᒃ ᕿᒥᕐᕈᓂᕐᓂᑦ 

ᐱᔭᕇᖅᓯᓂᐊᖅᑐᑦ. ᑖᒃᑯᐊ ᕿᒥᕐᕈᓃᑦ 

ᑲᔪᓯᓂᐊᖅᑐᐃᑦ 31 ᓄᓇᓖᑦ, ᑖᒃᑯᐊ. ᑖᒃᑯᐊ 

ᐱᓕᕆᕕᐅᔪᑦ ᓇᔪᒐᐃᑦ 

ᖃᐅᔨᓴᖅᑕᐅᖏᓐᓇᕐᓂᐊᖅᑐᑦ. ᑕᐃᒪᓐᓇ 

ᐲᖅᓯᓯᒪᖏᒻᒪᑕ ᐊᓯᔾᔩᓗᐊᖅᓯᒪᓐᖏᑦᑐᑦ ᑖᒃᑯᓄᖓ, 

ᐊᓯᔾᔩᓂᐊᖅᑐᒃᓴᐅᓐᖏᑦᑐᓪᓗ ᓂᕈᐅᒃᑐᑦ ᑕᐃᒪᓐᓇ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓇᑦᓯᖅ. 

 

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ.  

ᑲᑎᒪᔨᖃᕐᓂᕋᕋᑖᕐᒪᑦ ᑕᐃᒃᑯᐊ ᐱᔾᔪᑕᐅᓪᓗᑎᒃ 

ᐃᓱᒪᒥᓂᒃ ᓈᒻᒪᖏᑦᑑᖃᑦᑕᖅᑐᐃᑦ, ᑖᒃᑯᐊ 

ᓄᓇᓕᖕᓂ ᑭᓇᒃᑰᕙᑦ ᑲᑎᒪᔨᖏᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᕈᓐᓃᖅᑐᖅ) 

ᑖᒃᑯᐊ ᑲᑎᒪᔨᐅᖃᑦᑕᖅᑐᑦ ᑕᐃᒪ ᐋᓐᓂᐊᓯᐅᖅᑏᑦ 

ᐅᕝᕙᓘᓐᓃᑦ ᐃᓱᒪᓕᕆᔩᑦ ᐅᕝᕙᓘᓐᓃᑦ ᓗᒃᑖᑦ, 

ᑖᒃᑯᐊ ᑲᒪᓪᓗᐊᖅᑐᑦ ᑖᔅᓱᒧᖓ 

ᐃᑲᔪᖅᑕᐅᔭᕆᐊᖃᖅᑐᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃᖅ. ᒥᔅᑕ 

ᓇᑦᓯᖅ. 

 

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛᒃ, ᑖᒃᑯᐊ 

ᑲᑎᒪᔩᑦ ᐅᖃᐅᓯᕆᔭᖏᑦ, ᐃᒃᓯᕙᐅᑖᖅ, 

ᖃᓄᕐᖏᓐᓇ ᐃᑲᔪᓗᐊᖅᑑᔭᖃᑦᑕᓐᖏᒻᒪᑕ. 

ᖃᐅᔨᓕᖅᑭᒃᑖᕐᓇᖃᑦᑕᓕᕐᒪᑦ ᐃᒃᓯᕙᐅᑖᖅ, ᑖᒃᑯᐊ 

ᐃᓚᖓ ᓄᓇᖅᑲᑎᕗᑦ ᐃᖅᓯᓈᕿᔪᑦ ᐃᓱᒪᖓ 

ᓈᒻᒪᖏᑦᑐᖅ.  

 

ᐅᖃᐅᓯᐅᕙᒃᑲᓗᐊᖅᓱᓂ ᓇᔭᓐᖑᐊᓄᓪᓗ 

ᐱᓕᕆᐊᖑᒐᓱᒃᑲᓗᐊᖅᖢᓂ 

ᐊᐅᓪᓚᖅᑎᑕᐅᓕᓚᐅᖅᓯᒪᒐᑎᒡᓗ ᑕᒪᒃᑯᐊ 

ᑕᐃᒪᐃᑦᑐᑦ ᐃᓱᒪᖏᑦ ᓈᒻᒪᖏᑦᑐᐃᑦ 

ᐃᑲᔪᖅᑕᐅᔭᕆᐊᖃᓪᓚᕆᓕᕋᓗᐊᖅᑎᓪᓗᒋᑦ. ᐃᒻᒪᖄ,  

ᐃᒃᓯᕙᐅᑖᖅ, 

ᓄᓇᓕᖕᒥ ᐃᓐᓇᐅᖏᒃᑲᓗᐊᖅᐸᓪᓘᓐᓃᑦ 

ᐅᐱᒋᔭᐅᔪᒥ ᓄᓇᓕᖕᒥ, ᓄᓇᓕᖕᒥᓂᒃ 

ᓇᒡᓕᒍᓱᒃᑐᒥᒃ, ᐅᑯᐊ 

ᐃᖅᑲᓇᐃᔭᕆᐊᖅᑐᑐᐃᓐᓇᖅᑐᐃᑦ 

ᓇᒡᓕᒍᓱᓕᕈᓐᓇᓐᖏᒻᒪᑕ ᐃᓅᖃᑎᑦᑎᓐᓂ 

ᑮᓇᐅᔭᓕᐅᕈᑎᒋᑐᐃᓐᓇᕐᒪᑎᒍᑦ.  

 

ᓄᓇᓕᖕᓂ ᑖᒃᑯᐊ ᐋᓐᓂᐊᕐᓇᓐᖏᑦᑐᓕᕆᔨᒃᑯᑦ  

ᐃᓚᒋᔭᐅᒐᔭᖅᑐᒥ ᑕᕝᕙᓂ ᑲᑎᒪᔨᐅᖃᑕᐅᔪᓂᒃ 

ᐃᓚᒋᔭᐅᔾᔫᒥᓕᖅᐸᑕ ᐅᒃᐱᕐᓇᔾᔫᒥᓕᕋᔭᖅᑑᒐᓗᐃᑦ. 

ᑕᒪᓐᓇᓗ ᑕᐃᒃᑯᐊ ᑕᒫᓂ 

ᓄᓇᓕᑦᑎᓐᓃᖏᓐᓇᖅᑐᐃᑦ ᐃᒻᒪᖄ 

ᑕᑯᓕᕐᔫᒥᒐᔭᕋᓗᐊᖅᑐᒍᑦ ᐊᐅᓪᓚᖅᑎᑕᐅᔪᓂᒃ 

ᐃᑲᔪᖅᑕᐅᕆᐊᖃᕋᓗᐊᖅᓱᑎᒃ 

ᐃᒃᓯᓈᕿᑐᐃᓐᓇᓕᖅᐸᖕᒪᑕ ᐃᓅᖃᑦᑎᑦᑎᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᕈᓐᓃᖅᑐᖅ) 

ᐃᓛᒃ, ᓇᒡᓕᒍᓱᑦᑐᐃᓐᓇᐅᒐᓗᐊᖅᑐᒍᑦ 

ᑕᐃᒪᐃᖁᔨᖃᑦᑕᖏᒃᑲᓗᐊᖅᑐᒍᑦ ᓇᓗᓇᓐᖏᑦᑐᖅ 

ᐃᖅᑲᓇᐃᔭᖅᑎᕗᑦ ᐃᖅᑲᓇᐃᔭᕋᓱᓪᓚᕆᒃᑑᒐᓗᐊᑦ. 

ᑖᓐᓇ ᐃᓚᖃᓯᐅᑎᓂᐊᓕᕐᒥᔭᕗᑦ ᓄᓇᓕᓐᓂ 

ᐃᓱᒪᓕᕆᔨ ᐊᒻᒪᓗ ᐊᔪᓕᖅᑐᓄᑦ ᐱᓕᕆᔨ. 

ᐊᖏᖅᑕᐅᒍᑦᑕ ᑖᒃᑯᐊ ᑮᓇᐅᔭᐃᑦ ᓄᓇᓕᓐᓄᑦ 

ᑖᓐᓇ ᐃᖅᑲᓇᐃᔮᖑᓕᕋᔭᖅᑐᖅ,  

 

ᐅᖃᓕᒫᑲᐃᓐᓇᕐᓂᐊᕋᒃᑯ ᖃᓄᐃᓕᐅᕈᓐᓇᕐᒪᖔᑦ 

ᑐᑭᓯ’ᓯᐊᓐᓂᐊᕋᑦᑕ. (ᑐᓵᔨᑎᒍᑦ) 

“ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐃᑲᔪᖅᑐᐃᖃᑦᑕᖅᑐᑦ ᐃᓛᒃᑰᖓᓪᓗᒋᑦ ᐊᑐᓂ 

ᐱᔨᑦᓯᖅᑕᐅᔪᖅ, ᐊᔭᐅᖅᑐᐃᔨᒋᔭᐅᓗᓂᓘᓐᓃᑦ, 

ᐊᑲᐅᓐᖏᓕᐅᕈᑎᑦ ᐋᖅᑭᒃᑐᕐᓗᒋᑦ, 

ᐃᑲᔪᖅᑐᐃᖃᑦᑕᕐᓗᑎᒃ 

ᐃᓕᓐᓂᐊᖅᑎᑦᑎᖃᑦᑕᕐᓗᓂᓗ ᑕᒪᒃᑯᓂᖓ 

ᐊᔪᕈᓐᓃᖅᓴᖁᓪᓗᒍ ᐃᓱᒪᖏᑎᒍᑦ 

ᖃᓄᐃᖏᑦᑎᐊᓕᕐᓂᐊᕐᒪᑦ. 

 

ᐃᖅᑲᓇᐃᔭᖅᑏᑦ ᑐᓴᐅᒪᑎᑦᑎᖃᑦᑕᕐᓗᑎᒃ 

ᐱᔨᑦᑎᖅᑕᐅᔪᓂᒃ ᐊᒻᒪᓗ ᑭᒃᑰᓂᖏᓐᓂᒃ 

ᖃᐅᔨᒪᑎᑦᑎᓗᑎᒃ ᐊᒻᒪᓗ ᖃᓄᖅ 

ᐱᓂᐊᕐᓂᖃᕐᕕᐅᔪᒪᖕᒪᖔᑕ. ᖃᐅᔨᒪᑦᑎᐊᕐᓗᑎᒃ 

ᐋᓐᓂᐊᓯᐅᑏᑦ ᐃᓅᓕᓴᐃᔾᔪᓯᖏᓐᓂᒃ ᐊᒻᒪ 

ᓄᓇᓕᖕᓂ. ᐊᒻᒪᓗᑦᑕᐅᖅ ᐃᓅᓕᓴᐃᖃᑦᑕᕐᓗᑎᒃ 

ᐊᑐᕐᓗᑎᒃ ᓄᓇᓕᖕᓄᑦ ᐊᑐᖅᑕᐅᔪᓐᓇᖅᑐᓂᒃ. 

ᑕᐃᒪᓐᓇ ᓄᓇᓕᖕᓂᓪᓗ ᐃᓱᒫᓘᑎᒋᔭᐅᔪᓂᒃ 

ᓴᖅᑭᑦᑎᖃᑦᑕᕐᓗᑎᒃ.  

 

ᐃᓕᓐᓂᐊᖅᓯᒪᔭᖓ ᐃᓕᓐᓂᐊᕐᕕᐊᓗᖕᒥ 

ᐃᓕᓐᓂᐊᖅᓯᒪᔭᕇᖅᑐᓂᒃ ᐱᔪᒪᓪᓗᑎᒃ ᐅᕝᕙᓘᓐᓃᑦ 

ᖁᑦᑎᖕᓂᖅᐹᑦ ᓇᓕᒧᓐᓂᖓᓂᒃ ᐱᖃᖅᑐᓂᒃ 

ᑕᖅᑲᒃᑯᓇᖓᓗ ᑕᑎᒋᔭᐅᔪᓐᓇᕐᓗᓂ.” ᑕᒪᒃᑯᓂᖓ 

ᓄᓇᓕᖕᓃᖔᖅᑐᓂᒃ ᐃᖅᑲᓇᐃᔭᖅᑎᒃᓴᖅᓯᐅᖅᑐᒍᑦ, 

ᐃᖅᑲᓇᐃᔭᖃᑎᖃᕈᓐᓇᕐᓂᐊᕐᒪᑦ ᓄᓇᓕᖕᓂ 

ᐃᓱᒪᖏᑎᒍᑦ ᐋᓐᓂᐊᕈᑎᖃᖅᑐᓂᒃ ᐅᕝᕙᓘᓐᓃᑦ 

ᐃᓅᓯᓕᕆᔭᐅᔭᕆᐊᖃᖅᑐᓂᒃ 

ᐃᑲᔪᖅᑐᐃᒃᑲᓐᓂᕈᒪᓂᖅᓴᐅᓪᓗᑕ ᓄᓇᓕᖕᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓇᑦᓯᖅ. 

 

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓕ ᑖᓐᓇ 

ᓴᖅᑭᑦᑐᒪᔭᖓ ᐃᖅᑲᓇᐃᔮᒃᓴᖅ 

ᐃᓕᓐᓂᐊᑦᑎᐊᖅᓯᒪᔪᐊᓘᔭᕆᐊᖃᖅᑑᖅ ᑕᐃᒫᒃ 

ᐅᖃᖅᑑᔭᖅᑐᖅ ᑖᓐᓇ? ᐃᒃᓯᕙᐅᑖᖅ ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ, ᐋᒡᒐ ᐅᕙᒍᑦ 

ᐃᓕᓐᓂᐊᖅᑎᓐᓂᐊᖅᑕᕗᑦ, 

ᐃᓕᓐᓂᐊᖅᓯᒪᕙᒌᕆᐊᖃᖏᑦᑐᖅ ᒍᕋᐃᑦ 12-

ᖃᑐᐊᖅᑲᑦ ᐊᒻᒪᓗ ᓄᓇᓕᖓᓂ 

ᖃᐅᔨᒪᑦᑎᐊᕋᓗᐊᕐᒪᖔᑦ, ᑕᐃᒃᑯᐊ 

ᐃᖅᑲᓇᐃᔭᖅᑖᕋᔭᖅᑐᖃᐃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓇᑦᓯᖅ. 

 

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒍᕋᐃᑦ 12 ᖃᑦᑎᐊᖅᑐᐊᓘᒐᓗᐊᕋᒪ ᐃᓄᓕᕆᓂᖅ 

ᐊᔪᕈᒪ ᐅᓇ ᐃᓕᓐᓂᐊᕈᑎᒋᓯᒪᔮᓗᒐ ᒍᕋᐃᑦ 12 

ᓱᕙᓕᑭᐊᖑᓇᔭᕐᒪᑦ.  

 

ᐃᓄᓕᕆᓕᓵᖏᑦᑐᐊᓘᖕᒪᑕ ᐃᓄᐃᑦ. 

ᐃᓄᓕᕆᖃᑦᑕᕐᓂᑯᓪᓚᕆᐊᓘᔪᒍᑦ ᐃᓚᐃᑎᒍᑦ 

ᐃᓕᓐᓂᐊᕌᓂᒃᓯᒪᓐᖏᒃᑲᓗᐊᖅᓱᑕ.  

 

ᐊᔪᓕᕈᑎᒃᓴᒥᖔᓯᑦ ᓴᖅᑭᑦᑎᑐᐃᓐᓇᓕᕆᕗᑦ ᑖᒃᑯᐊ 

ᒐᕙᒪᒃᑯᑦ. ᒍᕋᐃᑦ 12-ᖃᕈᕕᑦ ᑭᓯᐊᓂ 

ᐃᓄᓕᕆᔪᓐᓇᕐᓂᐊᖅᑐᑎᒃ. ᐃᓐᓇᖃᐅᖅᑐᒍᑦ 

ᐃᓐᓈᓘᖏᑦᑐᓪᓗ ᐃᓄᓕᕆᔪᓐᓇᑦᑎᐊᖅᑐᐃᑦ ᒍᕋᐃᑦ 

12-ᖃᖏᑦᑑᒐᓗᐊᑦ. ᐊᔪᕈᑎᒃᓴᒥᖔᓯᑦ 

ᕿᓂᑐᐃᓐᓇᓕᕐᒥᔪᑦ ᐃᒃᓯᕙᐅᑖᖅ.  

 

ᐃᒻᒪᖄ ᑎᑭᑦᑐᖃᖔᓛᓕᕐᒥᔪᖅ. ᑕᑯᕙᒃᑲᑦᑕ 

ᐃᓕᖅᑯᓯᑦᑎᓐᓂᒃ ᖃᐅᔨᒪᖏᑦᑎᐊᖅᑐᓂᒃ 

ᐃᓕᖅᑯᓯᑦᑎᓐᓂᓗ ᐅᐱᒍᓱᒃᐸᒃᓱᑎᒃ 

ᐃᓕᖅᑯᓯᑦᑎᓐᓂᓗ ᐊᑐᓕᕈᓐᓇᕋᑎᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒃᓱᐊᓗᒃ 

ᓄᓇᕗᒻᒥᐅᑕᐃᑦ ᒍᕋᐃᑦ 12-ᖃᖅᑐᑦ 

ᐅᓄᖅᑐᐊᓘᖕᒪᑕ ᐊᒻᒪᓗᑦᑕᐅᖅ ᐊᔾᔨᖓᓂᒃ 

ᑕᐃᒪᓐᓇ ᒍᕋᐃᑦ 12-ᓚᑦᑖᒥᒃ 

ᐱᓯᒪᖏᒃᑲᓗᐊᖅᑎᓪᓗᒋᑦ ᕿᓂᕈᒪᔪᒍᑦ ᐱᐅᓂᖅᐹᒥᒃ 

ᐃᖅᑲᓇᐃᔭᕈᓐᓇᕐᓂᐊᖅᑐᒥᒃ. ᑕᐃᒃᑯᑎᒎᓇᖅ 

ᐊᐱᖅᓱᖅᑕᐅᖃᑦᑕᕐᓗᑎᒡᓗ ᐊᒻᒪ 

ᐃᖅᑲᓇᐃᔭᖅᑖᕈᒪᔪᑦ ᑐᒃᓯᕋᐅᑎᓕᐅᓚᐅᕐᓗᑎᒃ 

ᐱᐅᓂᖅᐹᓂᒃ ᐊᑐᕈᒪᒐᑦᑕ ᓄᓇᓕᖕᓄᑦ. 

ᓄᖅᑲᖅᑎᑦᑎᓯᒪᔪᒪᖏᓐᓇᑦᑕ ᐊᑐᕈᓐᓇᖅᑐᓂᒃ 

ᐊᐅᓚᔪᓐᓇᖅᑐᓂᒃ ᐊᑐᕈᒪᒐᑦᑕ.  

 

ᐱᔪᒪᒐᑦᑕ ᑕᐃᒪᓐᓇᐃᑦᑐᒥᒃ ᑖᓐᓇ ᐃᖅᑲᓇᐃᔮᒃᓴᖅ 

ᓴᖅᑭᓕᖅᑕᕗᑦ ᐃᑲᔪᖅᑐᐃᔪᒪᓂᖅᓴᐅᒐᑦᑕ 

ᑕᒪᒃᑯᓂᖓ ᐃᓱᒪᖏᑎᒍᑦ ᐋᓐᓂᐊᕈᑎᖃᖅᑐᓂᒃ 

ᐸᖅᑭᔭᐅᔭᕆᐊᖃᖅᑐᓪᓗ ᐸᖅᑭᔭᐅᓂᖅᓴᐅᓗᑎᒃ 

ᓄᓇᓕᖕᓃᖔᖅᑐᓂᒡᓗ ᐃᖅᑲᓇᐃᔭᖅᑎᑖᕐᓗᑕ. 

ᒍᕋᐃᑦ 12-ᖃᖅᑐᓂᒃ ᐱᔪᒪᒐᓗᐊᖅᖢᑕ ᑕᐃᒪᓐᓇ  

ᒍᕋᐃᑦ 12-ᖃᖏᑉᐸᑕ ᐊᔾᔨᖓᓂᒃ ᐱᔪᓐᓇᖅᑐᒍᑦ. 

ᑕᐃᒪᓐᓇᑦᑕᐅᖅ ᐅᓪᓗᒥᐅᓕᖅᑐᖅ ᒍᕋᐃᑦ 12-ᒥᒃ 

ᐱᔭᕇᖅᓯᓯᒪᔪᑦ ᐅᓄᕐᒪᑕ. ᑕᐃᔅᓱᒪᓂᕐᓂᑐᖃᕐᓂ 

ᐅᓄᕐᓂᖅᓴᐅᓕᕐᒪᑕ ᐅᓪᓗᒥ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓇᑦᓯᖅ. 

 

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᓐᓇ 

ᐅᖃᐅᓯᕆᔭᖓ ᒥᓂᔅᑕᐅᑉ ᖃᖓᑭᐊᖅ 

ᓴᖅᑭᑕᐅᒋᐊᕈᒫᖅᐸ? 

 

ᐃᓛᒃ ᓱᕈᖅᑎᕆᔪᐋᓘᓐᖏᑦᑐᖓ ᐃᒃᓯᕙᐅᑖᖅ, 

ᐊᔾᔨᒌᖏᒃᑐᐊᓘᒐᑦᑕ ᐃᓄᐃᓪᓗ ᖃᑉᓗᓈᓪᓗ, 

ᐃᓕᖅᑯᓯᕗᑦ ᐊᔾᔨᒌᓐᖏᓪᓚᕆᖕᒪᑕ. 

ᐃᓕᖅᑯᓯᑦᑎᓐᓂᒃ ᖃᐅᔨᒪᑦᑎᐊᖅᑐᓂᒃ ᐅᕝᕙ 

ᐃᓕᖅᑯᓯᑦᑎᓐᓂᒃ ᐱᓱ`ᖕᓂᑯᒥᒃ 

ᐱᓕᕆᖃᑎᖃᕈᒪᓲᖑᒐᑦᑕ. “ᑲᒫᓘᒃᑲᓐᓂᒃ 

ᐊᑐᓚᐅᖅᓯᒪᖏᒃᑯᕕᑦ ᐱᓕᕆᖃᑎᒋᔪᒪᒐᔭᓐᖏᑕᒋᑦ.” 

ᑕᐃᒫᑦ ᖃᓪᓗᓈᑦ ᐅᖃᐅᓯᖃᖅᐸᖕᒪᑕ. ᑕᐃᒫᒃᑕᐅᖅ 

ᐃᓄᒃᑎᒍᑦ ᐱᓱᒡᕕᒋᔭᑦᑎᓐᓂᒃ 

ᐱᓱᒡᕕᖃᓚᐅᖅᓯᒪᓐᖏᒃᑯᕕᑦ ᐅᕙᓐᓂᒃ 

ᐃᑲᔪᔾᔮᖏᑦᑐᑎᑦ. ᑐᑭᓯᓇᖅᐹ? 

 

ᖃᖓᑭᐊᖅ ᑖᓐᓇ ᓴᖅᑭᑦᑐᒫᖅᐸ ᐃᖅᑲᓇᐃᔮᒃᓴᖅ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᒃᑯᐊ ᓂᕆᐅᒋᔭᕗᑦ 

ᐃᖅᑲᓇᐃᔮᑦ ᐃᓄᒃᑎᑐᑦ 

ᐅᖃᓪᓚᒍᓐᓇᕆᐊᖃᕐᓂᐊᖅᑐᑦ  

ᐊᒻᒪᓗ ᒫᓐᓇ ᐱᔪᒪᔪᖃᖅᐸᑦ 

ᐋᓐᓂᐊᕕᓕᐊᕈᓐᓇᖅᑐᑦ ᐃᖅᑲᓇᐃᔭᖅᓯᒪᓂᕐᒥᓂᒃ 

ᑎᑎᕋᖅᓯᒪᔪᓂᒃ ᓇᒃᓴᕐᓗᑎᒃ. ᑕᐃᒪ ᒫᓐᓇ 

ᐱᓕᕆᐊᖑᔪᖅ ᑕᐃᒪ ᑮᓇᐅᔭᕗᑦ 

ᐊᖏᖅᑕᐅᑐᐊᖅᐸᑕ ᑲᔪᓯᒋᐊᑲᐅᑎᒋᔪᓐᓇᕋᔭᖅᑐᒍᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓇᑦᓯᖅ. 

 

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒡᓗ 

ᒥᓂᔅᑕ. ᑕᐃᒪᐃᓛᒃ ᑕᐃᓐᓇ ᑲᑎᒪᔨᐅᖃᑦᑕᖅᑐᐃᑦ 

ᑲᑎᒪᔨᕋᓛᖑᓂᕋᖅᑲᐅᔭᖏᑦ ᐋᓐᓂᐊᕐᓇᖏᑦᑐᓕᕆᔨᑦ 

ᐃᓛᒃ, ᖃᕆᑕᓕᕆᔩ, ᐃᓄᓕᕆᔨ, ᐸᓖᓯᒃᑯᑦ ᐃᒻᒪᖄ 

ᐃᓚᒋᔭᐅᕙᒃᑐᐃᑦ. ᐅᒃᐱᕐᓇᕐᔫᒥᒐᔭᖅᑑᒐᓗᐃᑦ 

ᐃᒃᓯᕙᐅᑖᖅ, ᐃᓄᖕᒥᒃ ᐃᓚᖃᓕᖅᐸᑕ ᑕᕝᕙᓐᖓᑦ 

ᓄᓇᓕᖕᓃᓐᖔᖅᑐᒥᒃ. ᓄᓇᓕᖕᒥᓂᒃ ᓇᒡᓕᒍᓱᒃᑐᒥᒃ. 

ᑖᓐᓇ ᒥᓂᔅᑕᖃᐃ ᑖᔅᓱᒥᖓ ᐋᖅᑭᒃᓯᔪᓐᓇᖅᐸ 

ᓄᓇᓕᖕᒥᓐᖔᖅᑐᒥᒃ ᓄᓇᓕᑐᖃᕐᒥᒃ, ᑖᒃᑯᓄᖓ 

ᐃᓚᒋᔭᐅᓕᖅᑎᑦᑎᔪᓐᓇᓐᖏᓛᑦ? 

ᐃᓚᒋᔭᐅᓕᖅᑎᑦᑎᔪᓐᓇᓐᖏᓚᖃᐃ ᐊᖏᕋᔭᖅᐹ 

ᑕᒪᑦᓱᒧᖓ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᑖᒃᑯᐊᓕᒫᑦ ᐃᓱᒪᒋᔭᐅᓂᐊᖅᑐᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑲᔪᓯᒋᐊᓚᐅᓐᖏᓐᓂᑦᑎᓐᓂ 10-ᒥᓂᔅᓯ 

ᓄᖅᑲᖓᓂᐊᖅᑐᒍᑦ. ᖁᔭᓐᓇᒥᒃ. 

 

>>ᓄᖅᑲᑲᐃᓐᓇᖅᑐᑦ 14:50ᒥ ᑲᔪᓯᒃᑲᓂᖅᑐᑎᓪᓗ 

15:05ᒥ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑐᓐᖓᓱᒋᑦᑎ. ᑲᑎᒪᓂᖅ 

ᐱᒋᐊᖅᑎᒃᑲᓐᓂᕈᒪᒐᒃᑯ ᐊᑎᖁᑎᒃᑲ 

ᐊᐱᖅᓱᕐᓂᐊᖅᑐᖅ ᒥᔅᑕ ᖃᐃᕐᓂᖅ. ᐱᒋᐊᕆᑦ. 

 

ᖃᐃᕐᓂᖅ: ᐅᓪᓗᒃᑯᑦ, ᒥᓂᔅᑕ, 

ᐃᖅᑲᓇᐃᔭᖅᑎᑎᓪᓗ.  

 

ᑕᐃᒪ ᐅᖃᖅᑲᐅᒐᕕᑦ $262,700 ᐃᒡᓕᖅ ᐊᑕᐅᓯᖅ 

ᐃᒡᓗᓕᖕᒥ. ᓇᓗᓇᐃᔭᐃᔪᓐᓇᖅᐱᑦ ᖃᔅᓯᑦ ᑕᑉᐱᑲᓂ 

ᐃᒡᓗᓕᖕᒥ ᐃᒡᓕᖅᑕᖃᕐᒪᖔᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. 8-ᖑᔪᑦ ᐊᑕᐅᓯᕐᓗ 

ᐃᓅᔪᓐᓃᓕᖅᑐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒡᓗ 

ᓇᓗᓇᐃᕋᕕᑦ ᒥᓂᔅᑕ. ᑕᐃᒪᓕᖃᐃ ᒪᑯᐊ 

ᓂᓪᓕᐅᑕᐅᖅᑲᐅᔫᒐᓗᐊᖅ ᒪᓕᒐᓕᐅᖅᑎᒧᑦ 

ᐊᕐᕕᐊᕐᒧᑦ ᐊᒻᒪ ᑎᑭᕋᕐᔪᐊᕐᒧᑦ, ᒪᑯᐊ 

ᓄᓇᓕᕋᓛᖑᔪᐃᑦ ᐃᓐᓇᒃᑯᕕᖃᓐᖏᑦᑐᐃᑦ. 

ᑕᒪᒃᑯᐊᑦᑕᐅᖃᐃ ᐸᕐᓇᐅᓯᐅᕈᑕᐅᓯᒪᒋᕗᑦ? 

ᐅᖃᖅᑲᐅᔪᖅ ᐃᒫᒃ ᐃᒡᓕᕐᒦᓪᓘᓐᓃᑦ ᒪᕐᕉᖕᓂᒃ 

ᑲᑎᓐᖓᔪᓂᒃ. ᑕᐃᒪᓐᓇᖃᐃ ᑕᒡᕗᖓ 

ᐊᕐᕌᒍᒋᔭᑦᑎᓐᓂ ᑕᕝᕗᖓ 

ᐸᕐᓇᐅᓯᐅᕆᔭᐅᓯᒪᒋᕗᖅᑲᐃᑦ ᑕᒪᒃᑯᐊ 

ᓄᓇᓕᕋᓛᖑᔪᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᒃᑯᐊ ᑕᕝᕙ 

ᐋᖅᑭᒍᑎᒋᔭᕆᐊᖃᕐᓂᐊᖅᑕᕗᑦ ᓯᕗᒧᐊᒃᐸᓪᓕᐊᓗᑕ 

ᐃᓐᓇᐃᑦ ᐸᖅᑭᔭᐅᓂᖏᓐᓂᒃ ᐅᖃᐅᓯᖃᕋᑦᑕ, 

ᑖᒃᑯᐊᓗ ᐸᕐᓇᐅᑎᖏᓐᓃᓐᓂᐊᕐᒥᔪᑦ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᐃᒡᓗᓕᕆᔨᒃᑯᓐᓂᒃ 

ᐱᖃᓯᐅᔾᔨᓯᒪᖕᒥᖕᒪᑦ. ᑖᒃᑯᐊ ᑕᕝᕙ ᐊᔾᔨᒌᓐᖏᑦᑐᐃᑦ 

ᐃᓗᓕᖏᑦ ᑲᑎᖅᓱᕆᐊᖃᕐᓂᐊᖅᑐᑦ ᑖᓐᓇ 

ᑕᑯᓇᖕᒥᔭᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 



ᐊᐃᑉᐱᖅ, ᔫᓂ 5, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᕗᖓᓕᑭᐊᖅ ᑕᐃᒪ ᓴᖑᓗᖓ ᒪᑯᐊ (ᑐᓵᔨᑎᒍᑦ) 

ᐊᖏᕐᕋᒥ ᐸᖅᑭᔩᑦ (ᑐᓵᔨᑎᒎᕈᓐᓃᖅᑐᖅ) ᒪᕐᕉᖕᓂᒃ 

ᑭᒡᒐᖅᑐᕋᒪ ᐃᒡᓗᓕᒡᓗ ᐃᓚᖓ, ᐊᒻᒪ ᓴᓂᕋᔭ. 

ᐃᒡᓗᓕᖕᒥ ᖃᐅᔨᒪᓐᖏᓐᓇᒪ ᖃᔅᓰᓪᓕᑭᐊᕐᖓᐃᑦ  

ᓴᓇᔨᐅᕗᐃᑦ ᑖᒃᑯᐊᒃ ᒪᕐᕉᒃ ᓄᓇᓖᒃ 

ᐆᒃᑑᑎᒋᑐᐃᓐᓇᕐᓗᒋᒃ ᖃᔅᓯᓂᒃ ᑕᐃᒪᓐᓇ 

ᐊᖏᕐᕋᕆᔭᐅᔪᓄᑦ ᐸᖅᑭᒃᖠᔨᖅᑕᖃᖅᐸ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐱᓯᒪᓐᖏᓐᓇᑦᑎᒍ 

ᑐᓴᐅᒪᔾᔪᑏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓇᓗᓇᐃᔭᓛᖁᒐᓗᐊᕆᓪᓗᒍ ᓇᓗᓇᐃᖅ ᑖᔅᓱᒥᖓ.  

 

ᑕᐃᒪ ᓱᓕ ᑕᕝᕙᓃᓪᓗᖓ. ᐅᖃᓪᓚᑲᑕᖅᑲᐅᒐᔅᓰᓛᒃ 

ᑕᐃᒪ ᑕᒪᒃᑯᐊ ᐊᖏᕐᕋᕆᔭᐅᔪᓂᒃ ᐸᖅᑭᒃᖠᕙᑦᑐᐃᑦ, 

ᖃᓄᕐᓕ ᐃᓕᓐᓂᐊᖅᓯᒪᑎᒋᕙᑦ? ᐆᒃᑑᑎᒋᓗᒍ ᒪᑯᐊ 

ᐄᔭᒐᖏᓐᓂᒃ ᐄᔭᒐᐃᓐᓇᐅᔭᖅᑎᓪᓗᒋᑦ ᐃᓐᓇᐃᑦ, 

ᖃᓄᕐᓕ ᑕᒪᒃᑯᐊ ᐃᓕᓐᓂᐊᖅᑎᑕᐅᓯᒪᕙᑦ? ᐊᒻᒪ 

ᖃᓄᖅ ᐃᓕᓐᓂᐊᖅᑎᑕᐅᓇᔭᖅᐹᑦ ᑖᓐᓇ 

ᐱᔾᔪᑎᒋᓗᒍ ᐃᓐᓇᕐᓂᒃ ᐸᖅᑭᒃᖠᓂᖅ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᐅᓯᕆᖕᒥᓗᒍ ᑖᒃᑯᐊ 

ᓄᓇᓕᓕᒫᑦ ᐊᖏᕐᕋᒥ ᐸᖅᑭᒃᓯᔨᓂᑦ 

ᐋᓐᓂᐊᓯᐅᖅᑎᓪᓕ ᑖᒃᑯᐊ ᐱᔨᑦᑎᕋᕐᓂᖅ 

ᑭᒃᑯᓕᒫᓄᑦ ᐱᔨᑦᑎᕋᖅᑐᑦ 

ᓈᓴᐅᑎᖏᑦ ᑖᒃᑯᐊ ᓄᓇᓖᑦ 

ᑭᒡᒐᖅᑐᖅᑎᖃᓯᐅᖑᖕᒪᖔᑕ ᖃᐅᔨᒪᓐᖏᑕᒃᑲ. 

ᐅᑎᕐᕕᒋᔪᓐᓇᕆᒃᑭᑦ.  

 

ᐅᖃᐅᓯᖃᕈᒪᒐᒪ ᐅᖃᓕᒫᕐᓗᖓ ᑖᒃᑯᐊ 

ᐃᓕᓐᓂᐊᖅᑕᐅᖃᑦᑕᖅᑐᑦ ᐊᖏᕐᕋᒥ ᐸᖅᑭᒃᓯᔩᑦ 

ᐋᓐᓂᐊᓯᐅᖅᑏᑦ ᐃᓕᓐᓂᐊᖅᑎᑕᐅᓇᔭᖅᑐᑦ 

ᑐᑭᓕᐅᑎᓗᒍ ᒪᑯᐊ ᐳᐃᒍᑐᓕᖅᐸᓪᓕᐊᔪᓂᒃ 

ᐸᖅᑭᒃᓯᓂᕐᒧᑦ ᐃᓕᓐᓂᐊᖅᑎᑦᑎᓚᐅᕐᒥᒐᑦᑕ ᑕᕝᕙᓂ 

ᐃᖃᓗᖕᓂᐅᓚᐅᖅᑐᖅ. ᐃᓄᑐᐊᕐᒧᑦ ᐸᖅᑭᒃᓯᓂᕐᒧᑦ 

ᖃᒪᓂ’ᑐᐊᕐᒥ ᐃᓕᓐᓂᐊᖅᑎ ᑖᒃᑯᐊᓕ 

ᐃᓅᔪᓐᓃᖅᐸᓪᓕᐊᔪᓄᑦ ᐃᖃᓗᖕᓂᐅᓚᐅᖅᑐᖅ 

ᐃᒻᒥᓄᑦ ᐸᖅᑭᒃᓯᓂᖅ ᓂᕿᐅᓪᓗ 

ᐅᓗᕆᐊᓇᖅᑕᐃᓕᓂᖓᓂᒃ ᐃᖃᓗᒃᑑᑦᑎᐊᕐᒥ. 

ᐃᓱᒪᒋᔭᖃᑦᑎᐊᕐᓂᕐᒧᑦ ᐸᖅᑭᒃᓯᔨᑦ ᑕᒪᒃᑯᐊ 

ᑲᖏᖅᖠᓂᕐᒥ ᐳᐃᒍᑐᓕᖅᐸᓪᓕᐊᔪᓄᑦ ᒫᓐᓇ 

ᐸᖅᑭᒃᓯᑦᑎᐊᕐᓂᕐᒧᑦ ᐃᖃᓗᖕᓂ. 

ᐃᓄᑐᐊᒥᒃ ᐸᖅᑭᒃᓯᓂᕐᒧᑦ ᐅᖅᓱᖅᑑᒥ, 

ᐃᓅᔪᓐᓃᖅᐸᓪᓕᐊᔪᓄᑦ ᑲᖏᖅᖠᓂᕐᒥ ᐸᖅᑭᒃᓯᓂᖅ 

ᐃᒻᒥᓄᑦ ᐃᓄᑐᐊᒧᑦ ᑖᒃᑯᐊ 2017-18 

ᐃᓕᓐᓂᐊᖅᑕᐅᓚᐅᖅᑐᑦ. ᑖᒃᑯᐊ 2017-18 

ᐃᓕᓐᓂᐊᖅᑕᐅᓚᐅᖅᑐᑦ ᑖᒃᑯᐊ ᐱᓕᕆᑲᑎᑲᑦᑐᑕ 

ᓄᓇᕗᒻᒥ ᓯᓚᑦᑐᖅᓴᕐᕕᒃ ᐊᒻᒪᓗ 

ᐋᓐᓂᐊᖃᖏᑦᑐᓕᕆᔨᒃᑯᑦ 

ᓄᑖᓐᖑᖅᑎᑦᑎᕙᓪᓕᐊᒥᔪᑦ ᐃᓕᓐᓂᐊᕈᒃᓴᓂᒃ 

ᖃᐅᔨᒪᓂᐊᕋᕕᑦ.  

 

ᐊᒻᒪᓗ 2016-17-ᖑᑎᓪᓗᒍ ᑖᒃᑯᐊ ᓇᐅᑦᑎᖅᓱᑏᑦ 

ᑕᓗᕐᔪᐊᒥ ᑮᓇᐅᔭᖃᖅᑎᑕᐅᓚᐅᔪᑦ ᐃᓯᒐᒥ 

ᑲᒪᑦᑎᐊᕐᓂᕐᒧᑦ 2015-16 ᐃᓅᔪᓐᓃᖅᐸᓪᓕᐊᔪᓄᑦ 

ᐊᑭᑲᖅᖢᑎᒡᓗ ᐃᓕᓐᓂᐊᖅᑎᑦᑎᓂᖅ ᐊᖏᕐᕋᒥ 

ᐸᖅᑭᔨᓕᒫᓄᑦ ᑕᒪᒃᑯᐊ ᖃᓂᒪᐅᔭᐃᓐᓇᖅᑐᓄᑦ 

ᐸᖅᑭᒃᓯᓂᕐᒧᑦ ᐃᓕᓐᓂᐊᖅᐸᓪᓕᐊᖏᓐᓇᐅᔭᖅᑐᑦ 

ᐱᑕᖃᒃᑲᓐᓂᕐᓂᐊᖅᖢᓂᓗ ᐊᒡᒋᖅᑐᒥᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓇᓗᓇᐃᔭᕋᑖᕕᑦ ᑖᒃᓱᒧᖓ. ᐄ, ᑕᒪᓐᓇ ᑕᐃᒪ ᐃᓚ 

ᓄᓇᑦᑎᓐᓂ ᐃᓱᒫᓘᑎᒋᔭᐅᖃᑦᑕᖅᑐᖅ, 

ᐃᓱᒫᓘᑎᑐᐃᓐᓇᓐᖏᑦᑐᖅ ᒪᑯᐊ ᓄᓇᓕᕋᓛᑦ 

ᐃᖅᑲᓇᐃᔮᒃᓴᒥᒃ ᕿᓂᖃᑦᑕᕋᓗᐊᖅᑎᓪᓗᒋᑦ 

ᓇᓂᓯᔪᓐᓇᖃᑦᑕᖏᑎᓪᓗᒋᑦ.  

ᑕᒪᓐᓇ ᓴᖅᑭᑕᐅᒃᑲᓐᓂᖁᓇᔭᕋᓗᐊᕐᒥᒐᒃᑯ 

ᓄᓇᓕᕋᓛᖑᓂᖅᓴᐅᔪᓄᑦ ᐃᖅᑲᓇᐃᔮᕐᒥᒡᒎᖅ  

ᓴᖅᑭᑦᑎᓂᐊᕋᓗᐊᖅᑎᓪᓗᓯ.  

 

ᑕᒪᒃᑯᐊ ᑕᐃᒪ ᐃᓐᓇᕐᓂᒃ ᐸᖅᑭᒃᑎᔨᐅᕙᒃᑐᐃᑦ 

ᐊᖏᕐᕋᖏᓐᓄᑦ ᐃᑲᔪᕆᐊᖅᑐᖃᑦᑕᖅᑐᐃᑦ ᑕᐃᒪ 

ᓇᓗᓇᖅᑰᔨᖏᒻᒥᖕᒪᑦ ᐅᓪᓗᐃᑦ 

ᓇᑉᐸᑐᐃᓐᓇᖏᐃᓐᓂ ᐃᖅᑲᓇᐃᔭᓚᐅᑲᖃᑦᑕᖅᑐᑦ. 

ᓄᓇᑦᑎᓐᓂ ᑕᐃᒪᓐᓇᐃᓕᖓᖕᒪᑦ. ᖃᓄᕐᓕ 

ᑕᐃᒪᓐᓇ ᓲᕐᓗ ᐅᓪᓗᓕᒫᖅ 

ᐃᖅᑲᓇᐃᔮᖅᑖᖅᑎᓕᕐᓗᓯᐅᒃ ᐃᓕᓐᓂᐊᖅᑎᓪᓗᓯᐅᒃ 

ᐃᒪᓐᓇ ᑕᐃᒪ ᐸᖅᑭᒃᖠᖃᑦᑕᕐᓂᐊᖅᐳᓯ ᐃᒪᓐᓇ. 

ᑕᒪᓐᓇ ᑕᑯᓛᕈᒪᒐᓗᐊᕋᒃᑯ ᓄᓇᑦᑎᓐᓂ. 

ᐃᓐᓇᒃᑯᕕᖃᕐᒪᑕ ᐃᒡᓗᓕᒃ ᐃᓐᓇᒃᑯᕕᖃᖅᖢᓂ 

ᐱᐅᔪᓐᓃᖅᑎᓐᓇᓱᖏᑦᑕᒃᑲ, 

ᑐᑭᓕᐅᕆᓇᓱᑐᐃᓐᓇᖅᑐᖓ. ᐄ, ᐃᓐᓇᕐᓂᒎᖅ 

ᐸᖅᑭᑦᑎᑦᑎᐊᕐᓂᐊᕋᔅᓯ 

ᐋᓐᓂᐊᖃᖅᑕᐃᓕᑎᑦᑎᔨᐅᑎᓪᓗᓯ.  

 

ᑕᒪᒃᑯᐊ ᑕᐃᒪ ᖃᓂᑦᑐᒃᑯᒃ ᓇᓗᓇᐃᕈᓐᓇᖅᐱᑦ 

ᐃᓕᓐᓂᐊᕆᐊᖅᑎᑕᐅᒃᑲᓐᓂᕈᓐᓇᕋᔭᕐᒫᖔᑕ 

ᑕᒪᐅᖓ ᓇᒧᒃᑭᐊᖅ ᓄᓇᕗᑉ ᐃᓗᐊᓂ 

ᓄᓇᕘᒥᐅᓕᒫᑦ. ᑖᓐᓇ ᐃᓐᓇᕐᓂᒃ ᐸᖅᑭᒃᖠᓂᖅ 

ᐱᔾᔪᑎᒋᓪᓗᒍ ᑕᐃᒪᓐᓇ ᓴᖅᑭᑦᑎᓛᕋᓗᐊᖅᐱᓯᖃᐃ 

ᐋᓐᓂᐊᖃᖅᑕᐃᓕᑎᑦᑎᔨᒃᑯᑦ? ᖁᔭᓐᓇᒦᒃ, 

ᐃᒃᓯᕙᐅᑖ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓕᓐᓂᐊᖅᑎᑦᑎᓂᖅ 

ᐱᓕᒻᒪᒃᓴᐃᓂᕐᓗ ᐃᖅᑲᓇᐃᔭᖅᑎᑦᑎᔨᓐᓄᑦ ᑖᓐᓇ 

ᐃᑲᔪᖅᓱᖅᑕᐅᖏᓐᓇᕐᓂᐊᖅᑐᖅ. ᑖᓐᓇ ᑲᔪᓯᖁᓗᒍ 

ᐃᒪᓐᓇ ᐱᓕᒻᒪᒃᓴᐃᓚᐅᖅᖢᑕ 

ᐃᒃᓯᓐᓇᓲᖑᓐᖏᓐᓇᑦᑎᒍ. ᐃᖅᑲᓇᐃᔭᖅᑎᕗᑦ 

ᐱᕕᖃᒐᔪᖕᓂᐊᖅᑐᑦ ᐱᓕᒻᒪᒃᓴᐃᓂᕐᒧᑦ ᓄᑖᓂᓪᓗ 

ᐃᓕᓐᓂᐊᖅᐸᓪᓕᐊᓗᑎᒃ.  

 

ᐊᒻᒪᓗ ᖃᐅᔨᒃᑲᐃᔪᒪᓪᓗᖓᓗ ᑖᒃᑯᐊ 

ᐃᖅᑲᓇᐃᔭᖅᑐᑦ ᐅᓪᓗᓕᒫᖅ ᐃᖅᑲᓇᐃᔭᖃᑦᑕᖅᑐᑦ 

ᓇᑉᐸᐃᓐᓇᕆᓐᖏᑕᖓᓂᒃ. ᑕᐃᒪ ᐊᖏᕐᕋᒦᖏᒃᑯᑎᑦ 

ᐋᓐᓂᐊᕕᖕᒦᑐᒃᓴᐅᔪᑦ ᐃᖅᑲᓇᐃᔭᖅᖢᑎᒃ. ᑕᐃᒪ 

ᐅᓪᓗᓕᒫᖅ ᑕᑯᖃᑕᖅᑐᒃᓴᐅᓐᖏᒃᑯᔅᓯᐅᒃ ᓇᐃᔭᐃᔪᑦ  

ᐃᒪᓐᓇ ᐃᖅᑲᓇᐃᖏᑦᑐᒥᑦ ᑐᑭᖃᖏᒻᒪᑦ 

ᐃᖅᑲᓇᐃᔭᐃᓐᓇᖏᑦᑐᒥᒃ. ᑕᐃᒪ ᐅᓪᓗ 

ᓇᑉᐸᐃᓐᓇᖓᓂᒃ ᐃᖅᑲᓇᐃᔭᖅᑎᑦᑎᖏᑦᑐᒍᑦ 

ᐊᖏᕐᕋᒥ ᐸᖅᑭᔨᓂᒃ. ᖁᔭᓐᓇᒦᒃ, ᐃᒃᓯᕙᐅᑖ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖ. ᖁᔭᓐᓇᒦᒡᓗ 

ᓇᓗᓇᐃᔭᑦᑎᐊᕋᕕᑦ ᑕᒻᒪᖅᐸᒡᓗᖓ ᐅᕙᓐᓂᒃ 

ᐋᖅᑭᒋᐊᖅᐸᒡᓗᖓ ᐃᓕᑉᐸᓪᓕᐊᓂᐊᕐᒥᒐᒪ. 

ᖁᔭᓐᓇᒦᒡᓗ ᓇᓗᓇᐃᔭᑦᑎᐊᕋᑖᕕᐅᒃ.  

 

ᑕᐃᒪ ᑕᒪᓐᓇ ᐱᕕᒡᔪᐊᖑᒐᓗᐊᕐᒪᓂᓛᒃ. ᑕᒪᒃᑯᐊ 

ᐄᔭᒐᖏᓪᓗ ᐊᒥᓲᕙᒃᑭᓪᓗᑎᒃ ᐊᑲᐅᓐᖏᑦᑐᒧᑦᑕᐅᖅ 

ᑎᑭᖃᑦᑕᕐᒥᖕᒪᑕ ᓄᓇᖅᑲᑎᒃᑲ. ᑕᒪᓐᓇ ᑕᐃᒪ 

ᐅᖃᓚᐅᖅᓯᒪᒐᒪ ᐊᒃᓱᕈᐊᕆᔪᒪᓪᓗᒍ. 

 

 ᐊᒻᒪ ᑕᕝᕙ ᐃᒡᓗᓕᖕᒧᑦ ᐃᒡᓗᓕᖕᒧᑦ ᐃᓛᒃ 

ᑕᑯᔭᖅᑐᕐᒥᒐᒪ ᐃᓐᓇᕐᒥᒃᑕᐅᖅ 

ᐅᖃᓛᕝᕕᐅᓚᐅᖅᓯᒪᖕᒥᒐᒪ ᖃᓄᖅᑐᕉᖅ ᒪᑯᐊ 

ᐃᓐᓇᐃᑦ ᐃᒡᓗᖃᖅᑐᐃᑦ ᕿᑐᕐᖓᖏᑦ ᖃᓄᖅ 

ᒪᓕᒐᓕᐅᖅᑎᐅᖃᑎᒐ ᑖᓐᓇ ᐊᐃᕕᓕᖕᒧᑦ 

ᐅᖃᖅᑲᐅᔪᖅ, ᐃᓱᒪᖏᒃᑎᒍᒡᒎᖅ 

ᐊᑲᐅᖏᔾᔪᑎᖃᓕᕌᖓᒥᒃ ᑖᒃᑯᐊ ᐃᓐᓇᖅᐳᑦ 

ᑲᑉᐱᐊᓱᓕᖃᑦᑕᕐᒪᑕ ᐊᖏᕐᕋᖏᓐᓂᒃ.  

 

ᑕᒪᓐᓇ ᑕᐃᒪ ᖃᓂᑦᑐᒃᑯᑦ 

ᑕᑯᒋᐊᖅᑕᐅᖁᓇᔭᕋᓗᐊᕆᕙᕋ ᑕᒪᓐᓇ 

ᑐᐊᕕᐊᕆᔭᐅᔪᓐᓇᖅᐸᑦ 

ᐋᓐᓂᐊᖃᖅᑕᐃᓕᒪᑎᑦᑎᔨᒃᑯᓐᓄᑦ 

ᑕᒪᒃᑯᐊ ᐃᓱᒪᖏᑦᑎᒍᑦ ᓈᒻᒪᖏᔾᔪᑎᖃᖅᑐᐃᑦ 

ᑕᐅᓄᖓ ᐋᑐᕚᒧᑦ ᐊᐅᓚᖅᑎᑕᐅᖃᑦᑕᓕᖅᑎᓪᓗᒋᑦ. 

ᒪᑯᐊᑦᑕᐅᖅ ᐃᓐᓇᖅᐳᑦ ᑕᐃᒪᓐᓇ 

ᐃᓱᒪᖃᑦᑕᖅᑐᒃᓴᐅᒥᖕᒪᑕ ᑕᐃᒪᒃᑭᐊ “ᑭᒃᑯᓐᓄᑦ 

ᓵᓐᓂᐊᓕᕆᕗᖓ?” 

ᐋᓐᓂᐊᖃᖅᑕᐃᓕᑎᑦᑎᔨᒃᑯᓐᓄᓪᓘᓐᓃᑦ (ᑐᓵᔨᑎᒍᑦ) 

ᐃᓄᓕᕆᔨᒃᑯᑦ?  

 

(ᑐᓵᔨᑎᒎᕈᓐᓃᖅᑐᖅ) ᑕᒪᒃᑯᐊ ᑕᐃᒪᓐᓇ 

ᐃᓱᒪᖏᑎᒍᑦ ᐊᑲᐅᓐᖏᔾᔪᑎᓖᑦ ᓄᓇᓕᕋᓛᒥ, 

ᑕᐃᒪᓐᓇᖃᐃ ᓴᖅᑭᑦᑎᓇᔭᕆᕗᓯ? ᑖᓐᓇᓗ 

ᑭᖑᓪᓕᖅᐹᕆᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᐱᒻᒪᕆᐊᓘᒻᒪᑕ ᐊᒻᒪᓗ 

ᕿᒥᕐᕈᔭᐅᖏᓐᓇᕆᐊᖃᖅᑐᑦ ᓇᓗᓇᓐᖏᑦᑐᖅ. 

 

ᐋᖅᑭᑉᐸᓪᓕᐊᖏᓐᓇᕆᐊᓖᑦ, ᐃᓛᒃ ᑭᓱᑐᐃᓐᓇᐃᑦ 

ᐋᖅᑭᑦᑕᐅᑎᒋᓲᖑᓐᖏᒻᒪᑕ. ᑕᐃᒃᑯᐊ 

ᐋᓐᓂᐊᖃᓐᖏᑦᑐᓕᕆᔨᒃᑯᑦ ᐊᒻᒪᓗ ᐃᓄᓕᕆᔨᒃᑯᑦ 

ᐱᓕᕆᖃᑎᒌᖃᑦᑕᖅᑐᔅᓴᐅᒻᒪᑕ ᑕᐃᒪ ᑕᐃᒪᐃᑦᑐᒥᒃ 

ᖃᐅᔨᑐᐊᕋᐃᑉᐸᑕ. ᐃᓐᓇᖅ ᐱᑦᑎᐊᖅᑕᐅᓐᖏᑦᑐᖅ 

ᑭᓯᐊᓂ ᖃᐅᔨᔭᐅᑐᐊᖅᑲᑦ ᑲᒪᒋᔭᐅᑦᑕᐅᑎᒋᓲᖑᒻᒪᑦ. 

ᐋᓐᓂᐊᖃᓐᖏᑦᑐᓕᕆᔨᒃᑯᓐᓄᑦ ᐅᕝᕙᓘᓐᓃᑦ 

ᐃᓄᓕᕆᔨᒃᑯᓐᓄᑦ ᐅᕝᕙᓘᓐᓃᑦ ᐊᓪᓛᑦ 

ᐸᓖᓯᒃᑯᓐᓄᑦ ᐃᓛᓐᓂᒃᑯᑦ. ᑕᐃᒫᒃ 

ᐋᖅᑭᐸᓪᓕᐊᖏᓐᓇᕋᓱᓪᓗᒍ. 

 

ᑭᓯᐊᓂ ᖃᐅᔨᒐᐃᒍᑦᑕ ᖃᓄᖅ 

ᐋᖅᑭᒋᐊᒃᑲᓐᓂᕆᐊᖃᖅᑐᒥᒃ ᖃᐅᔨᓐᓂᕈᑦᑕ 

ᐋᖅᑭᒋᐊᒃᑲᓂᕐᓗᒍ ᑭᓯᐊᓂᐅᖃᑦᑕᕐᖓᑦ. 

ᓇᓗᓇᓐᖏᑦᑐᖅ ᐃᖅᑲᓇᐃᔭᖅᑎᕗᑦ ᐊᔅᓱᐊᓗᒃ 

ᐃᖅᑲᓇᐃᔭᕋᓱᐊᓲᖑᒐᓗᐊᑦ ᐃᑲᔪᕈᒪᒻᒪᑎᑦᑕᐅᖅ. 

ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᑎᔨᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᒋᐊᕈᑎᖃᕐᓂᐊᕋᒪ ᒪᑉᐱᒐᖅ 147 ᐱᔭᒃᓴᐃᑦ 

ᐸᕐᓇᐅᑎᖏᓐᓂ, ᑖᓐᓇ 2018-19 

ᓯᕗᓪᓕᐅᔾᔭᐅᓂᐅᑉ ᓯᕗᓪᓕᖅᐹᖅ, ᑖᓐᓇ 

“ᒪᓕᒐᓕᐅᕆᐊᖃᕐᓂᖅ  

ᐊᓯᔾᔨᕆᐊᕈᑎᐅᒻᒪᑦ ᑖᒃᑯᐊ ᐃᓅᓕᓴᐃᔩᑦ 

ᐱᓕᒻᒪᒃᓯᒪᔪᑦ ᒪᓕᒐᖓᓄᑦ.” 

 

ᑕᐃᒫᒃ ᐅᖃᐅᓯᐅᖃᑦᑕᖅᓯᒪᖕᒪᑦ ᐅᕙᖓᓗ 

ᐊᓯᓐᓄᓪᓗ. ᑖᒃᑯᐊ ᑭᓱᓕᒫᓂᑦ ᒪᑯᐊ 

ᒪᓕᒐᕋᓛᖃᓐᖏᑦᑐᑦ ᒪᑯᐊ ᐋᓐᓂᐊᔪᓕᕆᔩᑦ ᒪᑯᐊ 

ᓴᐅᓂᓕᕆᔩᑦ, ᓇᒡᒍᐊᓕᕆᔩᑦ, ᐄᔭᒐᓕᕆᔩᑦ. 

 

ᑕᐃᒪ ᖃᐅᔨᒪᔪᖓ ᒥᓂᔅᑕ ᐅᕙᖓᓗ ᑕᐃᓐᓇ 

ᑎᑎᕋᕐᕕᐅᖃᑦᑕᖅᓯᒪᔪᖅ ᓂᕈᐊᖅᑎᑦᑎᓐᓂᖅ 

ᑕᕝᕙᓂ ᐃᖃᓗᓐᓂ ᐊᐱᖅᓱᖅᑐᑎᒃ ᖃᖓ ᑕᒪᓐᓇ 

ᐱᖁᔭᖅ ᓴᖅᑭᑕᐅᓛᕐᒪᖔᖅ. ᑕᐃᒪ 

ᐅᖃᐅᔾᔭᐅᔪᒪᑐᐃᓐᓇᖅᑐᖓ ᑖᓐᓇ 

ᐱᓕᕆᐊᖑᓯᒪᓕᕐᖓᑦ ᐊᕐᕌᒍᒐᓴᓐᓂᒃ, 

ᐃᓱᒪᑐᐃᓐᓇᖅᑐᖓ ᖃᓄᐃᓕᖓᓕᕐᒪᖔᖅ ᐅᓪᓗᒥ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐱᖁᔭᖅ, ᒫᓐᓇ 

ᑎᑎᖅᑲᖁᑎᓐᓃᓐᖏᑦᑐᖅ ᑭᓯᐊᓂ ᓲᖃᐃᒻᒪ ᐊᓯᖏᑦ 

ᐅᓄᓐᖓᕆᐊᖅᑎᑕᑦ, ᓲᕐᓗ ᓱᐴᖅᑐᓪᓗᒐᕐᒧᑦ 

ᐱᖁᔭᖅ ᐅᓄᖓᕆᐊᖅᑎᑦᑎᓯᒪᖕᒪᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᑎᔨᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᐅᔨᒪᓚᐅᓐᖏᑦᑐᒍᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯ 

ᓱᐴᖅᑐᕐᓗᒐᕐᒧᑦ ᒪᓕᒐᕐᒥᒃ ᑖᒃᑯᐊ ᑮᓇᐅᔭᓕᕆᔨᒃᑯᑦ, 

ᒪᓕᒐᓕᕆᔨᒃᑯᑦ ᑖᒃᑯᐊ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐱᓕᕆᖃᑕᐅᔪᑦ 

ᖃᐅᔨᒪᓚᐅᖅᑕᕋᓗᐊᒃᑲᐃᒃᑯᐊ.  

 

ᑭᓯᐊᓂ ᐊᕐᕌᒍᒐᓴᖕᓂᒃ ᑖᓐᓇ ᑲᔪᓰᓐᓇᖅᑐᖅ 

ᐱᓕᕆᐊᖑᐃᓐᓇᖅᓯᒪᔪᖅ. 

ᐅᖃᕆᐊᒃᑲᓐᓂᕈᒪᑐᐃᓐᓇᖅᑐᖓ 

ᒪᓕᒐᓕᐅᖅᑕᐅᓯᒪᓐᖏᑦᑐᓂᒃ ᑕᒫᓂ 

ᐋᓐᓂᐊᖃᕐᓇᓐᖏᑦᑐᓕᕆᔨᑕᖃᐅᕐᒪᑦ ᓄᓇᕗᒻᒥ, 

ᑕᐃᒪᓕ ᐱᔨᑦᑎᕋᕐᓂᕐᒧᑦ ᐱᑕᖃᖁᔨᒍᑦᑕ 

ᓄᓇᕗᒻᒥ, ᓄᓇᕗᒻᒧᑦ ᑐᕌᖓᔪᓂᒃ, ᑕᒪᒃᑯᐊ 

ᑭᒃᑯᓕᒫᓄᑦ ᑐᕌᖓᔪᓂᒃ ᒪᓕᒐᖃᕆᐊᖃᓐᖏᓐᓇᑦᑕ 

ᐅᖃᐅᓯᑐᐃᓐᓇᖅ.  

 

ᑕᐃᒪ ᒥᔅᑕ ᒪᐃᓐ ᐅᖃᐅᓯᕆᖅᑲᐅᖕᒥᔭᖓᓂᒃᑕᐅᖅ 

ᐃᓚᒋᐊᕆᔪᒪᒐᒪ, ᒪᑯᐊ ᑳᓐᓱᖃᖅᖢᓂ, ᒥᔅ 

ᑕᐅᑐᓐᖏᐅᖅᑲᐃ ᓴᖅᑭᖅᑲᐅᔭᖓ. ᑕᒪᓐᓇ 

ᑳᓐᓱᖃᖅᑐᓂ ᖃᐅᔨᓴᕐᓂᖅ ᑕᐃᒪ 

ᐊᕗᖓᒃᑲᓐᓃᕈᒪᒐᒃᑯ, ᖃᓄᑭᐊᖅ 

ᐱᔭᕇᒃᑲᓐᓂᖅᓯᒪᓕᖅᐸᑦ ᑳᓐᓱᓕᕆᔨᓄᑦ ᐸᖅᑭᓂᕐᒥᑦ 

ᑕᒫᓂ ᓄᓇᕗᒻᒥ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᐅᑕᖅᑭᑲᐃᓐᓇᕆᑦ.  

 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ, ᐄ, 

ᐅᖃᐅᓯᕆᔭᐅᓯᒪᔪᖅ ᐊᒻᒪ ᑲᑎᒪᔾᔪᑎᒋᓚᐅᖅᖢᑎᒍ 

ᐊᑐᓕᖁᔭᕐᓂᒃ ᓴᖅᑭᑦᑎᓂᐊᖅᑐᒍᑦ 

ᓯᕗᒧᐊᒃᐸᓪᓕᐊᖁᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᑎᔨᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᐊᒥᓱᐊᓗᖕᓂ ᐊᐅᓪᓚᖅᑎᑦᑎᖃᑦᑕᖅᑐᒍᑦ 

ᐃᓅᓕᓴᖅᑕᐅᔭᕆᐊᓕᖕᓂᒃ, ᐃᓚᖃᕆᓪᓗᖓ 

ᐊᐅᓪᓚᖅᑎᑕᐅᓯᒪᔪᓂᒃ ᐊᒻᒪᓗ ᐱᔭᕐᓂᖏᑦᑐᓂᒃ 

ᐊᑐᖅᖢᒍ, ᐆᑎᖅᑕᐅᖃᑦᑕᖅᖢᓂᓗ 

ᑕᐃᒪᐃᓕᐅᖅᑕᐅᕈᓘᔭᖅᖢᓂ. ᑕᒪᒃᑯᐊ ᓄᓇᕗᒻᒧᑦ 

ᐅᑎᖅᑎᑦᑕᕆᐊᖃᕋᓗᐊᖅᑕᕗᑦ 

ᐃᓚᐃᓐᓇᖏᓐᓂᓪᓘᓐᓃᑦ ᐱᒋᐊᕈᑎᖃᕐᓗᑕ ᑕᐃᒃᑯᐊ 

ᐆᑕᖅᑕᐅᖃᑦᑕᕆᐊᓖᑦ ᓄᖑᓴᖅᑕᐅᖃᑦᑕᕆᐊᓖᓪᓗ. 

 

ᖃᐅᔨᓴᖅᖢᒋᑦ ᖃᓄᖅ ᐊᑯᓂᐅᑎᒋᔪᖅ, ᐃᓛᒃ 

ᕿᓚᒥᕈᓗᒃ ᑕᒪᓐᓇ ᓴᖅᑭᑕᐅᔭᕆᐊᓕᒃ 

ᐃᑲᔪᖅᑎᖃᐅᖃᑦᑕᕈᓐᓇᕐᓂᐊᕐᒪᑕ 

ᑕᐃᒃᑯᐊ ᐃᓅᓯᓕᕆᔭᐅᔭᕆᐊᓖᑦ ᑳᓐᓱᓖᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑳᓐᓱ ᐊᒻᒪ 

ᐃᓅᓕᓴᖅᑕᐅᓂᖅ ᑕᒪᓐᓇ 

ᐱᑐᐃᓐᓇᐅᖏᑦᑐᐊᓘᖕᒪᑦ. ᑕᖅᑭᓂᒃ ᖃᔅᓯᑲᓪᓚᖕᓂᒃ 

ᖃᐅᔨᓴᕆᐊᖃᕐᓂᐊᖅᑐᒍᑦ ᖃᓄᖅ 

ᐊᐅᓚᑕᐅᓂᐊᕐᒪᖔᑦ ᐊᒻᒪᓗ ᒪᑯᐊ 

ᑕᐃᒪᐃᑦᑐᓕᕆᔪᓐᓇᖅᑐᑦ ᐱᑕᖃᕆᐊᖃᕐᓂᖏᑦ 

ᒪᑯᐊᓗ ᓴᖅᑭᔮᖅᐸᒌᕆᐊᓖᑦ 

ᐲᔭᖅᑕᐅᓚᐅᓐᖏᓐᓂᖓᓂᒃ. ᑕᒪᒃᑯᐊᕈᓘᔭᐃᑦ 

ᐊᖅᑯᓵᕆᐊᖃᖅᑕᕗᑦ ᑲᒪᒋᔭᕆᐊᖃᕋᔭᖅᑕᕗᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᓴᒃᑯᑲᐃᓐᓇᕐᓂᐊᕋᒃᑯ ᐅᖃᐅᓯᕆᒃᑲᓐᓂᓛᖅᐸᕋ.  

 

ᑮᓇᐅᔭᐃᑦ ᐊᑐᕈᒫᕐᓂᐊᖅᑐᓂ 

ᐅᖃᐅᓯᕆᔭᐅᓚᐅᖅᓯᒪᔪᖅ ᒪᒃᐱᒐᖅ 14 ᑖᒃᑯᐊ 

ᐃᓱᒪᓕᕆᓂᕐᒧᑦ ᐅᐃᕆᓂᕐᒧᓪᓗ ᑐᕌᖓᔪᑦ ᑕᒪᒃᑯᐊ 

ᑲᒪᒋᔭᐅᕙᓪᓕᐊᖕᒪᑕᒎᖅ ᐊᒻᒪᓗ ᑮᓇᐅᔭᐃᑦ 

ᐊᑐᕈᒫᕐᓂᐊᖅᑐᐃᑦ ᑕᑯᓐᓇᖅᖢᒋᑦ $14 ᒥᓕᐊᓂᒃ 

ᐃᓚᔭᐅᒃᑲᓐᓂᕐᒪᑕ 2018 ᑮᓇᐅᔭᓕᕆᓐᓇᐅᑉ 

ᐊᕐᕌᒍᐊᓂ.  

 

ᑖᒃᑯᐊ $14 ᒥᓕᐊᓐ ᑭᓱᓄᑦ ᐊᑐᖅᑕᐅᓂᐊᖅᐸᑦ 

ᖃᓄᐃᑦᑐᓂᒃ ᐱᓕᕆᐊᓐᖑᖅᑎᑕᐅᓯᒪᔪᓂᒃ 

ᓴᖅᑭᑦᑐᖃᕐᓂᐊᖅᐸᑦ ᑕᒪᒃᑯᐊᕈᓘᔭᐃᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ 

ᐊᐱᖅᑯᓯᕆᔭᐅᖅᑲᐅᔫᒐᓗᐊᖅ, ᑭᓯᐊᓂ 

ᒥᓂᔅᑕᕆᔭᐅᔪᖅ ᑭᐅᔪᒪᒃᐸᑦ ᐅᕝᕙᓘᓐᓃᑦ 

ᑲᔪᓯᔪᒪᒍᕕᑦ. ᐋᒃᑳ, ᒥᔅᑕ ᕼᐃᒃᔅ, 

ᑲᔪᓯᑐᐃᓐᓇᕈᒪᒍᕕᑦ.  

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᒥᐊᖦᖢᖓ ᓂᕈᐊᖅᑕᐅᓯᒪᕕᓐᓂ  

ᑲᒪᒋᔭᕆᐊᖃᖅᑕᑦᑎᓐᓂᒃ ᑲᒪᒋᔭᕆᐊᖄᖅᑲᐅᒐᒪ 

ᐊᒻᒪᓗ ᑖᒃᑯᐊ ᑲᑎᒪᔾᔪᑎᕕᓂᕐᓂ ᑕᑯᓂᐊᖅᖢᒍ.  

 

ᐃᓱᒪᓕᕆᓂᕐᒧᑦ ᐊᒻᒪᓗ ᑕᐃᒃᑯᐊ ᓄᑖᑦ 

ᐅᑭᐅᖅᑕᖅᑐᒧᑦ ᐊᖏᕈᑏᑦ ᑲᓇᑕᐅᑉ 

ᒐᕙᒪᒃᑯᖏᓐᓄᓪᓗ ᐊᑎᓕᐅᖅᑕᐅᓯᒪᔪᕕᓃᑦ, ᑖᒃᑯᐊ 

ᐊᑐᖅᖢᒋᑦ ᖃᔅᓯᓂᒃ ᑮᓇᐅᔭᓂᒃ 

ᐊᑐᕈᓐᓇᖅᓯᓂᐊᖅᐸᑦ ᓄᓇᕗᑦ ᒐᕙᒪᒃᑯᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᐊᕐᓇᒃᑲᖅ. 

 

ᐊᖓᔪᖅᑳᖅ ᐹᑦ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ. ᑕᐃᒃᑯᐊ ᑮᓇᐅᔭᑦ ᓇᓖᕌᕐᕕᒃᓴᓖᑦ 

ᐊᑐᓕᖅᑎᑕᐅᕙᓪᓕᐊᓯᒪᔪᑦ ᓄᓇᓖᑦ 

ᑐᑭᓯᓇᓱᒡᕕᐅᓚᐅᖅᑳᖅᖢᑎᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᕐ, ᐃᒃᓯᕙᐅᑖᖅ. 

ᐊᒻᒪᓗ ᑖᓐᓇ ᒪᓕᒐᓕᐅᖅᑎᐅᖃᑎᓐᓄᑦ 

ᐅᖃᐅᓯᕆᖅᑲᐅᖕᒪᒍ. ᑕᒻᒪᕈᒪ 

ᐃᓂᖅᑎᖅᑕᐅᓂᐊᖅᐳᖓ. ᒪᑯᐊᓕᑭᐊᖅ ᐅᐃᕆᓯᒪᔪᑦ 

ᒪᑯᐊᓗ ᐱᖁᑎᕐᔪᐊᑦ, ᑖᒃᑯᐊ 

ᓇᓗᓇᐃᖅᑕᐅᓚᐅᖅᓯᒪᖕᒪᑕ ᖃᖓᑦᑎᐊᕈᓗᒃ 

ᕕᐅᓪᐸᑦ-ᒧᑦ. ᐅᖃᓕᒫᖅᑕᒥᓂᕋᖃᐃ ᐅᕝᕙᓘᓐᓃᑦ 

ᐊᐱᖅᑯᑎᒋᔭᐅᔪᒧᑦ ᑭᐅᔭᐅᔪᒥᓃᑦ. 

ᖃᔅᓯᕌᕋᔭᓐᖑᐊᕈᑎᒃᓴᓂᒃ ᖃᐅᔨᓴᐅᑎᓂᑦ  

ᐱᑖᖅᑎᑕᐅᓚᐅᕐᒪᑕ ᖃᓄᐃᓕᖓᓕᕐᒪᖔᑦ ᑕᒪᓐᓇ 

ᐊᐱᖅᑯᑎᒋᔪᒪᔭᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᐊᕐᓇᒃᑲᖅ. 

 

ᐊᖓᔪᖅᑳᖅ ᐹᑦ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐅᖃᓕᒫᖅᖢᒋᑦ 

ᐅᐃᕆᓯᒪᔪᑦ ᐊᒻᒪᓗ ᖁᒃᓴᓪᓚᒃᓯᒪᔪᓄᑦ ᑕᒪᒃᑯᐊ 

ᑐᕌᖓᔪᑦ ᓵᑉᐸᓪᓕᐊᔭᕗᑦ ᑕᒫᓂ ᓄᓇᕗᒻᒥ 

ᑲᒪᒋᔭᐅᖃᑦᑕᕈᓐᓇᕐᓂᐊᕐᒪᑕ. ᑕᐃᒪ ᖃᐅᔨᒪᔨᑕᕐᓂᒃ 

ᐃᖅᑲᓇᐃᔭᖅᑎᑦᑎᔪᒍᑦ ᐊᒻᒪᓗ ᑐᓐᖓᕕᒃᑯᓐᓂᒃ 

ᒐᕙᒪᑐᖃᒃᑯᖏᓪᓗ ᐅᖃᓪᓚᖃᑎᖃᖅᓯᒪᓪᓗᑕ 

ᐅᐃᕆᑦᑐᓄᑦ ᐃᒡᓗᕐᔪᐊᕐᒥᒃ ᐱᑕᖃᓕᕐᓂᐊᕐᒪᖔᑦ 

ᓄᓇᕗᒻᒥ. 

 

ᐅᓇ ᑕᑯᒋᐊᒃᑲᓐᓂᕐᓗᒍ. ᐊᒻᒪ ᒫᓐᓇᐅᔪᖅ, 

ᐅᖃᖅᑲᐅᒐᒪ ᑐᓐᖓᕕᒃᑯᑦ ᐅᖃᓪᓚᖃᑎᒋᓯᒪᔭᕗᑦ 

ᐃᖅᑲᓇᐃᔭᖃᑎᒋᓯᒪᓪᓗᑎᒃᑯᓪᓗ ᑲᓇᑕᐅᑉ 

ᒐᕙᒪᒃᑯᖏᑦ ᓄᓇᕗᒻᒥᓗ ᐊᒃᑐᖅᑕᐅᔪᑦ ᑖᒃᑯᓄᖓ 

ᐊᒻᒪᓗ ᐅᓄᖅᑐᑦ ᑎᒥᐅᔪᑦ ᖃᐅᔨᒪᖕᒪᑕ ᑕᒫᓃᑦᑐᒍᑦ 

ᒫᓐᓇ. ᓄᓇᕗᒥᐅᑦ ᑐᓐᖓᕕᒃᑯᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓪᓗ 

ᐅᖃᓪᓚᖃᑎᒌᒃᓯᒪᔪᑦ ᖃᔅᓯᕌᕋᔭᓐᖑᐊᕐᒪᖔᑦ 

ᑕᐃᒃᑯᐊ ᐅᓂᒃᑳᑦ ᐱᔭᕇᖅᑕᐅᓂᐊᖅᑐᑦ ᐊᐅᔭᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᑎᔨᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓇᐅᓐᓃᑦ ᑖᓐᓇ ᕿᒪᑐᐃᓐᓇᕐᓂᐊᓕᕋᒃᑯ.  

 

ᐊᒻᒪ ᐃᓚᖓ ᑖᓐᓇ ᐅᖃᐅᓯᕆᓚᐅᖅᑕᕋ ᐃᑉᐸᒃᓴᖅ 

ᖃᑦᓯᐊᑎᖅᖢᒍᑭᐊᖅ ᑐᑭᓯᒃᑲᓐᓂᕋᓱᓚᐅᖅᓯᒪᒐᒪ 

ᓯᕗᓕᖅᑎᐅᑉ ᑎᑎᕋᕐᕕᖓᓂ ᒐᕙᒪᓕᕆᔨᒃᑯᓐᓂᓪᓗ 

ᐊᒻᒪᓗ ᐅᖁᒪᐃᓐᓂᕐᓂᐊᕐᓂᕐᒧᑦ ᑐᕌᖓᔪᓂᒃ,  

ᐃᖅᑲᓇᐃᔭᖅᑏᑦ ᓄᖅᑲᖅᑕᐃᓕᒪᑎᑕᐅᓂᕐᒧᑦ 

ᖁᔭᓐᓇᒦᕈᓯᐊᖅᑖᖅᑎᑕᐅᖃᑦᑕᕐᒪᑕ.  

 

ᑖᒃᑯᐊ ᑐᑭᒧᐊᕈᑏᑦ 2008-09−ᒥᓘᓐᓃᑦ 

ᐊᓯᔾᔨᖅᓯᒪᓕᕐᒪᑕ ᐃᓕᖅᑭᒃᐸᓪᓕᐊᖃᑦᑕᕋᑦᑕ 

ᑕᒪᒃᑯᓄᖓ ᐱᕙᓪᓕᐊᔪᓄᑦ, ᑭᓱᓂᓪᓗ 

ᐃᖅᑲᓇᐃᔭᖅᑎᑖᕋᓱᖕᓂᖅ ᑕᒫᓃᑎᑦᑏᓐᓇᕋᓱᖕᓂᖅ, 

ᒫᓐᓇᓕ ᖃᓄᐃᓕᖓᕙ ᑕᐃᒃᑯᐊ ᑐᑭᒧᐊᕈᑏᑦ 

ᑕᒪᒃᑯᓄᖓ ᑐᕌᖓᔪᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᑎᔨᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ  

ᑭᐅᓚᐅᕋᓗᐊᖅᑕᕗᑦ, ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᕿᒥᕐᕈᐊᓂᓚᐅᖅᑐᑦ ᔫᓂ 2015-ᒥ ᐋᓐᓂᐊᓲᖅᑏᑦ 

ᐱᓪᓗᒋ. ᐋᓐᓂᐊᖃᕐᓇᓐᖏᑦᑐᓕᕆᓂᕐᒥᒃ 

ᐃᖅᑲᓇᐃᔭᖅᑎᓂ ᑕᒫᓃᑎᑦᑎᒃᑲᓐᓂᕋᓱᖕᓂᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᑎᔨᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᐅᔨᒪᓪᓗᒍᓗ ᑕᒪᓐᓇ, ᐃᓚᖓ ᐃᓱᒫᓘᑎᒋᔭᕋ 

ᑭᓱᓂᒃ ᐅᑕᖅᑭᔪᐊᓗᑐᐃᓐᓇᖅᑰᔨᒐᑦᑕ ᐊᒻᒪᓗ 

ᕿᒥᕐᕈᓇᒃᖢᑎᒃ ᑕᒪᒃᑯᓂᖓ ᐅᓂᒃᑳᓂᒃ. ᒫᓐᓇ 

ᐃᓕᑉᐹᓪᓕᐅᑎᒋᓯᒪᔭᓯ ᖃᓄᐃᑉᐸᑦ ᑖᒃᑯᐊ 

ᖃᐅᔨᓴᖅᑕᐅᓚᐅᖅᑎᓪᓗᒋᑦ ᐊᒻᒪᓗ ᓇᓕᐊᒃ 

ᐊᑐᓕᖅᑎᑕᐅᑲᐅᑎᒋᓂᐊᖅᐸ ᐅᓂᒃᑳᓂᑦ 

ᐅᑕᖅᑭᕋᔮᖅᐸᒃᑎᓪᓗᑕ? 

ᐄ, ᑐᓴᐅᒪᔾᔪᑎᓂᒃ ᐊᑐᓕᖅᑎᑕᐅᑲᐅᑎᒋᔪᓐᓇᖅᑐᓂᒃ 

ᐱᑕᖃᐅᖅᑐᖅ, ᑖᒃᑯᐊ ᐃᓗᓕᖏᓐᓂ 

ᐃᖅᑲᓇᐃᔭᖅᑎᒃᓴᖅᓯᐅᕐᓂᕐᒧᑦ ᑐᕌᖓᔪᑦ ᓇᓕᐊᒃ 

ᐊᐅᓚᔾᔭᑎᑕᐅᑲᐅᑎᒋᓂᐊᖅᐸ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᑎᔨᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᐱᔭᕐᓂᓐᖏᑦᑐᖅ 

ᐱᓗᐊᖅᖢᒍ ᐅᑕᖅᑭᒍᑦᑕ ᐊᓯᖏᓐᓂᒃ 

ᑐᑭᒧᐊᕈᑎᒋᓂᐊᖅᑕᑦᑎᓐᓂᒃ. 

 

ᑕᒪᓐᓇ ᐱᔭᕐᓂᖏᑦᑑᓯᒪᖕᒪᑦ. ᐅᖃᐅᓯᕆᓇᓱᒃᖢᑎᒍ 

ᖃᓄᖅ ᐃᑲᕐᕋᖏᑦ ᐃᖅᑲᓇᐃᔭᕐᓂᕆᖃᑦᑕᖅᑕᖏᑦ 

ᐊᓯᔾᔨᖅᑕᐅᔪᓐᓇᕐᓂᐊᕐᒪᖔᖏᑦ. ᒫᓐᓇ 

ᐋᓐᓂᐊᓯᐅᖅᑏᑦ ᐊᒡᓚᒡᕕᖕᓂ ᑲᒪᒋᔭᕆᐊᓕᖕᓂᒃ 

ᐅᓄᓗᐊᖅᑐᓂᒃ ᐱᓕᕆᐊᖃᖃᑦᑕᕐᒪᑕ 

ᐅᕿᒡᓕᕚᓪᓕᖁᓪᓗᒍ ᐋᓐᓂᐊᓯᐅᖅᑎᐅᑉ 

ᐃᖅᑲᓇᐃᔭᕐᓂᖏᑦ ᐃᑲᕐᕋᖏᓪᓗ.  

 

ᑖᓐᓇ ᐆᒃᑑᑕᐅᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᑎᖁᑎᓐᓂ, ᒥᔅ ᓇᑲᓱᒃ.  

 

ᓇᑲᓱᒃ: ᖁᔭᓐᓇᒦᓪᓗ, ᒥᓂᔅᑕᐃᑦ 

ᐃᖅᑲᓇᐃᔭᖅᑏᓪᓗ  

ᑕᕝᕙᓃᑦᑐᐃᑦ.  

 

ᐊᐱᖅᑯᑎᒋᔪᒪᔭᒃᑲ ᐅᖃᐅᓯᕆᖅᑲᐅᒐᕕᒋᑦ 

ᕼᐋᒻᓚᒃᑯᓐᓄᑦ ᑮᓇᐅᔭᓂᑦ ᑐᓂᓯᓲᖑᒋᐊᔅᓴᓯ 

ᐃᓐᓇᕐᓂᒃ ᐃᑲᔪᕈᓐᓇᖅᑐᓂᑦ ᑭᓐᖒᒪᒋᔭᐅᑎᓪᓗᒋᑦ 

ᐱᓗᐊᖅᑐᒥ, ᑕᐃᒪᐃᖃᑦᑕᖅᐸᓚᐅᕐᖓᑕ ᐸᓐᓂᖅᑑᒥ. 

ᒫᓐᓇ ᐃᑲᔪᖅᑕᐅᒍᒪᓯᒪᑎᓪᓗᒋᑦ ᑖᓐᓇ ᖃᓄᑎᒋ 

ᐊᐅᓚᓂᖃᕈᓐᓇᓲᖑᕙ? ᐅᕝᕙᓗ 

ᑐᐊᕕᕐᓇᖅᑐᐃᓐᓇᕐᒧᑦ ᐊᑐᐃᓐᓇᐅᒻᒪᕙ? 

ᐊᑯᓂᐅᔪᒧᓪᓘᓐᓃᑦ ᐸᕐᓈᕆᔭᐅᒐᓱᑉᐸᑦ? ᑖᓐᓇ 

ᓯᕗᓪᓕᖅᐹᖑᑲᐃᓐᓇᕐᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᐃᓕᓐᓂᐊᕈᑎᒃᓴᓂᑦ ᐅᖃᐅᓯᖃᖅᐲᑦ? ᑕᐃᒃᑯᐊ 

ᐅᖃᐅᓯᕆᖅᑲᐅᔭᒃᑲ ᐸᖅᑭᕕᖕᓄᑦ ᐱᔾᔪᑎᓕᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᓇᑲᓱᒃ, 

ᑐᑭᓯᓇᖅᓯᑎᒋᐊᒃᑲᓐᓂᑲᐃᓐᓇᕈᒃ. 

 

ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ  

(ᑐᓵᔨᑎᒍᑦ) ᓄᓇᓕᖕᓂ ᐃᓅᓯᖃᑦᑎᐊᕐᓂᕐᒧᑦ 

ᑐᕌᖓᖅᑰᖅᑐᓂᒃᑯᐊ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᕐᕉᖕᓄᒃ ᐊᕐᕌᒎᖕᓄᒃ 

ᐋᖅᑭᒃᓯᒪᔪᑦ. ᐊᕐᕌᒍᑦ ᑐᒡᓕᐊᓃᓕᕐᒪᑕ. 

ᑕᐃᒪᐃᓕᖓᔪᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᓇᑲᓱᒃ. 

 

ᓇᑲᓱᒃ: ᖁᔭᓐᓇᒦᒃ. ᐄᓛᒃ, ᑖᓐᓇ ᕿᓚᒥᐅᔪᒧᑦ 

ᐃᖅᑲᓇᐃᔭᖅᑎᑕᐅᑲᐃᓐᓇᖃᑦᑕᖅᑐᐃᑦ ᐅᕝᕙᓗ

ᐊᕐᕌᒍᑦ ᑎᓴᒪᓄᑦ ᐊᐅᓚᓂᖃᕐᓂᐊᖅᑐᖅ, 

ᐊᐅᓚᓂᖃᖅᓯᒪᔪᖅ ᐃᓐᓇᕐᓂᒃ ᐃᑲᔪᖅᑎᖃᕐᓂᖅ 

ᓄᓇᓕᒻᒥ? ᑐᑭᓯᑲᒻᒪᑉᐳᖓᓗᑭᐊᖅ ᑕᕝᕘᓇ.  

 

(ᑐᓵᔨᑎᒍᑦ) ᓄᓇᓕᖕᓂ ᐃᓅᓯᖃᑦᑎᐊᕐᓂᖅ 

ᐱᔾᔪᑎᒋᓪᓗᒍ ᑖᒃᑯᐊ ᑮᓇᐅᔭᖃᖅᑎᑦᑎᔭᕌᖓᔅᓯ 

ᕼᐊᒻᓚᒃᑯᓐᓂᑦ ᐃᓐᓇᐃᑦ 

ᐃᑲᔪᕈᓐᓇᖅᑎᑕᐅᖃᑦᑕᖅᑐᑦ ᐃᓅᓯᓕᕆᓂᖅ 

ᐱᔾᔪᑎᒋᓪᓗᒍ ᐃᓚᒋᔭᐅᖃᑕᐅᕙᓪᓚᐃᓚᐅᕐᒪᑦ 

ᑖᒃᑯᑎᒎᓇ? (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 

ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑐᑭᓯᕗᖓ. 

ᐃᓅᓯᖃᑦᑎᐊᓂᕐᒧᑦ ᑐᕌᖓᔪᑦ ᑕᐃᒃᑯᐊ 

ᐅᑎᖅᑎᒋᐊᑐᓐᖏᑦᑐᓂᑦ 

ᑮᓇᐅᔭᖅᑖᖅᑎᑕᐅᖃᑦᑕᕐᒪᑕ. ᐄ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᓇᑲᓱᒃ. 

 

ᓇᑲᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᓄᖅ ᐊᑯᓂᐅᑎᒋᕙ 

ᑕᐃᑲᓃᑲᐃᓐᓇᑐᐃᓐᓇᖅᐸᑕᓘᓐᓃᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): 

ᑐᑭᓯᓇᖅᓯᑎᒋᐊᒃᑲᓐᓂᕐᓗᒍ. ᒥᓂᔅᑕ ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ. ᐅᐃᒪᐅᑎᒋᖅᑰᕋᖅᑎᒃᑯ ᑖᒃᑯᐊ ᓇᓕᐊᒃ 

ᐅᖃᐅᓯᕆᖕᒪᖔᑦᑎᒍᑦ. ᓄᓇᕗᒻᒥ 

ᐃᓅᓯᖃᑦᑎᐊᕐᓂᖅ ᖁᓕᓄᑦ ᐊᕐᕌᒍᓄᑦ 

ᐋᖅᑭᒃᓯᒪᔪᖅ. ᓄᓇᕗᒻᒥ ᑕᐃᒃᑯᐊ ᑲᑎᒪᔨᕋᓛᑦ 

ᑮᓇᐅᔭᖅᑖᖅᑎᑕᐅᖃᑦᑕᖅᑐᑦ 

ᐱᓕᕆᐊᖃᕈᓐᓇᕐᓂᐊᕐᒪᑕ. ᐊᒻᒪ 



ᐊᐃᑉᐱᖅ, ᔫᓂ 5, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖄᒃᑲᓐᓂᐊᒍᑦ ᑮᓇᐅᔭᖅᑕᖃᕐᒥᔪᖅ ᐱᓕᒻᒪᒃᓴᕐᓂᕐᒧᑦ 

ᐃᓕᓐᓂᐊᕐᓂᕐᒧᑦ ᑐᕌᖓᔪᓂᒃ. $189 ᒥᓕᐊᓐ 

ᐊᕐᕌᒍᓄᑦ ᖁᓕᓄᑦ ᐋᖅᑭᒃᓯᒪᔪᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᓇᑲᓱᒃ. 

 

ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ 

ᖃᐅᔨᓚᐅᖅᑕᕋᓗᐊᒃᑲ ᓇᓗᓇᐃᔭᖅᑕᑎᑦ 

ᓄᓇᓕᓐᓄᑦ ᑐᓂᔭᐅᖃᑦᑕᖅᑐᐃᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ 

ᐊᐅᓚᔾᔪᑎᔅᓴᖏᓐᓄᑦ ᖃᓄᐃᓐᖏᑦᑎᐊᓂᕐᒧᑦ 

ᓄᓇᓕᒨᖓᔪᐃᑦ. ᐊᔾᔨᒋᓐᖏᑕᖓᓂᓪᓗᑭᐊᖅ 

ᑐᑭᓯᓐᓂᕈᒪ ᑖᔅᓱᒥᖓ ᐃᓐᓇᕐᓂᒃ ᐃᑲᔪᖅ-ᐃᓛᒃ 

ᐃᖅᑲᓇᐃᔭᖅᑎᖃᖃᑦᑕᕐᓂᖅ.  

 

ᐊᓯᐊᓄᑦ ᓴᖑᑦᑎᐊᒻᒪᕆᑲᐃᓐᓇᕐᓂᐊᕋᒪ 

ᐸᓐᓂᖅᑑᒧᑦ, ᐃᓛᒃ, ᖃᐅᔨᒪᒐᑦᑎᒍ 

ᐸᓐᓂᖅᑑᒥᑦᑕᐅᖅ ᐋᓐᓂᐊᕕᖓ ᓄᖅᑲᒪᐃᑦᑑᓲᖑᒻᒪᑦ 

ᐅᓐᓄᐊᒧᑦ ᑎᑭᑐᐃᓐᓇᖅᑐᓂ ᖃᑦᑎᓂᓪᓕᑭᐊᖅ 

ᐃᖅᑲᓇᐃᔭᖅᑏᑦ ᐃᓂᒃᓴᖏᓐᓂᑦ 

ᐊᑐᐃᓐᓇᐅᒪᑎᑦᑎᕙᑦ? ᐃᓕᔭᐅᓯᒪᔪᐃᑦ 

ᐸᓐᓂᖅᑑᒧᑦ? ᑕᐃᒃᑯᐊᓗ ᓈᔭᐅᓯᒪᕙᑦ ᐅᕝᕙᓗ 

ᐃᖅᑲᓇᐃᔭᑲᐃᓐᓇᑐᐃᓐᓇᖃᑦᑕᖅᑐᓂᑦ 

ᐃᖅᑲᓇᐃᔭᖅᑎᖃᖅᑳ? ᐊᒻᒪ ᐃᓱᒪ, ᐃᓱᒪᓕᕆᔩᑦ 

ᐊᑕᐅᓯᐅᕙᑦ ᐅᕝᕙᓗ ᐊᑕᐅᓯᐅᓐᖏᓚᖅ? 

ᐃᖅᑲᓇᐃᔮᒃᓴᑦ ᐃᓂᒃᓴᖏᑦ ᑮᓇᐅᔭᐃᑦ ᑐᓂᔭᐅᓲᑦ 

ᐃᓛᒃ ᐊᐅᓚᔾᔪᑎᔅᓴᖏᓐᓄᑦ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑖᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐱᖅᑯᑏᑦ 

ᐊᑕᐅᓯᐅᓐᖏᒻᒪᕆᑦᑑᒐᓗᐊᖅ. ᒥᓂᔅᑕ ᐊᕐᓇᒃᑳᖅ. 
 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᐄᐳᕈᓪ 30, 2018-ᒥ  

ᐱᒋᐊᖅᑐᒍ ᑲᑎᑦᑐᒋᑦ ᐃᖅᑲᓇᐃᔮᑦ 

ᐋᓐᓂᐊᓯᐅᖅᑎᓄᑦ 14-ᖑᓚᐅᖅᑐᑦ. ᐃᖅᑲᓇᐃᔮᓕᒫᑦ 

ᐃᓱᒪᓕᕆᔨᓄᑦ 8-ᒥᓂᐅᓪᓗᑎᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃᖅ. ᒥᔅ ᓇᑲᓱᒃ.  

 

ᓇᑲᓱᒃ (ᑐᓵᑎᔨᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑲᑎᑦᑐᒋᑦ ᐃᖅᑲᓇᐃᔮᑦ 8 ᐃᓱᒪᓕᕆᔩᑦ, 

ᐃᖅᑲᓇᐃᔭᖅᑏᑦ ᐊᓯᔾᔨᖅᑕᖃᑦᑕᕐᖓᑕ 6 ᑕᖅᑮᑦ 

ᓈᒐᐃᑉᐸᑕ? 8-ᓂ ᐃᓱᒪᓕᕆᔨᓂ ᐋᓐᓂᐊᓲᖅᑎᓂᑦ 

ᑕᑯᓚᐅᖅᓯᓐᖏᓐᓇᒪ ᐸᓐᓂᖅᑑᒥ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᑎᔨᒍᑦ):  

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᓪᓕᒪᐅᔪᐃᑦ ᒫᓐᓇ, 

ᐱᖓᓱᓪᓗ ᐅᖃᖅᑲᐅᒐᒪ ᐱᖓᓱᓂ ᐃᓚᓂᐅᓴᖕᒪᑕ, 

8-ᖑᓛᓕᖅᑐᑦ ᑲᑎᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᓇᑲᓱᒃ.  

 

ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓱᒪᓕᕆᔩᑦ 

ᑭᓐᖒᒪᒋᔭᐅᖃᑦᑕᕐᖓᑕ ᐱᓗᐊᖅᑐᒥᒃ, 

ᐊᔪᓕᖅᓯᒪᔪᓄᓪᓗ, ᐃᓱᒪᒥᒍᓪᓗ ᖃᓄᐃᔾᔪᑎᓖᑦ. 

ᐊᓯᔾᔨᑕᐃᓐᓇᑎᓪᓗᒋᓪᓗ ᐃᓱᒫᓘᑎᐅᓲᖑᔮᑦᑕᕆᕗᖅ 

ᑕᑯᔭᐅᖏᓐᓇᑕᕐᒪᖔᑕᓗ. ᖃᐃᔨᒪᓐᖏᒃᑲᓗᐊᖅᑐᖓ 

ᐊᐱᕆᓗᐊᕐᕕᔅᓴᐅᒐᓂᓗ ᐊᓯᐊᓄᑦ 

ᖃᐅᔨᔭᐅᔭᕆᐊᖃᓐᖏᓐᓂᖏᓐᓄᑦ ᑕᒪᒃᑯᐊ 

ᑲᓐᖑᓇᖅᑐᒦᒋᐊᖃᕐᓂᖏᓪᓗ ᑐᑭᓯᐅᒪᔭᕋ.  

 

ᐅᓇ ᐊᓯᐊᓄ ᓴᖑᐱᓪᓚᒐᓛᑦᑕᕐᒥᓗᖓ, 144-ᒦᑦᑐᖅ 

ᐱᓕᕆᕝᕕᒻᒧᑦ ᐸᕐᓇᐅᑎᓂ (ᑐᓵᔨᑎᒍᑦ) 

ᐃᓱᒪᓕᕆᓂᕐᒧᑦ ᐅᐃᕆᓯᒪᔪᓄᓪᓗ ᐅᖃᐅᓯᖃᖅᑐᐃᑦ 

2018-19, (ᑐᓵᔨᑎᒎᕈᓐᓃᖅᑐᖅ) ᖁᕝᕙᕆᐊᖅᓯᒪᒻᒪ, 

ᐃᒪᓐᓇᐸᓗᒃ $14 ᒥᓕᐊᓐ, ᑖᒃᑯᐊ (ᑐᓵᔨᑎᒍᑦ) 

ᖃᑦᑎᓪᓕ ᑕᕝᕙᓐᖓᑦ ᑮᓇᐅᔭᓂ ᐊᑐᖅᑐᖃᓲᖑᕙ 

ᐊᔪᓕᕈᑎᖃᖅᓯᒪᔪᓄᑦ ᐊᐃᕆᓯᒪᔪᓄᑦ ᓄᓇᕗᒻᒥ? 

ᖁᔭᓐᓇᒦᒃ,  ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᑎᔨᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑮᓇᐅᔭᓪᓗ ᑖᒃᑯᓄᖓ 

ᐊᖏᓪᓕᒋᐊᖅᑕᐅᓯᒪᔪᑦ ᓄᓇᕗᑦ ᓯᓚᑖᓂ 

ᑲᒪᒋᔭᐅᔪᓄᑦ, ᑖᒃᑯᐊᓕ ᐊᒥᐊᒃᑯᖏᑦ 18-ᓄᑦ 

ᐃᓱᒪᓕᕆᔨᓄᑦ ᐃᖅᑲᓇᐃᔭᖅᑎᑖᕆᓂᐊᖅᑕᑎᓐᓄᑦ, 

ᑕᐃᒃᑯᐊ ᐅᖃᐅᓯᕆᖅᑲᐅᔭᒃᑲ ᐸᓐᓂᖅᑑᖅ 

ᐱᖓᓱᓂᑦ ᐃᓚᔭᐅᓂᐊᕐᖓᑦ ᐃᓱᒪᓕᕆᔨᓂᑦ ᑖᒃᑯᐊ 

ᐊᖏᖅᑕᐅᑉᐸᑕ, ᑖᒃᑯᓄᖓ ᐃᓚᒋᔭᐅᒐᔭᖅᑐᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 



ᐊᐃᑉᐱᖅ, ᔫᓂ 5, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

490 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᓇᑲᓱᒃ.  

 

ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ)  

ᒐᕙᒪᑐᖃᒃᑯᒡᒎᖅ ᓄᓇᖃᖅᑳᖅᑐᒥᓂᓕᕆᔨᖏᑦ 

$388,000-ᓂᒡᒎᖅ ᐱᑎᑦᑎᓯᒪᒻᒥᒻᒪᑕ 

ᒪᑭᒪᒍᓐᓇᕋᔭᕐᒪᖔᖅ ᖃᐅᔨᓴᕈᑎᐅᓂᐊᖅᑐᓂᑦ 

ᐸᓂᖅᓰᕕᒻᒥ ᓄᓇᕗᒻᒥ. ᑖᓐᓇ ᖃᐅᔨᓴᕐᓂᖅ 

ᖃᓄᐃᓕᖓᓕᖅᑲ? ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᑎᔨᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑏᑦ ᑕᒪᒃᑯᐊ 

ᑭᐅᒃᑲᓐᓂᖃᑦᑕᕆᐊᖏᑕ ᐱᐅᒻᒪᑕ ᐃᓚᖏᑦ 

ᐅᖃᐅᓯᕆᒐᓛᑐᐃᓐᓇᓲᕆᒐᒃᑭ. 

 

ᒫᓐᓇᓕ ᖃᐅᔨᓴᖅᑏᑦ ᖃᐃᑦᑎᓯᒪᒻᒪᑕ ᓄᕕᐱᕆ 

2017-ᖑᑎᓪᓗᒍ ᖃᐃᑦᑎᓚᐅᕐᖓᑕ, 

ᑎᑎᕋᕆᐊᓐᖓᐅᑎᖓ B 2018-ᖑᑎᓪᓗᖑ 

ᖃᐃᑕᐅᑦᑕᔪᕗᖅ, ᐊᒻᒪ ᐱᖓᔪᒋᓂᐊᖅᑕᖓᑦ 

ᕖᕝᕗᐊᕆ 2018-ᖑᑎᓪᓗᒍ ᖃᐃᑕᐅᑦᑕᔪᕗᖅ. 

ᕖᕝᕗᐊᕆ 2015-16 ᑲᑎᒪᔪᒻᒪᑕ ᒥᑦᑎᒪᑕᓕᒻᒥ 

ᑕᐃᒪᓕ ᑖᓐᓇᒎᖅ ᐱᒋᐊᖅᑎᑕᐅᑎᓪᓗᒍ 

ᐱᒋᐊᓐᖓᕐᓂᖓᓂ ABC-ᖓᓂᑦ 

ᐱᑎᑕᐅᑦᑕᐅᑎᒋᖁᔭᐅᓪᓗᑎᑦ  

ᑲᑎᒪᐅᑕᐅᓚᐅᓐᖏᓐᓂᖓᓂ. ᑲᑎᒪᓂᕐᒥᓪᓕ ᑕᐃᑲᓂ 

ᐊᖏᖃᑎᒌᖁᔭᐅᔪᔪᑦ ᓇᓖᕌᕋᔅᓴᖃᖅᑎᑕᐅᓪᓗᒃ 

ᖃᐅᔨᓴᕆᐊᒃᑲᓐᓂᖁᔭᐅᓪᓗᑎᒃ D-ᖓᓂᒃ. 

 

ᒫᓐᓇᓕ ᑕᐃᒪ ᖃᐅᔨᓴᖅᑎ ᕿᒥᕐᕈᓂᕆᔭᖓᓂᑦ 

ᐱᓕᕆᐊᖃᓕᖅᑯᑦ, ᐊᒻᒪᓗᑦᑕᐅᖅ 

ᐋᓐᓂᐊᕕᓕᐊᖅᑐᓕᕆᔩᑦ ᒪᒥᓴᐃᓂᕐᒧᑦ 

ᖃᓄᐃᒍᓐᓃᑎᑦᑎᑦᑎᐊᕋᓱᐊᕐᓂᕐᒧᑦ 

ᐅᖃᐅᓯᖃᓚᐅᕐᒥᔪᐃᑦ ᑕᐃᒃᑯᓄᖓ 

ᐱᔾᔪᑎᖃᕋᔭᖅᑐᓂᑦ, ᑕᖅᑲᐅᖓ ᐅᖃᐅᓯᖃᖅᓯᒪᔪᓄᑦ 

ᒪᒥᓴᕐᓂᕆᓯᒪᔭᒥᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᓇᑲᓱᒃ.  

 

ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐅᓐᓇ 

ᐊᐱᖅᑯᑎᒋᐱᔪᒪᖅᑲᐅᒻᒥᒐᒃᑯ ᐊᓯᐊᓄᖔᖅ  

ᓴᖑᓕᕐᒥᓗᖓ. ᑕᐃᒃᑯᐊ ᐃ490ᓴᐃᑦ ᖃᓪᓗᓈᓄᑦ 

ᐊᐅᓪᓇᖅᑎᑕᐅᖃᑦᑕᖅᑐᐃᑦ ᐃᐊᒻᐸᓯ ᕕᐊᔅᑦ 

ᐅᖃᐅᓯᐅᖅᑲᐅᒻᒪᑦ ᖃᑦᑎᓂ ᑮᓇᐅᔭᓂᑦ 

ᐊᑐᖃᑦᑕᕐᒪᖔᑕ ᑕᐃᑲᓃᑦᑐᓄᑦ. 

ᐃᓱᒫᓘᑎᐅᓯᒪᒻᒥᒻᒪ. 

 

ᐃᓛᓪᓕ ᖃᐅᔨᒪᒐᓗᐊᖅᑐᖓ ᐃᓚᖏᑦ 

ᓂᐅᕐᕈᒍᓐᓇᓲᑦ ᐅᐸᒍᑎᑲᐃᓐᓇᕐᓗᑎᒃ 

ᑕᑯᔭᖅᑐᖅᓗᑎᑦ. ᐃᓱᒪᒋᔭᐅᓚᐅᖅᓯᒪᓐᖏᓚᖃᐃ 

ᑕᐃᑲᓂ ᓇᔫᑎᔪᐃᑦ 

ᐊᖏᕐᕋᖅᑎᑕᐅᑲᐃᓐᓇᕐᓗᑎᓪᓘᓐᓃᑦ ᐊᖏᕐᕋᓂ 

ᐸᖅᑭᒃᖠᔩᐅᖃᖅᑎᓪᓗᒍ ᐃᓚᖏᑦ 

ᖃᓄᐃᓐᖏᓂᖅᓴᐅᔭᕋᓗᐊᕐᒥᒻᒪᑕ 

ᐊᔾᔨᒌᖏᑦᑐᑎᐅᒻᒥᒪᑕ ᐅᖃᐅᓯᐅᖃᑦᑕᕐᖓᑦ. 

ᐃᓐᓇᕐᓄᑦ ᐃᓚᖏᓐᓄᑦ ᐅᖃᐅᓯᐅᓯᒪᒻᒥᒻᒪᑦ 

ᓱᒃᑯᓴᖅᑕᐅᔫᔮᑐᐃᓐᓇᖅᑐᑎᑦ 

ᐊᖏᕐᕋᑲᓐᓂᔮᖅᑐᔮᕈᓐᓃᖅᑐᑎᓪᓗ ᑕᐃᒪᐃᑦᑎᓪᓗᒋᑦ. 

ᐃᓚᖏᓐᓄᑦ ᑕᑯᔭᖅᑐᖅᑎᑕᐅᖅᑲᑕᓘᓐᓂᑦ ᐃᓚᖓ 

ᐃᖅᑯᓕᖅᓯᒪᒻᒪᑦ 

ᖃᓄᐃᖏᒃᑲᓂᑦᕈᓇᑐᐃᓐᓇᑐᐃᓐᓇᕆᐊᖃᕋᒥᒎᖅ 

ᑖᓐᓇ ᐊᐱᖅᑯᑎᒋᒍᒪᓯᒪᒻᒥᒐᒃᑯ. ᖁᔭᓐᓇᒦᒃ, 

ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓴᔩᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓴᔩᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᐃᒪ ᑕᕝᕙᓃᑉᐳᒍᓂᓛ 

ᑕᐃᒪᐃᑦᑐᒦᑉᐳᒍᑦ ᒫᓂ ᐱᓯᒪᑦᑎᕕᑦᑕᖃᓐᖏᒫᑦ. 

ᐅᑎᖅᑎᓇᓱᐊᖅᑐᓂ ᐊᓪᓛ 

ᐃᕙᒃᓴᓕᕕᔪᐊᕌᓘᔭᕆᖅᑎᓪᓗᒋᑦ 

ᐋᓐᓂᐊᖃᓐᓇᖏᑦᑐᓕᕆᔨᕗᑦ  

ᐃᓚᒃᑲᓂᖅᑐᐊᓗᑐᐃᓐᓇᐅᓇᔭᕐᖓᑖ ᒫᓐᓇᑕᐅᑎᒋ.  

 

ᖃᐅᔨᒪᒐᓗᐊᖅᑐᖓ ᐃᓚᒌᑦ ᑕᐃᒪ 

ᑕᐃᒪᐃᒍᒪᖃᑦᑕᖅᑑᒐᓗᐊᑦ. ᑕᒪᒃᑯᐊ 

ᐃᓱᒪᐃᕈᑎᕙᓪᓕᐊᔪᐃᑦ ᐱᓯᒪᔭᐅᑎᓪᓗᒋᑦ 

ᖃᐅᑕᒫᓪᓚᕆᑯᓗ ᐅᓐᓄᐊᓕᒫᓪᓚᕆᑯᓗᒃ 

ᑲᒪᒋᔭᐅᖃᑦᑕᕆᐊᖃᕐᖓᑕ. 

ᐱᒡᒐᓇᖅᑐᐊᓘᓪᓗᑎᓪᓂᓘ ᐅᑎᖅᑎᒐᓱᒋᐊᖏᑕ 

ᐃᓱᒪᐃᕈᑎᕙᓪᓕᐊᓯᒪᔪᐃᑦ ᓄᓇᖏᓐᓄᑦ 

ᐅᑎᖅᑎᒐᓱᓐᓂᐊᕐᓗᒋᑦ ᐋᓐᓂᐊᓯᐅᖅᑎᓄᑦ ᒫᓐᓇ 

ᐋᖅᑭᓯᒪᔪᓄᑦ ᑲᒪᒋᔭᐅᑎᒐᓱᓐᓂᐊᕐᓗᒋᑦ 

ᐊᐅᓚᑎᐊᕋᔭᖅᐸᓪᓚᐃᓐᖏᑦᑐᖅ ᒫᓐᓇ ᑕᑯᓐᓇᕐᓗᒍ. 

ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᓇᑲᓱᒃ. 

 

ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒫ 

ᐊᑭᑐᔪᐊᓘᒐᔭᖅᑐᑦ ᖃᐅᔨᒪᔪᖓ ᐊᒻᒪᓗ 

ᐃᖅᑲᓇᐃᔭᖅᑎᓂᑦ ᐋᑦᑎᖅᑰᔨᒐᔭᖅᑐᑦ 

ᑲᒪᒋᔭᕆᐊᖃᖅᑕᖏᓐᓂᒃ. ᑭᓯᐊᓂ ᕿᐅᓇ 

ᐅᖃᐅᓯᕆᔪᒪᒻᒥᒐᒃᑯ. 

 

ᑕᐃᒪᐃᑦᑐᒦᑦᑐᖅ ᐋᓐᓂᐊᕕᒻᒨᕐᓂᕋᒥ ᐋᓐᓂᕋᒥ 

ᓘᑦᑖᒧᑦ 

ᐊᖏᕐᕋᕈᓐᓇᕐᓂᕋᑦᑕᐅᓕᖅᑐᒥᓂᐅᒐᓗᐊᖅᑐᓂ 

ᑕᐃᒃᑯᐊᓗ ᐃᓚᔮᖏᑦ ᓂᕆᐅᔮᑲᐃᓐᓇᔪᒐᓗᐊᕐᖓᑕ. 

ᐃᐊᒻᐸᓯᓗᒎᖅ ᐊᓐᓂᕆᔭᐅᒋᓪᓗᑎᒃ. 

ᐅᖃᐅᓯᐅᓚᕆᐅᔪᒻᒪᑦ ᑮᓇᐅᔭᓂ ᐊᓐᓂᕈᓱᒃᑲᒥ ᑕᐃᒪ 

ᑕᐃᒪᐃᑦᑑᔮᕐᓂᕋᖅᑕᐅᔪᒻᒪᑕ. 

 

ᑖᓐᓇ ᐃᖅᑯᓪᓕᐅᑎᒋᑐᐃᓐᓇᓕᖅᑲᕋ ᐃᓗᓕᖏᑦ 

ᐅᖃᐅᓯᕆᓗᐊᕈᒪᖏᑦᑕᒃᑲ. ᑖᓐᓇ 

ᐊᐱᖅᑯᑕᐅᖁᔭᐅᓯᒪᓂᖓ ᐊᑕᐅᓯᐊᕈᓐᓃᕐᖓᑦ 

ᑕᒪᓐᓇ ᐃᖅᑯᓪᓕᐅᑕᐅᓪᓗᓂ ᐃᓚᖏᓐᓄᑦ 

ᑕᐅᕙᖅᑐᖅᑎᑕᐅᑲᐃᓐᓇᔭᕈᓐᓚᔭᖏᒃᑲᓗᐊᕐᒪᖔᑕ.  

ᐅᖃᐅᓯᓴᖃᓗᐊᕈᓐᓃᕐᑐᖓᓕ ᑕᕝᕘᓇ ᖁᔭᓐᓇᒦᒃ, 

ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓴᔩᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓴᔩᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ.  

ᓇᓗᓇᖅᑐᐃᒋᐊᒃᑲᓐᓂᕈᒪᑐᐃᓐᓇᖅᑐᖓ ᑕᒪᒃᑯᐊ 

ᐃᓛ ᐃᑉᐱᓐᓂᐊᓇᓪᓚᕆᒻᒪᑖ ᐃᓚᒋᒐᑦᑎᒍᑦ 

ᐅᑎᖅᑎᒍᒪᒐᓗᐊᕋᑦᑎᒍᑦ ᓇᒻᒥᓂᖅ 

ᐱᓯᒪᒍᒪᒐᓗᐊᕋᑦᑎᒍᑦ ᑭᓯᐊᓂ 

ᐱᔾᔪᑎᒃᓴᖃᓪᓚᕆᒻᒪᑖ 

ᐊᑦᑕᓇᖅᑐᒦᑦᑕᐃᓕᒪᑎᑦᑎᒋᐊᖃᕋᑦᑕ ᐊᒻᒪ 

ᑐᐱᓐᓂᖅᑲᑕᓘᓐᓃ ᑕᒪᒃᑯᐊᕈᓪᓗᔭᐃᑦ 

ᐋᓐᓂᐊᕕᓐᓄᑦ ᐃᓱᒫᓘᑎᒋᔭᐅᓲᑦ 

ᑕᒪᔾᔭᐅᓂᖅᓴᐅᒻᒪᑕ. ᐊᑦᑕᓇᖅᑐᒦᑦᑕᐃᓕᑎᑦᑎᓂᖅ 

ᑕᕝᕙ ᓯᕗᓪᓕᖅᐹᓪᓚᕆᐅᑎᓲᕆᒐᑦᑎᒍᑦ 

ᐃᓐᓇᑐᖃᐃᑦ ᐱᓪᓗᒌᑦ. 

ᐱᓯᒪᐃᓐᓇᓪᓚᕆᓲᕆᔭᑉᐸᑦᑎᒍᐃᓛᒃ ᐃᓐᓇᑐᖃᐃᑦ. 

ᐃᓱᒪᒌᓐᓇᓪᓚᕆᒋᐊᖃᐊᕋᑦᑎᒍ ᑕᒪᓐᓇ ᐊᒻᒪ 

ᐃᖅᑲᓇᐃᔭᖅᑎᖃᕆᐊᖃᑐᒍᑦ ᐊᑐᐃᓐᓇᐅᔪᓂᑦ 

ᓄᓇᓕᓐᓂ ᒫᓐᓇ ᐊᑐᐃᓐᓇᖃᓐᖏᓇᑦᑕ 

ᑕᐃᒪᐃᑦᑐᓕᕆᔨᓂᑦ. ᖁᔭᓐᓇᒦᒃ, ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓴᔩᑎᒍᑦ): ᖁᔭᓐᓇᒦᒃ. ᒥᔅ ᓇᑲᓱᒃ  

ᐱᔭᕇᖅᑮᑦ. ᐄ, ᐱᔭᕆᖅᑐᕉᖅ. ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓯᕗᓪᓕᖅᐹᖅ ᐊᐱᖅᑯᑎᒐ ᑮᓇᐅᔭᓕᕆᓂᐊᖅᑐᖅ, 

ᑮᓇᐅᔭᓂᒃ ᐱᔾᔪᑎᖃᕐᓂᐊᖅᑐᖅ. ᑖᒃᑯᐊ 

ᐆᒻᒪᖅᑯᑎᓕᕆᓂᕈᓘᔭᕐᒧᑦ $148,000-ᓂᑦ 

ᑐᒃᓯᕋᑦᑕᖅᑯᓯ, 2016-17-ᒥᑦ ᐊᑐᓪᓚᕆᑦᑕᒥᓂᖅᓯ 

$372,000 ᐊᑐᓪᓚᕆᑦᑕᐅᖃᑦᑕᖅᑐᒥᓃᑦ. 

$375,000-ᕌᔮᖃᑦᑕᖅᓯᒪᒻᒪᑦ ᐊᓪᓚᕕᔅᓯᓐᓄᑦ, 

ᓄᓇᓕᓐᓂ ᒐᕙᒪᒃᑯᓄᓪᓕ ᐱᔨᑦᑎᖅᑎᑯᓐᓄᑦ 

ᐊᑭᓕᖅᑕᐅᖃᑦᑕᓲᖑᒐᓗᐊᑦ ᐆᒻᒪᖁᑏᑦ 

ᒐᕙᒪᒃᑯᓐᓄᑦ ᐊᑭᓖᔪᑎᓪᓗᑎᑦ. 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓪᓕᐅᑯᐊᖅ ᓱᒻᒪᑦ 

ᐃᓛᒃᑯᑦ ᐆᒻᒪᖅᑯᑎᓄᑦ ᐊᑭᓖᔪᑎᔅᓴᖃᖅᑲᑦ? 

ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᔅᓱᒪ ᑭᐅᔾᔪᑎᔅᓴᖓ 

ᐱᓯᒪᓐᖏᓇᑦᑎᒍᑦ ᐅᑎᕐᕕᒋᒋᐊᖃᕐᓂᐊᖅᑕᕋ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᓯᐊᓄᖔᖅ ᓅᒋᐊᓕᕐᓚᖓ ᐊᐱᖅᑯᒻᒧᑦ, 

ᐱᔾᔪᑎᖃᓐᖑᓱᑦᑐᖅ ᓄᓇᕗᒻᒥ ᓯᓚᑦᑐᓴᕐᕕᒻᒥ  

ᐋᓐᓂᐊᓯᐅᖅᑎᕈᕆᐅᖅᓴᔪᓄᑦ ᑮᓇᐅᔭᖅᑖᖑᓲᓂᑦ. 

ᐊᕐᕌᓂ ᑕᐃᒪ ᑐᓴᐅᒪᒐᒪ 2016-17-ᒥᑦ ᒪᕐᕉᓐᓂᒃ 

ᐱᖓᓱᓂᓪᓘᓐᓃᑦ ᐱᔭᕇᖅᑐᖃᕐᓂᕐᖓᑦ 

ᐋᓐᓂᐊᓯᐅᖅᑎᔅᓴᓂᒃ. ᖃᑦᑎᑦ ᐃᖅᑲᓇᐃᔭᓕᖅᑲᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᐱᔭᕇᖅᑐᒥᓃᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᐊᑦᑎᐊᕈᐊᐃ 

ᐅᑕᖅᑭᒐᓛᑲᐃᓐᓇᕆᔅᓯ.  

 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᔪᒍᑦ

ᐊᑕᐅᓯᖅ ᓄᓇᕗᑦ ᓯᓚᑖᓄᑦ ᐊᐅᓪᓛᖅᑐᒥᓂᖅ 

ᐊᒻᒪᓗ ᑕᐃᒃᑯᐊ ᐊᐃᑉᐹ ᒪᕐᕈᑲᓐᓃᒃ 

ᖃᐅᔨᒋᐊᑦᑎᐊᓚᐅᕐᓗᒍ ᑭᓯᐊᓂ ᐃᓄᓐᓂᒃ, 

ᐃᓄᓐᓂᒃ ᐊᑎᖏᓐᓂ  

ᑕᐃᒍᐃᖃᑦᑕᕆᐊᖃᓐᖏᓇᑦᑕ 

ᖃᐅᔨᒪᑦᑎᐊᕋᓱᒋᐊᖃᕐᓂᐊᕋᒃᑯ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓯᓚᑦᑐᓴᕐᕕᒻᒥ ᐱᔭᕇᖃᑦᑕᖅᓯᒪᔪᐃᑦ 2004-ᒥᓂᑦ 

2016-ᒧᑦ, 48-ᐸᓗᐃᖅᑲᐃ ᐱᔭᕇᖅᓯᒪᓕᕐᖓᑕ 

ᐋᓐᓂᐊᓯᐅᖅᑎᕈᕆᐅᖅᓴᔪᒥᓃᑦ. ᒥᓂᔅᑕ ᖃᐅᔨᒪᕙ 

ᖃᑦᑎᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᓄᓇᕗᒻᒥ 

ᐃᖅᑲᓇᐃᔭᓕᖅᑲᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᒃᑯᐊ ᐱᓯᒪᓐᖏᒻᒥᔭᕗᑦ, 

ᑭᐅᔾᔪᑎᔅᓴᖏᑦ. ᐊᕐᕌᒍᒧᑦ ᐊᑕᐅᓯᕐᒧᑦ 

ᐃᖅᑲᓇᐃᔭᖅᑎᑦᑎᓲᖑᔪᒍᑦ ᐋᓐᓂᐊᓯᐅᖅᑎᓂᑦ 

ᒪᓕᔅᓱᐊᑎᑦᑎᓪᓗᑕ ᐊᒻᒪ ᐊᓂᒍᐃᒐᐃᒻᒪᑕ 

ᐃᓱᒪᖅᓱᓕᓲᑦ ᐃᖅᑲᓇᐃᔮᖅᑖᕋᓱᐊᕐᕈᒪᒻᒪᖔᕐᒥᓂᒃ 

ᐋᓐᓂᐊᓯᐅᖅᑎᐅᓂᕐᒧᑦ ᓄᓇᕗᒻᒥ. ᐊᒻᒪ 

ᒪᓕᔅᓱᐊᓐᖏᑲᐃᓐᓇᕈᓐᓇᕐᒥᔪᐃᑦ 

ᐃᓱᒪᖅᓱᓕᑕᐅᑎᒋᒍᒪᒍᑎᑦ  

ᐃᓱᒪᖅᓱᓕᑦᑕᐅᑎᒋᒍᓐᓇᒐᔭᒻᒥᔪᐃᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ ᑖᓐᓇ ᐅᖃᐅᓯᕆᒐᕕᐅᒃ ᐋᓐᓂᐊᓯᐅᖅᑎᒥ 

ᒪᓕᔅᓱᐊᖃᑦᑕᕐᓂᖅ ᐃᓕᓴᑎᑕᐅᓯᓐᓈᕐᓗᓂ. ᐊᕐᕌᒍᒧᑦ 

ᐊᑕᐅᓯᕐᒧᑦ ᑕᐃᒪᐃᑦᑐᒧᑦ ᐃᓕᔪᖃᕐᓂᐊᕐᓗᓂ 

ᐊᑐᐃᓐᓇᐅᑎᑦᑎᓲᖑᒐᔅᓰ, ᖃᓄᐃᑦᑐᓄᑦ  

ᐋᓐᓂᐊᓯᐅᖅᑎᓄᑦ ᑐᕌᖓᕙ ᑖᓐᓇ? ᐊᕐᕌᒍᒧ 

ᐊᑕᐅᓯᕐᒧᑦ ᑐᕌᖓᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑕᐅᓯᕐᒥᒃ ᐊᕐᕌᒍᒥ 

ᐋᓐᓂᐊᓯᐅᖅᑎᒥᒃ ᒪᓕᔾᔪᐊᖃᑦᑕᓚᐅᖅᑐᑎᒃ, 

ᖃᓄᐃᑦᑐᑐᐃᓐᓇᕐᒧᑦ ᐃᖅᑲᓇᐃᔮᒧᑦ 

ᐱᒐᓱᐊᕈᓐᓇᖅᑐᑦ, ᓄᓇᓕᓐᓂ ᐋᓐᓂᐊᓯᐅᖅᑎᒧᑦ 

ᐱᒐᓱᐊᕈᓐᓇᖏᑦᑐᑦ ᓱᓕ ᐊᕐᕌᒍ ᐊᑕᐅᓯᖅ 

ᐊᓂᒍᓚᐅᖅᑎᓪᓗᒍ ᐃᓕᓐᓂᐊᓚᐅᖅᑐᑎᑦ, 

ᐃᓕᓴᒃᑲᓂᖅᓯᒪᒋᐊᖃᕐᖓᑕᒎᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. ‘ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕᑉ ᐅᓇ ᑭᐅᓐᓂᕐᒪᖔᒍ ᓱᖅᑯᐃᒋᓐᖏᑕᕋᓗᐊᕋ, 

ᐃᓱᒪᑐᐃᓐᓇᖅᑐᖓ. ᖃᑦᑎᓂᒃᑯᐊ ᐋᓐᓂᐊᓯᐅᖅᑏᑦ 

ᓄᓇᕗᒻᒥ ᐃᓄᐃᑦ-ᖑᕙ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐱᓯᒪᓐᖏᒻᒥᔭᒃᑲ 

ᑭᐅᔾᔪᑎᔅᓴᒃᑲ ᑖᔅᓱᒧᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᑦᑎᐅᓕᖅᑲᑦ ᑕᐃᒪ ᐋᓐᓂᐊᕖᑦ ᓄᓇᓕᓐᓂ 

ᐊᖓᔪᖅᑳᖑᔪᐃᑦ ᐋᓐᓂᐊᕕᓐᓂ ᐃᓅᕙᑦ, 

ᓄᓇᕗᒻᒥᐅᑕᐅᓪᓗᑎᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᓇᓗᓇᐃᖅᑐᐃᖁᔨᔪᕕᔾᔪᐊᕌᓘᓕᕋᕕᑦ ᖁᔭᓇ. ᒥᓂᔅᑕ 

ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑎᕐᕕᒋᒋᐊᖃᕐᓂᐊᖅᑕᕋ  

ᒪᓕᒐᓕᐅᖅᑎ ᐃᓗᓕᕕᔾᔪᐊᕌᓗᖏᓐᓂᒃ 

ᖃᐅᔨᒐᓱᐊᕐᖓᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᒐ ᑭᖑᓪᓕᐅᓕᕐᒥᔪᖅ, 

ᐃᖅᑲᓇᐃᔭᖅᑎᑕᖃᖅᑲ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂ ᒫᓐᓇ 

ᐃᖅᑲᓇᐃᔮᒥᒃ ᑲᑐᔾᔨᔪᑦ, ᑲᑐᔾᔨᔪᓂᑦ? ᖁᔭᓐᓇᒦ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᐃᒪᐃᑦᑐᖅᑕᓕᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᓯᐊᓄᖔᖅ ᓅᒋᐊᕐᓗᖓ. ᐃᓱᒪᓕᕆᕕᓐᓂ 

ᐃᓱᒪᒃᑯᑦ ᐃᑲᔪᖅᑕᐅᕕᓐᓂ ᓄᓇᕗᒻᒥ ᑐᑭᓯᒋᐊᕐᕕᒃ 

ᐃᖃᓗᓐᓂ, ᐊᑲᐅᓯᓴᕐᕕᒎᖅ ᐃᖃᓗᓐᓂ. ᖃᓄᑎᒋ 

ᑮᓇᐅᔭᖃᖅᑎᑕᐅᓲᖑᕙ ᐊᑲᐅᓯᓴᕐᕕᒃ ᐃᖃᓗᓐᓂ? 

ᑕᕝᕙ ᓯᕗᓪᓕᖅᐹᖅ ᐊᐱᖅᑯᑎᒋᓕᕐᓚᒍ. ᖃᑦᑎᓂ 

ᑮᓇᐅᔭᔅᓴᖃᖅᑎᑕᐅᓲᖑᕙ ᑖᓐᓇ?  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᓇᖕᒥᓂᖅ 

ᑮᓇᐅᔭᖅᑐᕈᑎᒃᓴᓂᒃ ᐃᒻᒥᒃᑰᖅᑐᓂᑦ ᐱᑕᖃᓐᖏᑦᑐ 

ᑖᔅᓱᒧᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᒋᓂᐊᓕᕐᒥᔭᕋ ᑕᐃᒃᑯᐊ ᐱᓕᕆᔾᔪᑎ 

ᐊᑲᐅᓯᓴᕐᕕᖕᒥ ᐱᓕᕆᔾᔪᑎᐅᖃᑦᑕᖅᑐᖅ ᑕᐃᓐᓇ 

ᐱᔾᔪᑎᒋᓪᓗᒍ. ᐊᐱᕆᔪᒪᓪᓗᖓ ᖃᔅᓯᑦ 

ᐃᖅᑲᓇᐃᔮᒃᓴᐃᑦ ᐊᑲᐅᓯᓴᕐᕕᖕᒥ ᓄᓇᕗᒻᒥᐅᑦ 

ᐃᓄᖏᓐᓄᑦ ᐃᓐᓄᒃᑕᐅᓯᒪᕙᑦ ᐃᖅᑲᓇᐃᔮᒃᓴᐃᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑲᐅᓯᓴᕐᕕᒃ 

ᐃᓅᓕᓴᐃᔪᐃᑦ 16. ᐊᑕᐅᓯᖅ ᐃᖅᑲᓇᐃᔭᖅᑎ, 

ᐊᑕᐅᓯᖅ ᐃᖅᑲᓇᐃᔭᖅᑎᐅᖃᑕᐅᔪᖅ, ᐊᒻᒪ ᒪᕐᕉᒃ 

ᐋᓐᓂᐊᓯᐅᖅᑏᒃ. ᐊᒡᒍᖅᑐᖅᓯᒪᖕᒪᖔᑕ ᐃᓄᐃᑦ 

ᖃᔅᓯᐅᖕᒪᖔᑕ, ᐊᒻᒪ ᓄᓇᑖᖃᑕᐅᓯᒪᓐᖏᑦᑐᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐳᓛᕆᐊᖅᓯᒪᒐᒃᑯ ᐊᕐᕌᒍᓂᒃ 

ᖃᔅᓯᐊᕐᔪᑯᓗᖕᓂᒃ ᑕᐃᒃᑯᓂᖓ ᐅᖃᐅᑎᔭᐅᓯᒪᒐᒪ 

ᐅᓄᑲᓪᓚᒃᑐᓂᒃ ᑕᐃᑲᓂ ᐊᑲᐅᓯᓴᕐᕕᒎᖅ 

ᑭᖑᓂᑦᑎᓐᓂᑦ ᐃᓄᖕᓂᒃ ᐱᖓᓱᓂᒃ 

ᐃᖅᑲᓇᐃᔭᖅᑎᖃᓚᐅᖅᓯᒪᖕᒪᑦ. 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑕᒪᑐᒧᖓ 

ᐃᓱᒫᓘᑎᒋᔭᐅᔪᒥᒃ ᐋᖅᑭᒃᓯᓯᒪᖕᒪᖔᑕ 

ᐋᖅᑭᒃᑕᐅᖁᓪᓗᒍ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᕈᓐᓇᖅᑐᖓ ᐃᓚᖓᑦ 

ᐊᒃᓱᕈᕐᓇᕐᓂᖅᐹᖑᔪᖅ ᐋᓐᓂᐊᓯᐅᑎᑖᕋᓱᖕᓂᖅ 

ᐅᓐᓄᐊᖅᓯᐅᑎᐅᓂᕐᒥᑦ 

ᐃᖅᑲᓇᐃᔭᕈᒪᔪᖃᖃᑦᑕᓐᖏᒻᒪᑦ. 

ᐃᖅᑲᓇᐃᔭᖅᑎᑖᕋᓱᒃᑲᓗᐊᖅᖢᓂ ᑕᐃᒃᑯᐊ 

ᐱᓇᓱᒃᑐᑦ ᐅᓄᕈᓐᓇᖃᑦᑕᖏᒻᒪᑕ 

ᐅᓐᓄᐊᖅᓯᐅᑎᐅᓂᐊᖅᑐᑦ. 

 

ᑕᒻᒪᖅᑲᐅᔭᓐᓂᒃ ᑕᑯᕋᑖᖅᑕᕋᐅᓇ. 



ᐊᐃᑉᐱᖅ, ᔫᓂ 5, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᑲᐅᓯᓴᕐᕕᒃ ᐊᑐᕈᒫᖅᑐᖁᑎᓕᒃ $3.09 ᒥᓕᐊᓂᒃ 

2018-19 ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ, 

ᒪᑯᒃᑐᓕᕆᔾᔪᑏᓪᓗ ᐱᓕᕆᔪᑎᒃᓴᖏᑦ 

ᑕᖅᑲᒪᓃᖃᓯᐅᑎᓪᓗᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᑲᐅᓯᓴᕐᕕᒃ 16-ᖑᖕᒪᑕ ᐃᖅᑲᓇᐃᔭᖅᑏᑦ 

ᐃᓅᓯᓕᕆᓂᕐᒧᑦ  ᐃᓛᒃ ᐃᓅᓯᖃᑦᑎᐊᓂᕐᒧᑦ 

ᐃᖅᑲᓇᐃᔭᖅᑐᑦ ᒫᓐᓇ ᐃᖅᑲᓇᐃᔮᒃᓴᐃᑦ 

ᑭᓱᓕᕆᖕᒪᖔᑕ?  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ. 

 

ᐊᖓᔪᖅᑳᖅ ᐹᑦ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓐᓇᑎᒋ 

ᐱᓕᕆᕕᐅᔪᖅ ᑖᓐᓇ ᐱᓯᒪᖅᑰᓐᖏᑕᖓ ᒥᓂᔅᑕ. 

ᒥᔅᑕ ᓚᐃᑦᓯᑑᓐ ᐊᓯᐊᓂᑦ ᐊᐱᖅᑯᑎᖃᓚᐅᕆᑦ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᓲᑎᖃᖅᑲᐅᒐᒪ ᐃᓕᓐᓂᐊᖅᓯᒪᔭᖏᓐᓂᑦ 

ᑕᐃᒃᑯᐊ ᐃᖅᑲᓇᐃᔭᖅᑏᑦ ᐃᓅᓯᖃᑦᑎᐊᕐᓂᕐᒧᑦ 

ᐃᑲᔪᖅᑎᐅᓇᓱᖃᑦᑕᖅᑐᑦ. ᐃᒻᒪᖄ ᖁᑦᑎᖕᓂᓕᖕᓂ 

12-ᓂᒃ ᐱᔭᕇᖅᓯᒪᔪᓄᑦ ᐃᖅᑲᓇᐃᔮᒃᓴᐅᕚ? 

ᐱᓕᕆᕕᓯᖃᐃ ᑕᐃᒪᓐᓇ ᐃᖅᑲᓇᐃᔭᖅᑎᒃᓴᓂ 

ᕿᓂᕋᓱᓪᓗᑎᑦ ᐃᓕᓐᓂᐊᕐᕕᐊᓗᖕᒥ ᐱᔭᕇᖅᑐᓂᒃ 

ᕿᓂᕋᓱᖃᑦᑕᓐᖏᓛᑦ, ᐃᓕᓐᓂᐊᕐᕕᐊᓗᖕᒥ 

ᐱᔭᕇᖅᓯᓯᒪᔪᓂᒃ ᐃᖅᑲᓇᐃᔭᖅᑎᑖᕋᓱᖕᓂᕐᒧᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄᖑᓲᖑᒐᓗᐊᖅ, 

ᑕᐃᒪᓐᓇ ᑐᓴᒐᒃᓴᓂᒃ ᐱᓯᒪᓐᖏᓇᑦᑕ, ᒪᒥᐊᓇᖅ. 

ᐅᑎᕐᕕᒋᔪᓐᓇᓛᖅᑕᕗᑦ ᑕᐃᒃᑯᓂᖓ 

ᐃᖅᑲᓇᐃᔮᒃᓴᖅ ᑭᓱᓕᕆᔨᐅᕐᒪᖔᑦ, 

ᐅᑎᕐᕕᒋᔪᓐᓇᑦᑎᐊᖅᑕᕗᑦ ᑲᑎᒪᔨ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑭᖑᓪᓕᕐᒥ ᐊᐱᖅᑯᑎᒋᓂᐊᕐᓕᕐᒥᔭᕋ ᑕᐃᔅᓱᒪ 

ᒥᒃᓵᓄᑦ, ᐊᓄᓪᓚᒃᓰᕕᒃ ᒪᒥᓴᕐᕕᐅᓂᕋᖅᑕᐅᖕᒪᑕ 

ᓄᓇᕗᒻᒥ. ᐊᐅᓪᓚᐅᔾᔨᓯᖃᖃᑦᑕᕐᒪᑕ 

ᑎᒍᔭᐅᖅᑲᔪᓄᑦ ᖃᐅᔨᒪᔭᒃᑯᓪᓕ 

ᐊᑐᐃᓐᓇᖅᑕᖃᓐᖏᒻᒪᑦ ᑕᐃᒪᓐᓇᐃᑦᑐᓄᑦ ᐃᓱᒪᒥᒍᑦ 

ᐋᓐᓂᐊᕈᑎᖃᖅᑐᑦ  

ᓇᔪᒐᖓᓐᓂ. ᒥᓂᔅᑕᖃᐃ ᖃᐅᔨᒪᕙ ᖃᓄᐃᑦᑐᓄᑦ 

ᐃᓄᐃᑦ ᐃᓕᖅᑯᓯᖓᓂᒃ ᐃᓕᓴᐃᔾᔪᑎᒃᓴᓂᑦ 

ᐱᑕᖃᖅᐸ ᓇᔪᒐᕐᒦᑦᑐᓂᑦ ᑕᑉᐱᑲᓂ? ᐱᓕᕆᕕᓪᓗ 

ᑖᓐᓇ ᓴᓇᓂᐊᖅᐸᑕ ᓄᑖᓂᒃ 

ᐱᓕᕆᔾᔪᑎᒃᓴᐅᓂᐊᖅᑐᓂᑦ ᑕᑉᐱᑯᖓ 

ᐊᑐᖅᑕᐅᓂᐊᖅᑐᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑭᓚᐅᓐᖏᑦᑐᖓ 

ᐃᒻᒥᓂᒃ, ᓇᖕᒥᓂᕐᓗ ᐊᐱᕆᓚᐅᓐᖏᑦᑐᖓ. 

ᐊᑲᐅᓯᓴᕐᕕᒃ ᐱᓕᕆᐊᒃᓴᐃᑦ ᐸᕐᓇᐅᑏᑦ ᒪᓕᒃᖢᒋᑦ 

16-ᖑᖦᖤᖅᐳᑦ ᐃᒡᓖᑦ, 95%-ᖏᑦ 

ᐃᓐᓄᒃᑕᐅᓯᒪᓪᓗᑎᒃ. 50 ᐅᓪᓗᒃᑯᑦ 

ᑕᐃᑯᖓᖃᑦᑕᖅᑐᑦ ᐊᔾᔨᒌᓐᖏᑦᑐᑦ ᐱᓕᕆᔾᔪᑎᐅᔪᑦ 

ᐊᐅᓪᓚᐅᔾᔨᓂᖅ, ᕿᒻᒥᓂᒃ ᐱᓱᒍᔾᔨᓂᖅ, 

ᐃᓐᓇᑐᖃᕐᓂᖅ ᐅᐸᑲᑕᕐᓂᖅ, ᐅᖃᓕᒫᒐᓕᐅᕐᓂᖅ, 

ᑲᑎᒪᖃᑎᒌᖕᓂᖅ, ᐊᒻᒪ ᐊᐅᓪᓚᐅᔾᔨᖃᑦᑕᕐᓂᖅ ᐊᒻᒪ 

ᐃᓅᓯᓕᕆᔭᐅᓪᓗᑎᑦ ᑕᑉᐱᑲᓂ, ᐃᓄᒃᓱᖕᒥ 

ᐃᓕᓐᓂᐊᕐᕕᐊᓗᒃ ᖃᓂᒋᔭᑯᓗᐊᓃᒻᒪᑦ 

ᒪᒃᑯᒃᑐᓕᕆᔨᐅᔪᓂᑦ ᑕᐃᒃᑯᑎᒎᓇᖅ 

ᐃᖅᑲᓇᐃᔭᕐᕕᐅᖃᑦᑕᕐᒥᔪᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᓯᐊᓄᑦ ᐊᐱᖅᑯᑎᖃᕐᓂᐊᓕᖅᐳᖓ ᐃᒃᓯᕙᐅᑖᖅ 

ᐱᔾᔪᑎᒋᓪᓗᒍ ᐋᓐᓂᐊᕕᒃ. ᐱᓗᐊᓐᖑᐊᖅᑐᒥ ᓂᖀᑦ 

ᐊᑐᐃᓐᓇᕈᖅᑕᐅᖃᑦᑕᖅᑐᑦ ᐋᓐᓂᐊᕕᖕᒥ 

ᐅᓂᒃᓯᒪᔪᓄᑦ. ᑐᓴᖃᑦᑕᖅᓯᒪᒐᒪ ᐅᓄᖅᑐᓂᒃ 

ᓂᕈᐊᖅᑎᒋᓯᒪᔭᓐᓂᑦ ᐊᕐᕌᒍᓂᒃ ᐊᓂᒍᖅᑐᓂ 

ᓄᓇᓕᖕᓃᓐᖔᖅᓯᒪᔪᓂᒃ  

ᑐᓴᖅᓯᒪᒐᒪ ᓂᕿ ᐱᐅᔪᐊᓘᒐᓗᐊᑦ ᐋᓐᓂᐊᕕᖕᓂ, 

ᐊᓄᓪᓚᒃᓰᕕᖕᒥ ᓂᕿᒋᔭᐅᔪᓂᒃ 

ᐱᐅᓐᖏᓂᖅᓴᐅᖕᒪᒡᒎᖅ. ᒥᓂᔅᑕ ᖃᐅᔨᒪᖕᒪᖔᑦ 

ᑕᐃᒪᓐᓇᐃᑦᑐᓂᒃ  

ᐊᔾᔨᒌᓐᖏᓐᓂᕆᔭᖏᓐᓂᑦ ᐅᕝᕙᓘᓐᓃᑦ 

ᓂᕿᓕᐅᕐᕕᖓᓂᑦ ᐊᓄᓪᓚᒃᓰᕕᐅᑉ ᐊᒻᒪ 

ᐋᓐᓂᐊᕕᐅᑉ ᐊᔾᔨᒌᓐᖏᓐᓂᕆᔭᖓᓂᒃ 

ᖃᐅᔨᒪᔪᖃᕐᒪᖔᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓴᓚᐅᖅᓯᒪᓐᖏᑦᑐᖓ 

ᐋᓐᓂᐊᕕᒃ ᓂᕿᖃᑦᑎᐊᖅᑐᐊᓗᖕᒥᒃ 

ᑐᓴᓚᐅᖅᓯᒪᓐᖏᓐᓇᒪ ᑭᓯᐊᓂᓕ 

ᐃᖅᑲᐅᒪᔭᕆᐊᖃᖅᑐᒍᑦ ᐃᓚᖏᑦ ᓂᖀᑦ 

ᑕᕆᐅᖅᑐᓗᐊᕆᐊᖃᓐᖏᑦᑐᑦ ᐃᓄᐃᑦ, ᐃᓚᖏᓪᓗ 

ᐃᒪᐃᑦᑐᖅᑐᕆᐊᖃᓐᖏᑦᑐᑦ, ᐃᒪᓐᓇ 

ᐃᓚᐅᖅᑐᖅᓯᒫᓗᓐᖏᖦᖢᑎᒃ ᓘᒃᑖᓂᒃ 

ᑎᑭᓴᖅᑕᐅᓯᒪᖕᒪᑕ ᓂᕆᔭᕆᐊᖃᖅᑕᖏᑦ. ᒫᓂ 

ᐆᒃᑐᕋᐅᑎᖃᓕᖅᑐᒍᑦ ᒫᓐᓇ ᐃᓄᐃᑦ ᓂᕿᖏᓐᓂ 

ᓂᕆᑎᑦᑎᖃᑦᑕᕐᓂᕐᒧᑦ, ᑖᓐᓇᑦᑕᐅᖅ ᐊᒃᓱᐊᓗᒃ 

ᑐᓐᖓᓱᒃᑎᑕᐅᖃᑦᑕᖅᑐᑦ ᖁᕕᐊᒋᔭᐅᑦᑎᐊᖅᖢᓂᓗ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐋᕼᐊᐃᓪᓛᒃ, ᓂᕆᕕᖕᒥ ᐋᓐᓂᐊᕕᖕᒥ 

ᓂᕿᓕᐅᕈᑎᖏᑦ ᑕᐃᒃᑯᐊ 

ᓂᕿᑦᑎᐊᕙᐅᔭᕆᐊᖃᕐᒪᑕ ᑭᓯᐊᓂᓕ ᖃᕋᓴᐅᔭᒃᑯ 

ᑕᑯᑎᑕᐅᔪᑦ ᐅᓪᓗᕈᕐᒥᓴᖅᓯᐅᑎᖓ ᐃᓛᒃ 

ᐱᐅᔪᕈᓘᓪᓗᓂᑭᐊᖅ, ᐃᑭᐊᕐᒥᓕᒃ 

ᑎᓴᒪᐅᓕᖅᑲᖓᓪᓗᓂ ᓇᑲᑕᐅᓪᓗᓂ. ᐃᓚᖓᑦ 

ᐃᓄᒃ ᐱᖓᓱᐃᓐᓇᑯᓗᖕᓂᑦ ᐱᓪᓗᓂ 

ᑎᓴᒪᐅᓪᓗᐊᕋᓗᐊᖅᖢᓂ. ᓂᖀᑦ ᐋᓐᓂᐊᕕᖕᒥ 

ᓂᕿᑦᑎᐊᕙᐅᑎᒋᔭᕆᐊᓕᒃ ᐊᓄᓪᓚᒃᓰᕕᖕᒥ  

ᓂᕿᒋᔭᐅᖃᑦᑕᖅᑐᓂᒃ. 

ᑕᐃᒪᓐᓇ ᐅᖃᕈᒪᑐᐃᓐᓇᖅᑐᖓ, 

ᐊᐱᖅᑯᑎᒃᓴᖃᕈᓐᓃᖅᖢᖓᓗ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᓂᓪᓕᐅᑎᒃᓴᑐᐃᓐᓇᖅ, 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐱᔨᔅᓯᕈᑏᑦ ᐊᑖᓂ 

86 ᑲᑎᑦᑐᒋᑦ ᐱᓕᕆᕕᖕᒧᑦ ᐊᑐᖅᑕᐅᓂᐊᖅᑐᑦ 

$322,961,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᑎᕐᓗᑕ 

ᒪᒃᐱᒐᖅ 8-3ᒧᑦ. ᓇᓗᓇᐃᖅᑕᐅᓂᖓ 

ᐊᑭᓕᖅᓲᑎᒋᐊᓖᑦ ᑲᑎᑦᑐᒋᑦ ᐱᓕᕆᕕᓕᒫᒧᑦ, 

$404,070,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ 

ᐊᖏᖅᐸᑦ ᐱᔭᕇᕋᑦᑎᒍ ᕿᒥᕐᕈᓇᖕᓂᖅ 

ᐊᑐᕈᒫᖅᑕᖏᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

>>ᐃᒡᓚᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᓪᓗᓄᑦ 

ᑎᓴᒪᓄᑦ ᑖᓐᓇ ᑲᑎᒪᐅᑎᒋᖃᑦᑕᖅᓯᒪᔭᕗᑦ, 

ᒪᑐᒋᐊᕈᑎᒃᓴᖃᕐᒪᖔᖅᐱᑦ ᒥᓂᔅᑕ ᐊᕐᓇᒃᑲᖅ.  

 

ᐃᓚᖏᑦ ᑲᑎᒪᔩᑦ: ᓇᐃᓈᕐᓗᒍ 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᓇᐃᓈᕐᓗᒍ. 

 

>>ᐃᒡᓚᖅᑐᑦ 

 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᑲᕐᕋᓄ ᑎᓴᒪᓄᑦ 

ᐅᖃᓪᓚᒋᐊᖃᓕᕋᓗᐊᖅᑐᖓ.  

 

ᑭᓯᐊᓂ ᐊᒃᓱᐊᓗᒃ ᑖᓐᓇ ᐃᖅᑲᓇᐃᔭᖅᑎᖃᓐᖏᒃᑯᒪ 

ᑕᒫᓃᑦᑐᓐᓇᕋᔭᓐᖏᑦᑐᖓ, ᐊᒻᒪ ᖁᔭᓐᓇᒦᕈᒪᓪᓗᒋᑦ 

ᐃᓘᓐᓇᓯ ᐃᑲᔪᖅᓰᑦᑎᐊᑲᑕᒃᑲᔅᓯ ᑖᔅᓱᒥᖓ 

ᐱᓕᕆᔭᑦᑎᓐᓂᑦ.  

ᖁᔭᓐᓇᒦᕈᒪᓪᓗᒋᓪᓗ ᐊᐱᖅᓱᖃᑦᑕᖅᑲᐅᔪᑦ, 

ᑕᐃᒪᓐᓇ ᑐᓴᒐᒃᓴᖃᑦᑎᐊᓂᖅᓴᓕᐅᕋᔭᕋᒪ 

ᖃᐅᔨᒪᑦᑎᐊᕋᒃᑯ ᑕᒪᓐᓇ, 

ᖃᐅᔨᒪᑦᑎᐊᕐᓂᖏᒃᑯᒃᑯᓗ 

ᐅᑎᕐᕕᒋᒃᑲᓐᓂᖃᑦᑕᖅᖢᒋᑦ ᑖᒃᑯᐊ ᑐᑭᒋᐊᕈᑏᑦ  

ᑎᑎᕋᖅᑕᐅᓯᒪᔪᑦ ᐅᕙᓐᓄ. ᐊᑯᓂᕈᓗᒃ 

ᑕᒫᓃᒃᑲᓗᐊᖅᖢᖓ ᑕᐃᒪᓐᓇᐃᓛᒃ 

ᐊᐱᖅᓱᖃᑦᑕᕆᐊᖃᖅᑐᒍᑦ ᑮᓇᐅᔭᖅᑐᕈᑎᒃᓴᓄᑦ 

ᐊᑐᕈᒫᖅᑐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒃᓱᐊᓗᒃ.  

 

>>ᐸᑦᑕᑐᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᐊᕐᓇᒃᑲᖅ ᖁᔭᓐᓇᒦᖅᐸᒃᑲ ᑲᑎᒪᔨᕋᓛᑦ 

ᐃᖅᑲᓇᐃᔭᖅᑎᓯᓗ ᓵᒃᓯᓐᓃᑎᓪᓗᖓ ᑎᓴᒪᓄᑦ 

ᐅᓪᓗᓄ ᑲᑎᒪᐅᑎᒋᖃᑦᑕᕋᑖᕋᑦᑎᒍ.  

 

ᒫᓐᓇ ᐃᖅᓱᖅᑎ ᐊᐱᕆᔪᒪᔭᕋ ᐅᑯᐊ 

ᐊᓂᑎᑕᐅᖁᓪᓗᒋᑦ. ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐃᒃᓯᕙᐅᑖᖅ. 

ᐅᓂᑉᑳᖁᓕᖅᖢᑎᑦ ᓅᑦᓯᐊᖅᐳᖓ. ᒪ’ᓇ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᓄᖅᑲᖅᐸᓪᓕᐊᔪᒪᓕᕐᒪᑕ ᑲᑎᒪᔾᔪᑕᐅᔪᓐᓇᕋᓂᓗ, 

ᑖᒃᑯᐊ ᓈᒻᒪᒃᓴᖅᑐᑦ? ᖁᔭᓐᓇᒦᒃ. ᐊᑭᕋᖅᑐᖅᑐᑦ? 

ᑐᓐᖓᓱᒃᑐᓯ.  

 

>>ᐃᓪᓚᖅᑐᑦ 

 

ᒫᓐᓇ ᓂᑯᕕᓐᓂᐊᓕᖅᐳᖓ 

ᓄᖅᑲᖅᐸᓪᓕᐊᓂᐊᓕᕋᑦᑕ, ᐅᓂᒃᑳᕐᓗᖓᓗ 

ᐅᖃᖅᑎᒧᑦ. ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ, ᐃᖅᓱᖅᑏ. ᑲᑎᒪᔾᔪᑎᒃᓴᓄᑦ. 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᓕᐊᑦ, ᒥᔅᑐ 

ᕋᒻᐴᑦ.  

 

ᑲᑎᒪᔾᔪᑎᒃᓴᖅ 21: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ,  

ᑲᑎᒪᔨᕋᓛᑦ ᑲᑎᒪᔾᔪᑎᖃᖅᑲᐅᖕᒪᑕ ᐱᖁᔭᒃᓴᖅ 4-ᒥ 

ᐊᐅᓚᔾᔪᑎᓄᑦ ᐊᑐᕈᒫᖅᑐᓂᒃ, 

ᓄᖅᑲᖅᐸᓪᓕᐊᔪᒪᓕᖅᖢᑎᒡᓗ. ᐅᖃᖅᑏ, 

ᓅᑦᑎᒋᐊᖅᐳᖓ ᐱᖁᔨᕗᖔᕈᑦ 

ᑲᑎᒪᑐᐃᓐᓇᖅᑎᓪᓗᒋᑦ ᑖᓐᓇ ᐊᖏᖅᑕᐅᖁᓪᓗᒍ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᑎᑕᖃᕐᒪᑦ, 

ᐊᐃᑉᐱᖅᑕᐅᕙ? ᖁᔭᓐᓇᒦᒃ, ᒥᔅᑕ ᔪᐊᓇᓯ. 

ᐱᖁᔨᕗᖔᕈᑦ ᓈᒻᒪᖕᒪᑦ, ᐱᖁᔨᕗᖔᕈᒻᒧᑦ  

ᓈᒻᒪᒃᓴᖅᑐᑦ ᐃᓵᒡᓕᑦ. ᖁᔭᓐᓇᒦᒃ. ᓈᒻᒪᒃᓴᓐᖏᑦᑐᑦ. 

ᐱᖁᔨᕗᖔᕈᑦ ᑲᔪᓯᔪᖅ.  

 

ᑲᔪᓯᓗᑕ. ᐱᖓᔪᖓᓐᓂᒃ ᐅᖃᓕᒫᖅᑕᐅᓂᖏᑦ 

ᐱᖁᔭᒃᓴᑦ.  

 

ᐅᖃᖅᑎᐅᑉ ᐅᖃᐅᓯᖓ 

 

ᑲᑎᒪᔾᔪᑎᒃᓴᓄᑦ ᑲᔪᓯᒋᐊᒃᑲᓐᓂᓚᐅᖏᓐᓂᑦᑎᓐᓂ, 

ᑐᓴᒐᒃᓴᖃᖅᑐᖓ. ᑲᑎᒪᔾᔪᑎᒃᓴᓄᑦ 

ᐅᑎᓚᐅᓐᖏᓐᓂᑦᑎᓐᓂ, ᑲᑎᒪᔩᑦ ᒪᓕᒐᓕᐅᖅᑏᑦ 

ᐃᖅᑲᐅᓯᔪᒪᕙᒡᓯ ᑕᐃᒃᑯᐊᓗ ᑕᓚᕖᓴᒃᑯᑦ ᑕᐅᑐᒃᑐᑦ, 

ᓈᓚᐅᑎᒃᑯᓪᓗ ᑐᓵᔪᑦ, ᐅᕙᓃᖃᑕᐅᓂᐊᖅᐳᓯᑐᖅ 

ᐅᓐᓄᒃ 6:00-ᒨᖅᐸᑦ ᑲᓇᖕᓇᐅᑉ ᐅᐊᔅᓯᖓ 

ᒪᓕᒡᓗᒍ. ᐅᔭᒥᒃᑕᐅᔪᖃᕐᓂᐊᖅᑎᓪᓗᒍ ᓄᓇᕗᒻᒥ 

ᐱᓕᕆᑦᑎᐊᕐᓂᒃᑯᑦ ᐃᓕᓴᖅᓯᔾᔪᑎᒥᒃ.  

 

ᒪᕐᕉᒃ ᐱᒃᑯᓇᖅᑑᒃ ᐃᓕᓴᕆᔭᐅᓂᐊᕐᒪᑎᒃ ᑖᔅᓱᒪᑉ 

ᓄᓇᕗᒻᒥ ᑲᒥᓯᓇᖓᑕ. ᐱᓕᕆᓯᒪᓂᓪᓚᕆᖏᓐᓄᑦ 

ᓄᓇᑦᑎᓐᓄᑦ. ᓂᕆᐅᒃᐳᖓ ᐅᓐᓅᓂᐊᖅᑐᒥᒃ 

ᐃᓚᒋᓂᐊᕋᑦᑎᒋᑦ.  

 

ᐊᒻᒪᓗ ᐊᐃᑉᐸᖓ ᖁᕕᐊᓱᒃᐳᖓ ᐅᓪᓗᒥ, ᐊᒻᒪᓗ 

ᖁᕕᐊᓱᖃᑎᒋᔪᒪᕙᔅᓯ ᖁᕕᐊᓱᖃᑎᒋᕙᒌᕈᒪᕙᔅᓯ 

ᖁᕕᐊᓱᖃᑎᒌᖕᓂᐊᕋᓗᐊᖅᑎᓪᓗᑕ, ᑖᓐᓇ 

ᒪᓕᒐᓕᐅᖅᑎᐅᖃᑎᒋᔭᕗᑦ ᔪᐊᔾ ᕼᐃᒃᔅ 

ᓇᓪᓕᐅᑎᓯᒪᒐᕕᑦ,  

 

>>ᐸᑦᑕᑐᖅᑐᑦ  

ᓇᓪᓕᐅᑎᓯᒪᑦᑎᐊᕆᑦ.  

 

>>ᐃᓐᖏᖅᑐᑦ 

 

>>ᐸᑦᑕᑐᖅᑐᑦ  

 

ᖁᔭᓐᓇᒦᒃ. ᑲᑎᒪᔾᔪᑎᒃᓴᑦᑎᓐᓅᕐᓗᑕ. ᑲᑎᒪᔾᔪᑎᒃᓴᑦ, 

ᒥᔅᑐ ᑎᑎᕋᖅᑎ.  

 

ᑲᑎᒪᔾᔪᑎᒃᓴᖅ 23: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

 

ᑲᑎᒪᔾᔪᑎᒃᓴᐃᑦ ᔫᓂ 6-ᒥ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᒥᓂᕐᓄᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ 

ᐊᓯᖏᓐᓂᓪᓗ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ  

ᐊᓯᖏᓐᓂᓪᓗ ᐃᓱᒪᒃᓴᖅᓯᐅᕐᓂᖏᑦ 

 ᒪᓕᒐᒃᓴᖅ 4 

 ᒪᓕᒐᒃᓴᖅ 5 

 ᒪᓕᒐᒃᓴᖅ 7 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᐱᔪᓐᓇᖅᑎᑕᐅᓯᒪᓂᕋ 

ᐱᖁᔨᕗᖔᕈᒻᒧᑦ 4-5(2), ᐅᓇ ᐃᒡᓗ ᑲᑎᒪᓂᖅᐳᑦ 

ᓄᖅᑲᖓᑲᐃᓐᓇᕐᓂᐊᖅᑐᖅ. ᐱᒋᐊᓛᕐᒥᔪᒍᑦ 

ᐱᖓᔪᐊᓐᓂ, ᔫᓐ 6, ᐅᓪᓛᒃᑯᑦ 10:00-ᒧᐊᖅᐸᑦ. 

 

ᐃᖅᓱᖅᑏ.  

 

>>ᓄᖅᑲᖅᑐᑦ 16:06ᒥ



 

 

 


